
    *Da sunan Allah mai rahma mai jin ƙai.Godiya da yabo sun tabbata ba Allah maɗaukaki da ya bani ikon fara wannan littafi Allah bani ikon kammalawa cikin aminci amin.*

Rayuwa tana da matakai kala-kala, sannan tana cike da ƙalubale wanda rayuwar ke sanya lamura su juya, wani lokacin idan ta maka wani sauyin sai ka ji tamkar an lasa maka zuma a baki.Saɓanin wani sauyin nata da ke zama mafi munin ɗanɗano tamkar maɗaci.Kowane ɗan adam yana da ƙaddara a rayuwarsa, wani rashin iyaye, wanda hakan yake sanya shi ya ji babu wani abu da ya fi maraici rashin galihu, wani kuma ƙaddararsa talauci musamman idan bashi da wadatar zuci .Sai ya ɗauki hakan wani abu mai girma, wani ma har yake nema ya yi saɓo, dan yana gani kamar shi kaɗai aka toshewa hanyar samu.Wani kuma rashin abokin rayuwa na gari, wala mata ko miji, mai nagarta hakan na zama tamkar  nakasu a duk rayuwar ɗaya daga cikinsu, idan namiji ya yi rashin mce ta gari to tamkar ya rasa wani ɓangare na jin daɗi ne a rayuwarsa.Manzo S.A.W  ya ce duniya wani waje ne na jin daɗi amma mafi jin daɗin ta shi ne mace ta gari.A ɓangaren mace ma rashin dace da  abokin zama na gari idan bata dace da samun miji na gari ba mai tsoron Allah da kiyaye dokokin ubangijinsa, ta kan rayu ne a gidan aurenta tamkar baiwa, tana rayuwa ne ga ta dai a raye amma tana jinta tamkar matacciya! Domin za ta rayu ne a cikin gidanta, tamkar maƙabarta take jin gidan nata, domin kuwa bashi da bambamci da kabari.

  Shi ya sa ake so a koyaushe mu nemi zaɓin Allah, ba wai son zuciyar mu ba.

  Wannan tana daga cikin babbar ƙaddarar da mace take samun kanta a ciki, har hakan ke sanya ta ji ina ma bata yi auren ba, saboda babu wani farinciki da za ta yi ikirarin ta samu kanta a ciki daga mijin nata.Wannan ƙaddarar ita ce ta afkawa Fatima, domin kuwa gabaɗaya abubuwan nan guda uku ta samu kanta a ciki, maraici domin kuwa ta rasa gabaɗaya iyayen ta, da kuma kakaninta da suka taso a hannun su bayan rasuwar mahaifan nasu.Abu na biyu shi ne talauci, sai kuma uwa uba ginshiƙin rayuwar mace bayan barin gaban iyayenta idan ta yi aure, wato miji! Domin kuwa auren Idrisu ya sanya tana jin a koyaushe zuciyarta na cikin ƙunci da takaici,haɗe da, da na sani marar misaltuwa.Tana jin a ranta ina ma ba ta yi aure ba ina ma za a dawo da baya gaba da kuwa ba ta auri Idrisu a matsayin miji ba, da bata zaɓi Idrisu abokin rayuwarta ba, da babu yadda za a yi ta zaɓi Idrisu ya zame mata uban ƴaƴanta ba, domin kuwa Idrisu bai zame mata bango abin jingina ba.Dan kuwa ya yi watsi tare da yin fatali da duka ɗawainiya da kulawarta da suka rataya a wuyansa.Hannu ta sanya ta share hawayen da ke ta safa da marwa tare da rige-rigen sakkowa daga kumburarrun idanunta, a hankali ta juya ta kai kallonta wurin da take ajiye kayan abincinsu, wasu hawayen ne masu zafi suka sake zubo mata domin kuwa ba ta jin akwai abincin da za su ci yau ɗin nan, cikin sanyin jiki ta tashi daga kwancen da take tana jin jiri na ɗibanta ga kuma wani nauyi da zuciyarta ta mata tamkar an ɗora mata dutse, saboda tarin baƙinciki da takaicin da ke ƙunshe a cikinta ga yunwa da kuma rashin ƙarfin jiki suka sanyata kwanciyar dole.Ƙaramin buhun da take zuba shinkafa ta duba duka bata fi gwangwani ɗaya ba, bokitin da take zuba wake ta duba duk da ta san ya ƙare amma sai take ganin idan ta buɗe kamar za ta samu saura ko kaɗanne amma shi ma babu ko ƙwaya a ciki, haka ta dinga dudduba sauran ma'ajjin kayan abincin amma komai ya ƙare hatta taliya ma kwalin ne kawai ta ajiye amma babu komai a cikinsa.Cikin sanyin muryarta  wacce ta ci kuka ta ƙoshi muryar har shaƙewa take ta ce

"Yaya shin me ya hanaki zuwa kwanaki da yawa, kinsan dai ke kaɗai gareni kuma ke kaɗai ke taimakona, wanda nauyinmu ke kansa da alama ma ya manta da wanzuwarmu a doron ƙasa bare har ya tuna da haƙƙinmu da ke kansa ya waiwayemu" Ta kai ƙarshen maganar tana sakin wani kuka dan ita ba ta kan ta take ba, ta fi tausayin Beelal idan har ita za ta iya jurewa to shi ba lallai ya jure ba.Bare yunwa babba ma da yaya bare kuma yaro.

  Shinkafar nan ta ɗakko ta fito daga ɗakin nat,a tana so ta dafa wa Beelal kafin ya dawo daga makarantar boko in ya dawo ko da gishiri da mai ne sai ya ci, dan ta ga lokacin taso su har ya yi.Cikin sauri ta shiga haɗa wuta da sauran itacen da suka rage, haka ta hura wutar ta ɗora ruwan duk da ba ta jin ƙarfin jikinta.

"Mai ƙafa a lanƙwashe"

"Beelal"

" Baki a karkace"

"Beelal"

" Hannu a lanƙwashe"

"Beelal"

 "Ba ya iya magana"

      "Beelal"

 Fatima ta jiyo muryar yara suna faɗa da ƙarfi suna tafi idan ɗaya ya ce mai ƙafa a lanƙwashe, sai sauran yaran su ce Beelal, duk abin da ya faɗa sai su masa amshi.Wani abu ne ya tokare mata a maƙoshi tana ji kamar ta kurma ihu saboda takaici, shin sai yaushe ne yaran gari za su bar ɗanta ya sarara? Sai yaushe ne za su barshi ya yi karatu hankali kwance ? Shin mai ya sa iyayensu ba sa kwaɓarsu a kan abin da suke? Mai ya sa Malaman makarantar ko ta kai musu ƙara amma yaran ba sa dainawa, shin ba sa tsawatar musu ne ko kuma yaran ne suke da taurin kai? Duk cikin ranta take jefowa kan ta waɗannan tambayoyi.

  Da sauri ta shiga ɗaki ta ɗakko hijabinta ta sanya ko gama dai daita wuyan hijabin bata yi ba, dan wuyan a karkace yake, hanyar ƙofar gidan ta nufa cikjin zafin nama tana jin tamkar idan ta fita ta fara dukan yaran sai an ƙwaci gabaɗaya yaran a hannunta.Tana fitowa ta ga dandazon yara ne ƴan makarantar su Beelal ɗin sanye da kayan makaranta suka rako shi kamar yadda suke yi a kullum.Idan ta aikeshi ko kuma in zai je gidan su Hameeda, haka zalika ko makaranta ya je bai tsira ba, hakan ya sanya ta gwammace duk inda za ta aike shi ta jr da kan ta.Tana fitowa suka fara watse wa kowa na kama gabansa, amma kuma bakinsu bai bar faɗar waƙar da suke ba.Beelal da ke durƙushe yana kuka sai Hameeda da ke tsaye a kansa tana kukan ita ma, cikin sanyin jiki Fatima ta nufesu tana ƙarasawa Hameeda ta rungumeta tare da sakin kuka cikin kukan take cewa.

"Mama wallahi kullum ba ma tsokanar kowa, amma su sai sun biyo mu hanya idan aka tashi daga makaranta suna tsokanar Ya Beelal babu abin da ya musu" Cewar Hameeda tana ƙara rushewa da wani kukan.

  Wani sabon kuka ne ya taho mata tare da tsananin tausayin yaranamma sai ta danne kukan dan tana so ta lallashe su, musamman take jin ƙaunar Hameeda har cikin ranta saboda ƙaunar Beelal da yarinyar ke yi ba tare da ƙyamatarsa ba kamar yadda sauran yara ke yi kai har ma da manya, domin wasu ba sa duba da cewa kowane ɗan adam Allah ke halittarsa, kuma uwa idan ta haifi ɗa duk muninsa tana son kayanta sannan idan duk duniya za su taru a kan su canja wa mutum halittar da Allah ya masa babu wani abu da za su iya canjawa.Kawai mutane na shagala ne da abubuwan rayuwa har su kan manta cewa ɗan adam daga taɓo aka halicce shi, sannan mutum ba komai bane fa ce wanda aka samar daga ɗigon maniyyi, sai dai ƴan adam da ba a iya musu har suna iya tantance tare da bambamce kyakkyawa da kuma mummuna, baƙi da kuma fari wani lokacin ma har ka ji ana cewa har da ruwan tarwaɗa!

  Mutane na mantawa  cewar Allah shi ke samar da halittarsa, shi ne mahaliccin mutane da aljannu, shi ke yin su yadda ya so kuma babu wani ɗan adam da zai iya ko da canza halittar farcen mutum ne! Amma ake cewa wance mummuna wane hanci shi gajere wance dogon goshi da dai sauran kushe halittu.Bare kuma a ce mutum nakasashshe ne, sai mutane su ɗora masa karan tsana ake masa wani kallo na da ban bashi da ikon shiga cikin jama'a kamar kowa bashi da halin aiwatar d rayuwarsa kamar kowa shin shi ne ya halicci kan sa? Ko shi ne ya ce a halicceshi haka? Ko kuma ita uwar ɗan ce ta halicci ɗan nata a haka, bayan ita ma bata taɓa sanin mai za ta haifa b sai ranar da Allah ya ƙadarta fitowar ɗan duniya!!!

  Allah ne ya halicci masu tafiya  a kan ƙafa biyu (Mutane) Da masu tafiya a kan ƙafafu huɗu (Dabbobi) Da kuma masu tafiya a kan cikin su (Miciji d.s) Allah shi ke halittar abin da ya so.

  Hannun Hameeda Fatima ta kama ta riƙe gam, ta ja ta zuwa inda Beelal ɗin ke durƙushe ya kifa kan sa a gwiwa yana rera kuka kallon Hameeda ta yi yarinyar duka -duka shekararta huɗu, shi kuma Beelal ɗin shekararsa shida ita tana primary 1 shi kuma a primary2 saboda babu nursery a makarantar ƙauyen nasu.Cikin sanyin jiki ta durƙusa a gaban Beelal ɗin tana jin wani tausayinsa na ƙara rufe ta, ga nakasa ga rashin galihu na uba! Hannu ta miƙa ta kamo hannunsa mai lafiya ta ce.

"Haba Beelal ɗin Mama yaron kirki, kai da na ce maka duk wanda ya tsokane ka, kar ka yi kuka ka ce masa haka Allah ya halicceka ko zai gyara maka amma shi ne yau ka zauna ka na ta kuka"

"Ma...ma, naaaa...ji...maganarki...amma fa...yau ma Malam  ma ...korata ya yi...da zan karanto masa karatu, wai...ba ya son, in,innaa" 

 Ya faɗa har lokacin kan nasa na kan gwiwarsa kuma bai fasa kukan ba duk da yana in,innaa amma hakan bai hana Fatima gane mai yake faɗa ba, kuma har cikin rai da zuciyarta ta ji haushin abin da Malamin ya masa duk da ba yau ne aka fara ba amma dai abin ya sosa ranta sosai dama kowace uwa ba ta son damuwar ɗan ta bare kuma ɗa mai nakasa dan mace ko ƴaƴanta goma idan dai guda ɗaya yana da nakasa ko yaya ne ko da kuwa wata jinya ce Allah ya jarabci ɗan da ita kamar sikila ko aljannu ko dai wata tawaya a jikinsa to uwar ɗan nan ta kan ji ta fi ƙaunarsa.Duk cikin ƴaƴanta ta kuma fi tausayinsa sama da sauran ɗiyan nata...

 MMN AFRAH😍🥰😘

*BILAL*

    MAMAN AFRAH

   FIRST CLASS WRITER'S ASSO...

    Da sunan Allah mai rahma mai jin ƙai.Godiya da yabo sun tabbata ba Allah maɗaukaki da ya bani ikon fara wannan littafi Allah bani ikon kammalawa cikin aminci amin.

.

   Cikin raunin zuciya da sagewar ƙafa jin furucin Beelal, na sanya hannu na tashe shi tsaye, tsayawa ya yi amma har lokacin hawaye na zuba a idanunsa da alama ma idanun a kumbure suke saboda kukan da ya yi.Rungume Beelal ɗin na yi a gefen hannun damana, hagun ɗin sai na rungume Hameeda ƙaran sheshshekar kukan da suke na taɓa min zuciya ji nake kamar in maida damuwar tasu cikin raina duk da na san yadda nake ji a raina ya linka yadda suke ji.Sai dai babu wani abu da zan iya yi a kai wanda ya wuce in lallashe su in basu haƙuri tare da addu'ar Allah ya kawo mana ƙarshen wannan hali da muke ciki da kuma ƙalubalen rayuwa da muke fuskanta tun da dukkan tsanani yana tare sa sauƙi babu wani dawwamammen abu daɗi ko wuya, duk masu wucewa ne.Haka na ja su muka shiga cikin gidan dan na san Hameeda ma babu inda za ta tafi har sai ta ga Beelal ya daina kukan dan duk lokacin da yake cikin ƙunci haka take kasancewa tare da mu har sai ta ga walwalarsa, al'amuran yarinyar tamkar wata babba haka take yin abubuwa ga sanin ya kamata.

Muna shiga cikin gidan na zaunar da su a kan tabarma na shiga lallashin su har sai da na ga sun saki ransu sannan na tafi domin in iza wutar da na ɗora abincin.

"Mama kin ga fa har takalminsa ya tsinke da ƴan makarantar suka biyomu" Muryar Hameeda ta katse min hura wutar da nake, ko ma in ce ta dawo da ni daga tunanin da na lula dan a zahiri ina hura wutar ne amma zuciyata tana can wani waje da ban, dan kuwa na tafi tunanin mahaɗin abincin da zan basu, domin kuwa ko ɗigon mai bani da shi a gidan bare yaji gishiri kawai nake da shi.Tsaye na miƙe daga sunkuyen da na yi ina fifita wutar da mafici na kama ƙugu tare sa sauke wata ajiyar zuciya na ce.

"Babu komai Hameeda zan san yadda za a yi"

"Za ki siya masa sabo" Ta ƙara jefo min tambaya.

"Idan Allah ya hore min zan siya masa idan kuma ban samu kuɗi ba zan baiwa mai gyaran takalmi ya gyara masa" Na ce ina maida kallona kan Beelal da ya yi tagumi da hannun hagun ɗinsa dan shi ne mai lafiyar, yana bin mu da ido.

"Ma...ma ki ba da ...aaaa ...gyara min na san baaaa...ki...da ku...kuɗi" Ya ƙarashe maganar cikin sanyin murya.

  Shiru na yi ina jin tausayin  Beelal na tsarga min saboda yaron akwai hankali idan ya yi wata maganar ma ba za ka taɓa tunanin yaro ne mai ƙarancin shekaru ya yi ba.

"Kawai ka bari idan ta samu kuɗin ta...

"Assalamu alaikum" Sallamar Umma Hafisa wato Ummar Hameeda ta katse maganar da Hameedar ke yi.

'Wa alaikumus salam" Na amsa ina ƙirƙiro murmushin yaƙe.

"To sarkin surutu kina nan kina ta zuba ko?' Ta faɗa lokacin da ta ƙaraso tsakar gidan.

"Umma ba fa zuba nake ba magana nake yi" Hameeda ta faɗa tana washe haƙora.

"To na ji dai, Beelal kuka ka yi ne?" Ta tambaya tana kafe Beelal ɗin da ido fuskarta na nuna alamun damuwa.

"Kuka muka yi ƴan makaranta ne suka biyo mu kin san kullum fa sai sun biyomu suna tsokanarsa"Cewar Hameeda tana kallon Ummarta.

"To zabiya ke na tambaya?" Ummar ta faɗa tana harararta.Ni dai murmushi  na yi na ɗakko kujerar ƴar tsugunno na ajiye mata na ce

"Ummar Hameeda ga kujera, kuma dai kin san idan kika tambayi Beelal abu tamkar kin tambayi Hameeda ne dan kuwa kin san ba a raba hanta da jini"

"Ai na sani Hameeda da Beelal sai Allah,amma kin santa  faɗi ba tambayeki ba ce.Yanzu ma na ji shiru-shiru  shi ne na biyo sawu dan na san tana nan, matuƙar dai ba gani ta yi ya daina kuka ba na san ba yarda za ta yi ta taho gida ba"Ta ce tana zaunawa a kan kujerar da na ajiye mata.

"Wallahi kam ai tsakaninsu sai Allah"Na faɗa ina kallon yaran.

"Fatima dan Allah ki ci gaba da haƙuri kamar yadda na sanki komai mai wucewa ne wataran sai labari, labarin ma wata rana ba a ji ba"

"Babu komai na ɗauki hakan a matsayin ƙaddarata"

"Yawwa Fatima haka ake son bawa ya kasance mai yarda da ƙaddara mai kyau ko saɓanin hakan, idan da rai da lafiya wataran sai hakan ya zama tarihi"

"To Ummar Hameeda na gode"

  Hannun ta da ke cikin hijabi ta fiddo, ta miƙo min baƙar leda.

"Ga wannan kaɗan ne ba yawa" 

  Hannu biyu na sanya na karɓa idanuna na cikowa da ƙwalla.

"Na...

 Hannun da ta ɗaga min ne ya dakatar da ni daga maganar da nake shirin yi, dan babu abin da Ummar Hameeda ta tsana irin ta baka abu ka mata godiya.

"Tashi ke mu tafi har an fito daga masallaci"

"Ki barta mana idan ta ci abincin sai ta taho"Na faɗa ina kallon Ummar Hameeda da har ta miƙe tsaye.

"Ni dai a gida zan ci, Ya Beelal sai na biyo maka islamiya" Hameeda ta faɗa tana miƙewa tsaye ta sanya takalmanta.

"Tooo...Ha...ha ...meeda" Ya ce har yana runtse ido saboda in, innar da ta sarƙeshi.

" Maman Beelal mun tafi sai zuwa jimawa"

"To Ummar Hameeda mu jima da yawa"

   Suna fita na yi saurin buɗe ledar man gyaɗa ne rabin kwalba, da jan yaji dakakke a wata ƴar roba, sai dakakken ƙarago a farar leda a ƙulle da kuma garin kwaki.Wata ajiyar zuciya na sauke mai ƙarfi na ajiye ledar tare da ɗaga hannaye na sama na godewa Allah d wannan kyauta da ya mini tabbas ubangiji mai ji ne kuma masanin komai yana tare da bawansa a koyaushe.

"Ma...ma me...me..nene?" Beelal ya faɗa yana washe baki.

 Wani daɗi ne na ji ya baibayeni ganin murmushi a fuskar yarona tabbas babu abin da ya fi ka ga ɗanka cikin farinciki.

"Gari ne da yaji da kuma mai har da ƙarago" Na faɗa cikin farinciki.

"U...U...Umma tana son ...Mu, amma... Baa...Baa ba ya zuwa wurin mu bare ya kawo mana abinci." Cewar Beelal yana kallona.

  Jikina ne ya yi sanyi da jin furucinsa, yaro ma kenan ya san mai kulawa da shi, idona ne ya kawo ƙwalla, amma sai na yi saurin mayarwa dan ba na son na yi wani abu da yaron zai fahimci wani abu saboda yana da kyau uwa take ɓoye damuwarta ga ƴaƴanta, tare da kawar da duk wani abu marar kyau daga zuciyar yaran dan gudun kar su sanya hakan a ransu musamman dangane da mahaifinsu gudan kar su girma da abun ya ransu.Wani murmushin yaƙe na maye gurbin damuwar da ta so bayyana a fuskata na ƙarasa kan tabarmar da yake zaune na zauna tare da dafa kafaɗarsa na ce

"Eh Ummar Hameeda na son mu haka Babanka ma yana son mu, kuma rashin zuwansa ai hakan ba yana nufin ba ya son mu bane aiyuka ne suke masa yawa amma zai dawo kwanan nan"

"Amma ai ya daɗe bai zo ba kuma ko ya zo ba ya kawo mana komai, ba ya siyo min alewa ko abin wasa kuma ba ya so in ke zuwa kusa da shi korata yake, ya ce tafi ka bani wuri ni ba na gane maganarka kuma ba na so kake zuwa kusa da ni" Ya faɗa cikin in,innaa idanunsa na cikowa da ƙwallar.

  Daker na danne hawaye da ke barazanar zubowa daga idanuna, wani tausayin yaron ya rufeni ashe komai yana ƙwalƙwalwarsa dama yara basu da mantuwa yanzu rabon Babansa da garin nan kusan shekara biyu amma bai manta abin da yake masa ba amma dole a matsayina na uwa in yi abin da zan kawar masa da abim daga ransa.Dariya na yi har haƙorana suka bayyana, Beelal kawai tsayawa ya yi yana kallona na ce

"Kaima dai Beelal da wani abu kake, ashe baka san wasa ba, ai Babanka wasa yake maka amma ya fi ƙaunarka fiye da kowa, kuma kaya da ba ya siyo maka kuɗi ne babu a hannunsa shi ya sa"

  Shiru ya ɗan yi kamar ba zai ce komai ba sai kuma ya ce.

"Amma ina ganin kuɗi a hannunsa kuma...

 "Ya isa haka bana son jin komai, tashi mu je na maka alwala na cire maka kayan makarantar sai a sanya wasu ka yi sallah kafin nan na haɗa abincin" Ta faɗa dan kawar da zancen saboda ita tana fashin sallah.

     MMN AFRAH🥰😍😘

    Misalin ƙarfe biyu na dare ne zaune take a kan katifa, ta kasa bacci gabaɗaya tunanin yayarta ya tsaya mata a rai, duk da ta san Yayarta na cikin rashin jin daɗin zaman auren da take ta dalilin sirikarta, saboda mummunan ƙuduri da sirikarta ta take da shi na jahilci da duhun kai.Amma dai ta san duk halin da Yayarta take tana zuwa ta gansu amma  yanzu ta rasa gane dalilin da yasa ta ɗauki lokaci mai tsawo ba ta ziyarcesuba.Tabbas in har ba wata gagarumar matsala Yayarta take ciki ba to da tuni ta zo.Dole ne ma ta ziyarci Yayarta duk ta halin ƙaƙa sai ta yiwa Kano dirar mikiya duk da ta kwana da sanin cewa hakan zai iya zama matsala ga Ƴar uwarta amma wajibi ne ka gaida mai gasheka, wata nannauyar ajiyar zuciya ta sauke irin ta wanda ya daɗe yana tunani da nazari, a ƙarshe kuma ya samo mafita, tashi ta yi ta ɗakko wata farar leda a cikin wani kwano ta dawo ta zauna ta kunce ledar, memory card ne a ciki ta fito da shi.

 "Kai zan siyar na ziyarci Ƴar uwata domin sanin halin da take ciki rayuwa ko mutuwa, na siyar da wayar da ta siya mun wacce muke gaisawa na siya mana abubuwan buƙata kuma sim ɗin ya faɗi gashi ban haddace numberta ba bare na ari waya na san halin da take ciki" Ta faɗi hakan a zuciyarta tana maida memoryn ta ƙulle ta sanya a ƙasan filonta da nufi siyar da shi gobe ta samu kuɗin mota.

  Abin rufa ta sanya ta rufe Beelal da ke ta bacci cikin kwanciyar hankali, idanu ta kafeshi da su tana rayawa a ranta cewar ba za ta barshi a wurin Ummar Hameeda ba da shi za ta tafi duk da irin gargaɗin da aka mata na zuwa gidan Yayarta ta da Beelal ɗin, shekaru biyar da suka wuce da ta je da shi ita ma yun waccen lokacin bata sake ziyartar Par uwarta ta ba. Wannan dalilin ne ya sanya basa zuwa sai dai ita Yayar ta zo saboda son samun zaman lafiyar Yayarta ta a gidan aurenta amma wannan karon da shi za ta je dan kwata-kwata ba ta so Beelal yake ji a ransa cewa ba ɗaya yake da kowa ba dan ko kaɗan ba ta so ta ce ya zauna a gidan su Hameeda dan zai ga ba a je da shi ba gashi yana yawan tambayarta  Amminsa bata zo ba ta kawo masa alewa da kayan daɗi ba.Da safe za ta je ta siyar da memoryn a yau ɗin nan za su tafi Kano da wannan ƙudurin a ranta bacci ya yi awon gaba da ita.

  Da sassafe ta tashi ta shiga haɗa musu kayansu, Beelal sai murna yake za su je Kano,saboda yana son ganin Yayar Mamarsa Hajiya Laɗifa garin nan sauran na jiya ta haɗa musu suka ci da ƙarago, bayan sun yi wanka sun shirya ta fito riƙe da hannun Beelal ɗin dan dama ranar asabar ce babu makaranta dan haka shagon da mai siyar da waya ta nufa ta kai masa ya siyi memoryn 1200 ya bata kuɗinta daga nan gidan su Hameeda suka je suka musu sallama daker aka raba Hameeda da Beelal dan cewa ta yi sai ta bi su haka ta rinƙa kuka dan naira hamsin ɗin da Fatima ta bata ma jifa ta yi da ita tana ta bori a dole sai ta bi su, to itama Fatima dan babu yadda za ta yi, dan gudun matsala, amma da har ita za su tafi tun da duka-duka kwana biyu za su yi.

   Suna zuwa gida jakar kayansu kawai ta ɗauka suka hau machine domin ya kaisu Kazaure su shiga motar Kano domin a Mazari suke ƙauyen kazauren ne, naira ɗari ta bashi suna zuwa kwa suka samu mota saura mutum biyu su cika suna shiga wani mutumi ma ya zo dan haka babu ɓata lokaci motarsu ta tashi.

   Suna sauka a Kano, ta biya ɗari bakwai ne kuɗin mota, ɗan sahu suka samu G.R.A Fatima ta ce dan haka ɗari uku ya buƙata kafin su ƙarasa ƙofar tafkeken get ɗin gidan ta ce ɗan sahun ya ajiye su, fitowa suka yi daga cikin adaidaitan suka shiga bin layin da kallo Beelal baki ya ƙi rufuwa sai murna yake yana ƙarewa haɗaɗɗun gidajen kallo.Hannunsa Fatima ta kama suka fara tafiya domin ƙarasawa ƙofar har cikin ranta ta ji daɗi ganin yadda Beelal ɗin ke matuƙar murna sai dai kuma tana jin muguwar fargaba ta irin tarɓar da za su samu daga mutanen gidan.Ita sai a lokacin ma ta ji a ranta dama basu taho ba saboda kwata-kwata ba ta son a sanya ƴar uwarta a damuwa amma dai ta sanya a ranta koma menene zai faru sai dai ya faru dan shauƙin son ganin ƴar uwarta ya danne komai ciki kwa har da fargabar da ke cikin rai da zuciyarta.

  A jikin get ɗin suka tsaya ajiye jakar kayan nasu ta yi ta sanya hannu ta shiga ƙwanƙwasa ƙofar a hankali sai da ta yi kusan sau huɗu sannan wani ƙaton mutum dogo baƙi  da alama shi ne mai gadin ya buɗe ƙaramar ƙofar tare da tsayawa yana ƙare musu kallo fuskarsa ko alama rahma babu ya haɗe rai tamkar wanda aka faɗawa saƙon mutuwa.

  "Ikon Allah sun canja mai gadi kenan" Fatima ta faɗi hakan a ranta.

 "Ya aka yi ne, nan gidan ba a zuwa bara" Ya faɗa yana musu kallon raini.

 "Ba bara muke ba" Fatima ta faɗa cikin jin wani ɗaci a ranta, wato dai talaka shi ba komai bane a wajen wasu masu kuɗin, suna ganin bashi da galihu sun manta cewa su ma ba su suka baiwa kan su kuɗin ba? Kuma Allahn da ya basu bai manta da talakawan  ba daga ganin su sai ya danganasu da bara.

"To mai kuke in ba bara ba kin tashi kin ɗakko nakasashshe dan ki fi samun sadaka to su wannan gidan ba a musu bara" Cewar mai gadin yana wani kallonsu tamkar wanda ya yi tozali da abin ƙyama.

  Hawaye ne a take suka shiga gangarowa kamar an buɗe famfo daga idanun Beelal jin an kirashi da nakasashshe.Ganin hawaye na zuba a idanunsa hakan ya sanya Fatima jin gabaɗaya tausayinsa ya kamata, baki ta buɗe da niyyar yin magana sai ta ji Beelal ɗin ya ce

"Haka Allah ya halicceni idan kuma za ka gyara min to" Beelal ɗin ya faɗa cikin in,innarsa.

 Kallon kallo aka shiga da mai gadi da Fatima, amma ita gabanta na dukan uku-uku dan tana gudun mai gadin ya wulaƙantasu ko ma ya hana su shiga gidan gabaɗaya.

"Allah sarki yaro ka yi haƙuri ka ji, babu wanda ya isa ya canja halittar ubangiji, hali ne dai kawai irin na ɗan adam" Mai gadin ya faɗa cikin sanyin murya dan sai ta ga gabaɗaya jikinsa ya yi sanyi.

"Na haƙura, domin Mamana ta faɗa mun Allah yana tare da masu haƙuri" Beelal ɗin ya faɗa cikin in,innarsa sai dai  lokaci guda murmushi ya maye gurbin zubar hawayensa.Sosai Fatima ta ji daɗi har wata ƙwallar farinciki ta ciko idanunta ganin murmushi a fuskar Beelal.

"Baiwar Allah, ki daure ku tafi daga nan da gaske masu gidan basa son a musu bara " Ya faɗa yana sanya hannu a aljihunsa ya fito da naira ɗari ya miƙawa Beelal.

"Mu fa ba bara muke ba, wurin Ammi na muka zo gidan nan" Beelal ya faɗa yana maida hannunsa mai lafiyar baya alamar ba zai karɓi kuɗin da mai gadin ke miƙo masa ba.

"Eh ba bara muke ba na zo wajen Hajiya Laɗifa ne kuma ƴar uwata ce" Fatima ta faɗa tana kallon mai gadin da ke kallonta baki sake jin wai wajen ƴar uwarta ta zo a wannan haɗaɗɗen gidan, bare ma kuma ya san mutanen gidan sun tsani nakasashshe hakan ne ma ya sanya basa son a musu bara.

  "Ka sanar da ita ƙanwarta ce Fatima daga Mazari, ƙauyen Kazaure" Muryar Fatima ta katse masa tunani.

  Shiru ya ɗan yi yana nazari kamar ba zai ce wani abu ba sai kuma ya sanya hannu a aljihunsa ya fito da wayarsa, ya shiga nemo sunan Hajiya Laɗifa saboda ya san ita mace ce mai sauƙin hali ba kamar sauran matan gidan ba,sai  da ta kusa katsewa sannan aka ɗauka.

"Assalamu alaikum" Muryar Hajiya Laɗifa ta doki kunnen Beelal da Fatima saboda wayar a handsfree aka sanya ta.

Amsa sallamar mai gadin ya yi sannan ya ce

"Hajiya kina da baƙi"

"Baƙi kuma?" Ta tambaya da mamaki a muryarta saboda ita dai ta san ba su yi da kowa zai zo ba, bare ma yanzu gidan nan nasu da ba kowa ake son ya shiga ba, ita ba ta so ma ace ana nemanta saboda gudun matsala.

 "Eh ta ce wai sunanta Fatima daga Mazari ƙauyen Kazaure"

"Fatima kuma? " Ta tambaya kana jin muryarta ka san hankalinta ya tashi.

"Eh ai ta ce ƙanwarki ce"Ya faɗa yana kallon Fatimar.

"Innalillahi wa inna ialaihir raji'un na shigesu" Ta faɗa a zuciyarta a fili kuma ta ce

"Ita kaɗai ce?"

  wannan tambayar da ta yi ta ɗagawa Fatima hankali hakan ya sanya ta yi saurin maida kallonta kan Beelal da ke jingine da jikin get ɗin.

"Ita da ɗanta" Ya faɗa kamar mai jin tsoro, dan ya san dokar gidan ta ƙin nakasashshe, kuma ya san dai tun da ƴar uwarta ce ba za ta kasa sanin yaron yana da nakasa ba.

" Kar dai ita da Beelal?" Ta faɗa hankalinta a tsananin tashe, dan ta san shikenan yau kuma sai abin da hali ya yi domin ta shiga gagarumar matsala...

  MMN AFRAH😍🥰😘

*BILAL*

                NA

    MAMAN AFRAH

   FIRST CLASS WRITER'S ASSO...

    Da sunan Allah mai rahma mai jin ƙai.Godiya da yabo sun tabbata ga Allah maɗaukaki da ya bani ikon fara wannan littafi Allah bani ikon kammalawa cikin aminci amin.

  Cikin tashin hankali ta miƙe tsaye ƙirjinta na dukan tara-tara dan yadda take ji ya fi ƙarfin dukan uku-uku.Ba ta san ma ta katse wayar ba saboda ruɗewa da firgicin da ta tsinci kan ta a ciki, tana ta rayawa a ranta cewa yau sai dai Allah ya fitar da ita amma tana cikin tashin hankali da damuwar da babu iyaka.

"Haba Fatima ya aka yi kika taho ba tare da kin sanar mini ba, haba ƴar uwata tabbas na san kin kasa samun nutsuwa na rashin zuwana, shi yasa kika zo duk da ni ma hankalina ba a kwance yake ba na rashin samun wayarki amma zuwanki wajena tamkar ki tsomani a tafashashshen ruwan zafi ne saboda tashin hankalin da zan shiga dalilin hakan,  gashi babban tashin hankalin ma kika taho da Beelal bayan kin san irin muguwar tsanar da suka yiwa nakasa" Hajiya Laɗifa ta faɗa a fili tsoro na bayyana ƙarara a fuskarta, zarya ta fara tana ta son ta samo mafita dan kwata-kwata ma bata san ta yadda za su shigo gidan ba tsoronta ɗaya ma a ce wani ya gan su to fa ta shiga uku tsundum!

    Ƙaran wayarta ne ya dawo da ita daga zaucewa da faɗar magangaun da take, tana dubawa ta ga sunan mai tsaron ƙofa ɓaro -ɓaro kamar yadda ta rubuta.Tsabar ruɗewa ma sai ta kasa ɗaga wayar har kiran ya katse, yana katsewa wani ya sake shigowa ƙaran da wayar take yi haɗe suke da bugun da zuciyarta ke yi.Haka dai ta yi ta maza ta ɗaga wayar ta kara a kunne hannunta har karkarwa yake jikinta sanyi ƙalau.

  "Hajiya suna nan fa a tsaye kuma da na ji kiran ya katse na ɗauka ma za ki sake kira" Ya ce cikin girmamawa.

  "Mai...mai tsaron ƙofa ka taimaka min kar kowa ya gan su, ina zuwa akwai abin da zan yi" Ta faɗa kamar za ta fashe da kuka kai da jin muryarta ka san tana cikin damuwa fargaba haɗe da tashin hankali.

 Jin muryarta kaɗai ya sanya jikin Fatima yin sanyi tabbas ko da ace ba ta ga Yayarta ba jin muryarta kaɗai ta san tana cikin wani hali, a halin yanzu ji take kamar ta kama Beelal su koma inda suka fito, sai dai ba halin yin hakan domin ko kuɗin motar komawar basu da shi.

 "To Hajiya in sha Allah babu wanda zai gan su, daga waje ma suke ko cikin get ɗin ban shigo da su ba" Ya faɗa yana waiwaya bayansa yana ƙarewa  gidan kallo dan tabbatar da babu wanda ya taho ko kuma wanda ya hango su.

  "Yawwa ina zuwa bari zan kira ka" Ta faɗa a hankali kamar mai raɗa -raɗa ta yanke kiran tana kalle -kalle a falon nata dan gaskata babu wanda yake jin ta, duk da ta san ita kaɗai ce.

  Hajiya Laɗifa na kashe wayar ta tafi da sauri ta buɗe labulen window ta leƙo ƙasa da yake a sama take sai ta shiga ƙarewa ko ina na gidan kallo.Babu kowa domin kowa yana can part ɗinsa kuma kowacce  ƴan aikinta na ɓangarenta dan haka sai da ta tabbatar babu kowa ta saki labulen sannan ta dawo cikin falon nata.Cikin sauri ta sakko falon ƙasa  babu kowa a falon sai ƙaran AC da TV suna ta aiki dama Nasira ta bari tana canja labulayen falon.Wayar Nasira ta shiga kira ringing ɗin wayar na bugawa da bugun da zuciyarta ke yi, bugu ɗaya biyu a na uku ta ɗaga.

 "Assalamu alaikum Hajiya barka da warhaka"Nasira ta faɗa cikin girmamawa.

 "Nasira ki buɗe kunnenki ki ji abin da zan faɗa miki Hajiya ta faɗa a maimakon amsuwar sallamar, dan ita burinta kawai ta san yadda za a yi da su Fatima ba tare da wani ya gan su ba dan ko kaɗan ma ba ta fatan hakan.

 "Ina jinki Hajiya" 

 "Ki ɗakko kayanki na aiki set ɗaya ki saka a cikin leda ki zo ɓangarena yanzu -yanzu" Cewar Hajiya Laɗifa har lokacin a firgice take dan ta san matsawar labarin nan ya kai kunnen sirikarta to babu tantama wataƙila ma a yau ɗin nan a warware igiyoyin aurenta.

"Hajiya kayan aikina kuma?" Nasira ta tambaya cike da mamaki, dan a iya saninta dai Hajiya bata taɓa buƙatar hakan ba.

 "Haba Nasira haka na faɗa kamar yadda kika ji, ki yi sauri ki zo yanzu kuma kar ki bari kowa ya gani"

"Toh Hajiya gani nan zuwa" Cewar Nasira ba dan ta gamsu da abin da uwar ɗakin nata ta faɗa ba, dan gabaɗaya mamaki ya gama cika mata rai da zuciya.

  Cikin sauri Hajiya Laɗifa ta katse wayar tana sauke ƴar ƙaramar ajiyar zuciya, dan tana ganin ta ɗan fara samun mafita duk da ba a kai ga inda gizo ke saƙar ba.

   Nasira kuwa ganin Hajiya ta katse kiran ta saka wayar a cikin aljihun rigarta ta aiki dan uniform ne da su gabaɗaya ƴan aikin sai dai kowace matar gidan ƴan aikinta da ban sannan kalar uniform ɗin ƴan aikinta da ban, kayan ƴan aikin Hajiya Laɗifa blue ne riga da wando sai dai rigar har gwiwa ake musu da aljihuna a jikinta sai ɗan karamin hijabi iya kafaɗa amma hijabin ja ne.

   Lokar kayanta ta buɗe ta ɗakko uniform ɗin, dan uniform ɗin aikin yawa garesu ana kuma sassake musu haka ta ɗakko a wanke tas a goge dan Hajiya Laɗifa ba ta son ƙazanta kwata-kwata hakan ya sanya suke gyara kayansu tas gwanin sha'awa.A leda ta sanya ta fito daga ɗakin, ma'aikatan ne gasu nan kowa yana abin da ke gabansa wasu wanki suke wasu kuma suna can ɓangaren uwar ɗakinsu suna hidima.

 "Nasira ina zuwa haka ke da kika shigo yanzu, ko baki gama aikin ba?" Wata budurwa da ke shanya kayanta ta jefo mata tambayar.

 "Eh akwai abin da zan yi ne ina zuwa" Ta faɗa tare da saurin juyawa ta tafi ba tare da ta ji mai waccen ɗin za ta ce ba.

  Tana fitowa daga ɓangarensu na ƴan aiki ta fara waige-waige da yake ɓangarensu na ƴan aikin a cikin ɓangaren Hajiya Laɗifar yake sai dai daga can ciki yake, dan ta ji Hajiya ta ce kar ta bari kowa ya gani sai dai tana ta mamaki tare da jefawa kan ta tambayoyi barkatai, na abin da Hajiyar za ta yi da kayan, sannan gabaɗaya ma a tsorace take kar dai Hajiyar sanya kayan za ta yi ta saci hanya ta fice daga gidan dan yanzu ta san basa fita kwata-kwata.Tana ta saƙe-saƙen nan har ta kai ga shiga part ɗin  Hajiya Laɗifar ta yi sa'a babu wanda ya gan ta kamar yadda uwar ɗakin nata ta buƙata.

   Tana ƙoƙarin yin sallama Hajiya Laɗifa da ke bakin ƙofar a jikin labule ta sanya hannu ta kamo hannun Nasirar wanda hakan ba ƙaramin tsorata Nasirar ya yi ba, amma ita Hajiyar ba ta lura ba saboda ita ma gabaɗaya a firgicen take.

 Tun da ta kama hannun Nasira ta ja ta ƙiiii suka hau sama, ita dai Nasira ta tsorata da lamarin uwar ɗakin nata amma babu yadda ta iya haka ta ke bin Hajiyar kamar raƙumi da akala.Hajiya Laɗifa bata tsaya a falon saman ba sai da suka shiga ɗaya daga cikin ɗakunan da ke saman, sannan ta sanya mukulli ta kulle ƙofar sai da ta kai Nasira ƙarshen ƙuryar ɗakin sannan t sakar mata hannu Nasira kwa sai zare ido take tamkar ɓarayon da mai kaya ya kama shi da kayansa dumu-dumu.

  Hajiyar ma sai ƙiƙƙifta ido take, sai da ta sauke wata ajiyar zuciya, ita ma Nasira ma ajiyar zuciyar ta sauke tamkar wanda ya ƙetara katangar gidan yari da niyyar guduwa fursunoni basu ganshi ba, ya gudu.Jin ƙaran ajiyar zuciyar da Nasira ta yi da kuma yadda take zare ido ya so ya baiwa Hajiyar dariya sai dai ba halin hakan domin kuwa tana cikin halin da dariya ba ta cancanci motsa ko da laɓɓanta ba.

  Bakinta take ƙoƙarin kaiwa kunnen Nasira domin mata raɗa, amma me za ta gani Nasira ta buɗe baki za ta zandama ihu dan duk a tsorace take kuma ganin Hajiyar na ƙoƙarin kai bakinta jikinta sai ta yi tunanin sumbatarta za ta yi, dan a take zuciyarta ta faɗa mata ko dai Hajiyar ƴar lesbian ce duk da ta daɗe tana mata aiki kuma ta san ta mace mai kyan hali da ɗabi'u masu kyau ga ibada sai dai a ganinta hakan ba zai hana shaiɗan kai mata farmaki ba kuma ma dai ɗan adam tara yake bai cika goma ba...

   MMN AFRAH🥰😍😘 

*BEELAL* 

                NA

    *MAMAN AFRAH* 

   FIRST CLASS WRITER'S ASSO...

    Da sunan Allah mai rahma mai jin ƙai.Godiya da yabo sun tabbata ga Allah maɗaukaki da ya bani ikon fara wannan littafi Allah bani ikon kammalawa cikin aminci amin.

  Hannu Hajiya Laɗifa ta sanya  ta rufe wa Nasira baki tana kalle-kalle kamar dai wani zai ji ihun Nasirar duk da a sama suke a ɗaki ƙofar ma a rufe da mukulli sannan a ƙatshen ɗakin amma dai saboda halin da take ciki mai cike da fargaba sai take ganin kamar wani zai ji su, domin ƴan magana sun ce marar gaskiya ko a ruwa gumi yake.

"Nasira ihun meye hakan kike? Ke da nake son mu yi komai cikin sirri amma kina neman ki jiƙa mini aiki tun ba a je ko ina ba?" Cewar Hajiya Laɗifa tana yiwa Nasira kallon rashin fahimtar dalilin ihun nata har lokacin hannunta a bakin Nasira, so take sai Nasirar ta nutsu sannan ta buɗe mata bakin dan ta ga gabaɗaya  a firgice take gudun kar ta ƙara yin wani ihun.

  Idanu Nasira ta zaro zuciyarta na dukan uku-uku dan babu abin da ya ɗaga mata hankali sama da cewar za su yi komai cikin sirri, to shin menene za su yi cikin sirri ? Da har ba a son kowa ya sani in ba munafurci ba har a cikin ɗaki? Ta jefawa kan ta tambayar a zuciyarta.

  Wani gagarumin aiki zan sanya ki, idan kika yi babu kuskure mun tsira daga ni har ke idan kuma kika yi kuskure to daga ni har ke muna ruwa, domin kuwa ni na san zama na zai ƙare a gidan nan idan hakan ta faru hatta ke ma za ki rasa aikin ki" Muryar Hajiya Laɗifa ta katse mata tunani.

 Kasaƙe Nasira ta yi tana kallon uwar ɗakin nata kalamanta kuma na kaiwa da kawo wa a cikin ƙwalƙwalwarta.

"So nake ki tafi can bakin get wurin Mai tsaron ƙofa akwai baƙuwar da na yi, ki kai mata kayan aikin ki ta saka, sannan ku taho tare ki kawo min ita nan ɓangaren ba tare da kowa ya gan ku ba" Ta faɗa tana sakarwa Nasira bakinta da ta riƙe mata tun lokacin da ta ya saki ihu.

  Jin Nasira da ganinta ne ya ɗauke na wasu sakanni, hatta ƙwalƙwalwarta tsayawa ta yi cak da aiki, cikin ƴan sakanni ta dawo daga duniyar kiɗimar da ta yi, ƙirji ta dafe da hannu biyu tare da cewa.

  "Hajiya Baƙuwa a gidan nan!!!?" 

 "Eh dan Allah Nasira ki taimaka ka min wannan taimakon, ƙanwata Fatima ce ta zo bata sanar min ba, wallahi ina cikin wani hali na tashin hankali" Hajiya ta faɗa idanunta na cikowa da ƙwalla.

  Shiru Nasira ta yi, tana tunanin dole ko da hakan zai zama sanadin rasa aikinta  ko dan saboda irin halaccin da uwar ɗakin nata ke mata, kuma wannan ne karo na farko da ta nemi wani taimako a wurinta duk da aikin da ta sanyata na da haɗari a wannan gidan amma ba za ta yi ƙasa a gwiwa ba wajen taimakon ta ba.

 "Dan Allah ki taimakeni, kinsan idan kuka taho tare za a zaci ɗaya daga cikin abokan aikin ki ne ki min wannan alfarmar dan darajar mahaifanki gareki" Muryar Hajiya Laɗifa ta katse mata zancen zucin da take.

 "Kar ki damu Hajiya in sha Allah zan shigo da ita har ɗakin ki ba tare da kowa ya gan mu ba duk da hakan ba ƙaramin haɗari bane, bare ma idan aka haɗa nisan da ke tsakanin bakin get da part ɗinki, sai dai wani iko da hikima ta ubangiji mu zo ba tare da asiri ya tonu ba"

 "Nagode sosai Nasira ubangiji ya saka miki da alkairi ya sa ki kawo ta ba tare da wata matsala ta faru ba"

 "Ba komai Hajiya in sha Allah ko dan albarkacin zumuncin da ta yi asirinmu ba zai tonu ba"

  Sosai wani daɗi ya lulluɓe Hajiya Laɗifa jin Nasira za ta taimaketa.

 "Zan tafi ki min addu'a kawai" Cewar Nasira tana ƙara damƙe baƙar ledar hannunta mai ɗauke da kayan da ta ɗakko.

 "In sha Allah ina nan ina binki da addu'a, duk da na san ba zan taɓa samun sukuni a zuciyata ba har sai na gan ku a cikin ɗakin nan"

  A hankali Nasira ta nufi ƙofar ta buɗe Hajiya na biye da ita har sai da suka kusa sauka daga matakalar benen sannan Hajiya ta ce.

 "Ki cewa Mai tsaron ƙofa ita kaɗai za ta biyo ki ban da yaron, ya bar yaron a waje amma yake kula da shi, shi ma zan san yadda za a yi a shigo min da shi"

    Da sauri Nasira ta juyo tana kafe Hajiya da idonta jin abin da ke fitowa daga bakinta.

  "Wai kina nufin ba ita kaɗai ta zo ba?"

"Eh ba ita kaɗai ba ce ita da ɗanta kuma yaron yana da nakasa a jikinsa"

"Nakasa?" Nasira ta tambaya tana zaro ido, yanzu tsoro da firgicin da ke fuskarta ya fi na farko  da  aka ce ta shigo da baƙuwa.

 "Eh wlh yaro ne ɗan kimanin shekara shida, sau ɗaya ta taɓa zuwa da shi lokacin yana goye, sannan dokar gidan nan ta hana baƙi shigowa bata kafu ba kuma dai babu wanda ya san yaron yana da nakasa har sai ranar da za su tafi , tana shirin goyon yaron Hajiya ta shigo ɓangarena ta gan shi aikuwa ranar tamkar a cinyemu ɗanyu a gidan nan, gori kuwa babu wanda ban sha ba ciki kuwa har da cewa haihuwar nakasassu a jininmu ne" Ta faɗa tana share hawaye da ta tuno da irin tijarar da aka musu a ranar.

"Allah sarki, ai gaskiya ana buduri a gidan nan mutane kamar ba musulmi ba kamar ba su san Allah yana madakata yana jiran su ba, ban san lokacin ba dan ba a ɗaukeni aiki ba a gidan nan lokacin"

"Hummm ke dai bari, eh lokacin baki fara aiki a nan ba wajen shekara biyar baya kenan"

"Amma fa Hajiya akwai matsala babba"

"Kar ki damu Allah zai iya"

"To Allah iya mana" Ta faɗa tare da ƙarasa sakkowa daga benen ta  fita ta bar Hajiya na jimamin abin da zai biyo baya.

Tun da ta fito daga part ɗin Hajiya Laɗifa gabanta ke ta faman faɗuwa sai dai ba ta yi ƙasa a gwiwa ba wajen ambaton Allah dan ta san shi kaɗai ne zai fitar da ita daga cikin wannan tsaka mai wuyar.Haka take ta tafiya riƙe da ledar a hannunta dan tafiya ce mai nisa zuwa bakin get ɗin  saboda tsabar girman gidan kamar wani gari haka gidan yake dan masu gidan ba za su iya tafiya zuwa bakin get ɗin a ƙafa ba saboda tazara.Akwai nisa tsakanin part da part ma na matan gidan, bare kuma ita da ta taho daga ɓangaren Hajiya Laɗifa da ke can ƙarshe.Tun da ta taho bata haɗu da kowa ba hakan ya sanya ta ɗan ƙara sauri amma kaɗan dan kar a gan ta a firgice a yi zaton wani abu ko kuma a gan ta tana sauri a zargi wani abu.

"Nancy manyan ƴan mata" Ta jiyo muryar ɗaya daga cikin masu baiwa fulawoyi ruwa dan ba mutum ɗaya ke ban ruwan ba saboda girman gidan.Wani rass gabanta ya bada saboda sanin halin mutumin da shegen tambayar tsiya.

"Na'am shugaban masu ban ruwa" Ta faɗa tana dariyar yaƙe.

  Fara takowa ya yi zuwa wajenta, wani haushi ya turnuƙe ta.

"Ina shiga na ga kin sanya gabanki kudu ga wata leda ko bulaguro za a yi ne?"

"A'a babu inda zan je, kuma ban da abinka da uniform zan yi bulaguron?"

"Au wai kina nufin uniform ne a cikin baƙar ledar taki?"

   Nasira da gabanta ya bada wani sautin damm ta yi saurin cewa

"Uniform a leda kuɓa shugaban ƴan ban ruwa? Ina nufin da uniform a jikina zan yi bulaguron tafiyar"

"Oh na gane kuma ai ni zatona wai cewa kika yi uniform ne a ledar za ki yi tafiyar da shi" Ya faɗa yana washe wasu jajayen haƙoransa da basa samun wankewa.

" Ba haka nake nufi ba to" Nasira ta yi saurin faɗa tare da juyawa za ta fara tafiya dan ta ga idan ta biye masa wankin hula zai kai ta dare.

"Har kin tafi, ko dai in zo in yi rakiya?"

  A razane ta juyo, cikin haɗe fuska ta ce

"Da kai kake rakani?"

"Ikon Allah maida wuƙar menene na haɗe rai kamar wanda na ce zan raka ki lahira"

 "Sai na dawo ta faɗa tare da juyawa ta ci gaba da tafiya.

"A dawo lafiya" Ya faɗa yana ƙara gyara tsayuwarsa ya kafe bayanta da ido har sai da ta masa nisa kafin a fili ya ce.

  "Ina ƙaunar yarinyar nan, kamar ba ƴar aiki ba kyakkyawa da ita ga ta da tsafta kullum fes-fes" Ya ƙarasa faɗa yana ƙarewa jikinsa kallo.

 "Wa ya ga ɗan duƙununu" Ya faɗa yana tuntsure wa da dariya.

  Nasira sai da ta yi nisa ta waigo bayanta ta ga babu kowa shi ma shugaban ƴan ban ruwan ya kama gabansa, haka ta ci gaba da tafiya har ta ƙaraso bakin get ɗin.

     MMN AFRAH🥰😘😍

❤️❤️❤️❤️❤️❤️

     *BEELAL*

      💦💦💦💦💦💦

                NA

    MAMAN AFRAH

   FIRST CLASS WRITER'S ASSO...

    Da sunan Allah mai rahma mai jin ƙai.Godiya da yabo sun tabbata ga Allah maɗaukaki da ya bani ikon fara wannan littafi Allah bani ikon kammalawa cikin aminci amin.

*This book from the beginning to the end is a dedication to BEELAL YUSUF MUHAMMAD May God bless us and bless our lives with all Muslim children.I love you my child so much* 😍😍😍

      Page 1️⃣1️⃣➡️1️⃣2️⃣

    Waigawa Nasira ta yi hagu da dama ta ga babu kowa, shi ma mai tsaron ƙofar waige-waigen yake kamar yadda ita ma take yi.Sai da ta tabbatar ba kowa sannan ta ce.

"Mai tsaron ƙofa Hajiya Laɗifa ce ta...

"Yanzu ta kirani ta faɗa min komai" Ya katse ta daga maganar da take son faɗa masa.

"Yawwa to ina baƙuwar take?" Ta tambayeshi cikin raɗa-raɗa dan shi kaɗai ta gan shi kuma ma duk fa babu  kowa dole ta yi takatsan tsan saboda tsaro amma akwai tsoron ma.

   "Ki shiga cikin ɗakina ga ta nan zuwa" Ya faɗa yana kallon Nasira, cikin sauri ta yi wuf ta faɗa ɗakin mai tsaron ƙofa da ke kusa da get ɗin ba tare da kowa ya gan ta ba.

  Ƙofar ya kama da hannunsa ya ɗan buɗe ƙofar da yake mayar da ƙofar ya yi ya kara dan kar wani ya zo bazata ya gan su.Yana buɗewa ya leƙa kan sa sai da ya tabbatar babu kowa a wajen sannan ya ce

"Fatima shigo ta zo" Ya faɗa a hankalin.

"To" Cewar Fatima dan gabaɗaya ma bata da nutsuwa a tsorace take.

  Ledar su ta ɗakko tare da kama hannun Beelal ta ce mu je ko?"

"Fatima ban da shi fa, ke kaɗai za ki shigo" Cewar mai tsaron ƙofa.

 Idanu Fatima ta zaro jin furucin mai tsaron ƙofa ta ce

"Kamar ya ban da shi?"

"Haba Fatima ya kike ɓata lokaci akwai gagarumar matsala fa, tun da aka ce ki shigo shi ma ai za a shigo da shi"

"A'a ba zan taɓa tafiya ina bar shi a nan ba, idan wani abun ya faru da shi fa?"

"Mai tsaron ƙofa wai ya na ji shiru, ka san fa haɗarin da ke tattare da wannan kasadar da zan yi" Nasira ta faɗa lokacin da ta leƙo daga ɗakin jin shiru baƙuwar ba ta shiga ɗakin ba.

" Tana zuwa " Cewar mai tsaron ƙofa, lokacin da ya juya yana kallon Nasira kafin daga bisani ya maida hankalinsa kan Fatima da ta ƙi shigowa.

"Babu abin da zai faru da shi ki taho kawai zan kula fa s...

 Ƙaran kiran da ya shigo wayar Mai tsaron ƙofa ne ya katse masa maganar.Ganin sunan Hajiya Laɗifa ya gani da sauri ya ɗaga ya kara a kunnensa.

"Mai tsaron ƙofa sun taho ne?"Cewar Hajiya Laɗifa.

"Yanzu za su taho Hajiya sai dai wai ba za ta iya tafiya ta barshi ba"

"Sa wayar a handsfree na mata magana"

  Da sauri ya sanya wayar a handsfree

"Fatima ki yi haƙuri ki taho shi ma za a san yadda za a yi a shigo da shi" Muryar Hajiya Laɗifa ta doki kunnen Fatima.

"To Yaya" Cewar Fatima ba dan ta so ba.

  "Mama ki je ni ina nan, ni ma an ce za a shigo da ni" Beelal ya faɗa cikin in,innarsa yana mai yin murmushi dan shi daɗi yake ji an ce za su shiga gidan.

"To Beelal" Fatima ta faɗa tana shafa kan sa, ƙwalla na cikowa da hawaye.Haka ta barshi tana ta wai wayensa har dai Mai tsaron ƙofa ya nuna mata ɗakin da za ta shiga.

  Tana shiga Nasira ta miƙa mata kayan dan har ta fitar da su daga leda gudun ɓata 

lokaci.Da mamaki Fatima take kallon kayan dan bata fahimta ba

"Waɗannan kayan su za ki saka domin yin ɓadda kama" Cewar Nasira tana juya mata baya dan ta sanya kayan.Haka Fatima ta yi sauri ta sanya kayan, tsaf kayan suka zauna a jikinta dan dama ba ƙiba gareta ba dan wani ma sai ya yi zaton ba ta da aure.

  Tana gama saka wa suka fito daga cikin ɗakin, haka suka baro bakin get ɗin suka kama hanya kowacce na addu'ar isar su lafiya.

Fatima sai ƙarewa gidan kallo take kamar ba shi ba, ga tarin motoci nan masu kyan gaske wasu kuma a lulluɓe suke.Mamaki take a rant a cewa duk tarin dukiyar gidan nan amma babu kwanciyar hankali a cikinsa, tabbas arziƙi ba shi ne ban kwana da damuwa ko tashin hankali ba sau tari dai ka ga wanda bashi da cin yau bare na gobe ya fi wanda ke da tarin dukiya saɓun kwanciyar hankali amma wasu sai suke ganin babu wanda ya kai mai kuɗin samun waɗannan abubuwan.Tun da yana da dukiya ai babu wani abu da zai rasa.

   Sun ɗan yi nisa da bakin get kaɗan sai kuwa suka ga shugaban masu ban ruwan flowers a gabansu kamar wanda aka jefo shi.

"Nancy manyan ƙasa fa gari baki ɗaya" Ya faɗa yana washe baki.

"Akwai magana ne sauri nake, kai sai ka tare mutum kuma ni ina da abin yi ba yanzu muka gaisa ba"Ta faɗa gabanta na faɗuwa.

"Kinsan ba na gajiya da kallonki, dama ina can zaune ina jiran dawowarki sai kuma na hango kin ruɓanya, ma'ana kun zama ku biyu ke da kika tafi ke kaɗai" Ya ce yana ta ƙoƙarin ganin fuskar Fatima da ta janyo hijabin ya rufe fuskarta.

  "Wayyo Allah ɗazu na kuɓuta yanzu kuma yana son kawo min cikas"Nasira ta faɗa a zuciyar ta a fili kuma ta ce

  "Eh a wajen get muka haɗu da ita Hassana ce fa kamar baka gane ta ba"Ta ce tana wulwulga ido, tare da fatan Allah sa kar ya hango jirginta.

  "Hassana fa kika ce? Hassanar kuma ciwon baki take ne da ta kasa min magana kin san ta fa da shegen surutu, amma ko zolata bata yi ba"Ya faɗa yana washe baki.

"Ciwon haƙori take kuma idanunta ma ciwo suke shi ya sa ra rufe fuskar"Ta ce tan ɗan zungurin Fatima alamar su tafi tun kafin ya gano su.

"Ikon Allah sai na ga ta ƙara tsawo sannan ji ƙafafunta jajir da su kamar wacce fa zo faga indiya"

"Cin man gyaɗa ne ya mata yawa shi ne ɗanya ta kama ta" Nasira ta faɗa tana ƙara zungurin Fatima wacce ta jiƙe jagaf da gumi  saboda ruɗewa sai addu'a take a zuciyar ta.

  Haka suka tafi suka bar shi  wajen yana ta mamakin yadda aka yi aka haihu a ragaya.

"Fatima ki rage sauri, mu tafi sannu -sannu dan kar a gan mu a zargemu kin san su gidan nan zargi bashi da wahala a wurinsu saboda tsabar rashin yarda" Cewar Nasira su ka ci gaba da tafiya.

Sun kusa kai wa part ɗin Hajiya Laɗifa kawai sai suka hango Hajiya Mariya mahaifiyar mai gidan kuma sirika a wurin su Hajiya Laɗifa, sanye take da doguwar riga mai adon duwatsu, kai da ganin rigar ka san ba ƙaramin kuɗi aka sanya wajen siya ba,ta ɗaura ɗan kwalin rigar sai kuma ta yafa mayafi wanda ya shiga da rigar.Sai tabarau a fuskartaƴan aikinta guda biyu suna take mata baya sai wata tafiyar taƙama take tana hura hanci.

"Hasbunallahu wa ni'imal wakil idan matar nan ta gano mu yau ƙaryarmu ta ƙare"Cewar Nasira tana zare idanu.

"Ki kwantar da hankalinki in sha Allahu ma ba za ta gan mu ba" Fatima ta faɗa cikin raɗa.

"Baki san matar nan ba wallahi, kawai mu bi jikin flowers mu ɓuya idan sun wuce sai mu fito tun da ba hanyar get suka nufa ba ɓangaren sauran matan gidan za ta je" Nasira ta faɗa tana ɗan waiwaya inda za su ɓuya gabanta na lugude.

Cikin flowers suka shiga suka laɓe, gabaɗayan su a tsorace suke dan kar asirinsu ya tonu, gashi dole dai sai su Hajiya Mariyar sun wuce ta gaban flower da suka ratse suka ɓoye a ciki dan hanyar part ɗin Hajiya Nuratu suka nufa ita ce wacce ke da tsohon ciki a yanzu kuma ita ce ake ji da ita tamkar nama ɗaya a miya ake kuma tarairayarta kamar ƙwai.Har Hajiya Mariya ta kusa gota flower kamar wanda aka dakatar da ita sai kawai ta tsaya a setin inda su Nasira suka laɓe, aikuwa nan da nan zukatansu suka shiga lugude tamakar ana daka hatsi a turmi.Dan hatta numfashinsu sai da suka dakata da shaƙa saboda suna ganin kamar idan ta jiyo za ta san da zaman su a cikin flowers ɗin.

  Hajiya Mariya kwa fuska a haɗe ta sanya hannu ta gyara zaman gilashin fuskarta, kafin cikin izza ta buɗe baki ta ce.

"Nasira! Fito daga maɓoyarki" 

  Ƙirjin Nasira ne ya bada wani sautin dimm har wani fitsari ta ji yana ƙoƙarin ƙwace mata, su kuma sauran ƴan matan da ke yiwa Hajiyar aiki mamaki suke a ina Hajiya ta ga Nasira da har take mata magana amma ba su yi mamaki ba saboda sun san Hajiyar da idanu kamar na ƙwanƙwalati shegen gani ne da ita.Nasira kwa jin Hajiyar ta ce ta fito duk da hankalinta a tashe yake sai ta sanya hannu da danne cinyar Fatima alamar kar ta tashi, tare da mata alama da hannu a kan bakinta alamar ta yi shiru.Dan ta san da ace Hajiya ta gan su dukansu cewa za ta yi su fito amma jin ita kaɗai ta ambata sai ta ɗan ji sanyi-sanyi a ranta.

   Cikin sanyi jiki ta fito daga cikin maɓoyar ta bar Fatima a ciki wacce ke tsugunne gabaɗaya abin duniya ya isheta, ga tunanin ta bar Beelal a bakin get ga kuma tunanin wannan tsaka mai wuya da suke ciki dan ta fara hasashen da wuya su tsallake siraɗi babban tashin hankalinta kuwa bai wuce halin da ƴar uwarta Laɗifa za ta shiga idan har asirin nasu ya tonu.Nasira bake -bake ta yi a saitin wurin da ta fito, ta babbake dan kar a hango Fatima dan har rigar Fatima ta ɗan leƙo sai dai fatan kar Hajiya ko ƴan rakiyarta ta su gani.Wurwurga ido ta shiga yi kana ganinta ka san bata da gaskiya da ma ƴan magana sun ce marar gaskiya ko a ruwa gumi yake.

"Keee Nasira! Shin wai dodanniya kika ɗaukeni da duk lokacin da za mu haɗa hanya da ke sai kin ɓuya ko kuma kike sinne kai, kai wani lokacin ma ina tahowa kike sauya hanya ko kin ɗauka ba na sane da ke yanzu ma na hango shigarki maɓoyarki wato ga aljana kin gani"

  Wata bayyananiyar ajiyar zuciya Nasira ta sauke, wacce da Hajiya ta lura sai ta yi zaton alƙawarin yanka Nasira aka yi aka fasa saboda irin ajiyar zuciyar da ta sauke mai ƙarfi.

  Idanu Nasira ta rufe tare da ware su cikin sauri tana ta ƙoƙari harhaɗa kalmomin da za ta yiwa Hajiyar bayani, dan ba ƙaramin daɗi ta ji ba jin Hajiya lokacin shigarta cikin flower ta ganta, bata hangosu suna tahowa ba, Allah ne ya rufi idanunta ba ta hango Fatima ba.

 "Ba da ke nake magana ba" Cewar Hajiyar cikin ɓacin rai.

"A'a ba haka bane Hajiya dan Allah ki yi haƙuri, kawai dai ina ratse miki hanya ne dan baki girma da kuma matsayi, saboda rumfa sha shirgi kike, sannan kuma sawun giwa ya taka na raƙumi ba na so mu ke haɗa hanya da ke dan ba girma da matsayinki bane haɗa hanya da mu ɗiyan talakawa wanda muke samun mafaka daga arziƙi da ɗaukakar da Allah ya muku" Cewar Nasira cikin girmamawa.

  Wani murmushi ne ya bi ta kan ɓacin ran da ke kwance a kan fuskar Hajiyar har haƙoran makarta guda biyu da ke jikin manyan haƙoranta na gabasuka bayyana, wani daɗi ne ya ziyarci ran Nasira dan ta lura haƙarta ta cimma ruwa da ma babu abin da Hajiya Mariya ke so sama da a koɗa ta a wasa ta tamkar wuƙa a wurin washi.

"Allah sarki ƴar nan ai ban san haka bane, jeki abinki ai da ma bin na gaba bin Allah"Ta faɗa tare da juya wa ta kalli ƴan aikin nan nata guda biyu ta ce

"To iyayen gulma da tsigudidi da baku san girmama na gaba ba saboda tarbiya bata isheku ba kuka tsatstsareni da ido" 

Saurin sadda kan su ƙasa suka yi dan sun san yanzun nan ran su in ya yi dubu zai ɓaci in ma ba a raba su da aikin su ba saboda korar ma'aikaci a gidan ba abu bane mai wahala.

"Godiya nake Hajiya Allah ƙara girma" Nasira ta faɗa tana juyawa ta ɗan fara tafiya domin barin wurin dan bin umarnin Hajiya Mariya, ganin idanunt basa wurin da Fatima ke ɓoye bare ta ankara da rigar Fatima da ta ɗan fito.

  Gaba ta yi cikin izza da taƙama suka nufi ɓangaren Hajiya Nuratu.Nasira ganin sun sha kwana ta dawo ta ce Fatima ta fito su tafi.Sai da suka  shige get ɗin ɓangaren Hajiya Laɗifa sannan suka tsaya suna maida numfashi tamkar wanda suka yi tseran gudu.

 "Mu yi sauri mu tafi cikin gidan Hajiya kar wata daga cikin ƴan aikin ɓangarenta su gan mu kin san kowa yana iya yin komai a kan kuɗi, bar ganin ƴan aikin ɓangaren Hajiya Laɗifa ne a ciki wallahi muddin suka gan mu sai sun faɗa saboda irin tarin alherin da aka yi alƙawari za a baowa wanda ya kawo cewa wani baƙo ya shigo gidan nan.Dan duk wanda kika gani a cikin gdn nan to mutanen gidan ne ko kuma masu yiwa mutanen gidan hidima amma bayan su ba a so kowane bare ya shigo cikin gidan nan"

"Saboda me??? Kuma menene dalilin su na yin hakan?" Fatima ta jefawa Nasira tambayar dan bata so t nunawa Nasira cewar ta san dalilin yin hakan duk da ba komai t sani ba dan ta lura abin yanzu ya zarce wanda ta sani.

"Ba mu da wani lokaci mu tafi kawai, za ki ji dukkan komai daga bakin ƴar uwarki" Nasira ta faɗa tana kama hannun Fatima suka nufi cikin sashen Hajiya Laɗifa.

Beelal tun da aka rufe get ɗin nan yaron ya tsaya abin tausayi, sai waige-waige yake dan Mai tsaron ƙofa ko ta kan sa bai bi ba saboda yana tsoro sannan yana jiran kiran Hajiya Laɗifa ta bada umarnin yadda za a yi da yaron. A gefe ɗaya ma dai babbar rashin nutsuwar da ke tattare da shi rashin sanin su Nasira sun tsallake rijiya da baya ko kuma shin afka ciki. Tagumi Beelal ɗin ya zabga da hannunsa mai lafiyar yana ta tunanin halin da Mamarsa take ciki duk da yaro ne amma ya san dai Mamarsa na cikin wani hali dan yana jin irin wayar da ake bugowa Mai tsaron ƙofa da yadda ya ga duk hankalin kowa a tashe amma Mamarsa an tafi da ita. Yana nan tsaye sai ya hango wani kare ya fito daga cikin wani get da ke gaba da gidan da suka zo.Ganin karen baƙiƙƙirin da jajayen idanu hakan ya sanya Beelal jin wani mugun tsoron karen gashi unguwar ta masu hannu da shuni ce babu kowa a layin kowa yana cikin gida, idanun Beelal ne suka kawo ruwa ganin karen kamar ma wurinsa ya nufo ga wata sarƙa a ƙafar karen da gani a ɗaure yake ya cire ɗaurin ya kamo gabansa.Kafin karen ya ƙaraso Beelal ya fara waiwayen wurin da zai shiga ya ɓoye saboda kar karen ya cutar da shi dan babu ƙafar da zai ceci kan sa wajen gudu saboda yadda ƙafar guda ɗaya take kamar a shanye sannan kuma a lanƙwashe.

    Ganin babu wurin da zai fake hakan ya sanya ya matsa jikin get ɗin gidan da suka zo ya shiga bubbugawa dan ko Mai tsaron ƙofa zai kawo masa ɗauki ya taimaka masa, bugun yake da hannun hagun ɗinsa mai lafiyar dan ɗayan na daman shi ma a lanƙwashen yake. Mai tsaron ƙofa kwa yana jin bugun ƙofar kuma ya san Beelal ne ke bugawa, amma bai yi wani yinƙurin buɗewa ba, saboda bai san ya mai zai cewa yaron ba kuma yana gudun tonuwar asiri kar wani ya ga yaro a zargeshi da wani abu dan shi wallahi bai shirya rasa aikinsa ba wanda yake taimakonsa wurin taimakon iyaye da iyalansa.Dan haka mirsisi ya yi tusar ango amma a ransa tausayin yaron ne fal. 

"A...a...bu...ɗe...min...ga ...ga... ka...ka...re nannnn" Ya faɗa da fashewa da wani kukan mai ban tausayi.

  Jin kalamansa ya sanya Mai tsaro ƙofa nufo ƙofar da niyyar taimaka masa amma kuma sai ya hango ɗaya daga cikin ma'aikatan gidan ya nufo wurinsa hakan ya sanya ya dakata, amma a ransa ji yake kamar ya buɗe ya ɗakko yaron ko ma mai zai faru ya faru.

   Beelal kwa da ke ta bugun ƙofa jin ba a buɗe ba ya ce

  "Wayyo Allah na" Cikin in'innarsa.

  Cikin ikon Allah sai ya hango wasu samari guda biyu sun fito daga gidan da karen ya fito sun taho a guje, karen kuwa hangosu da ya yi sai ya fasa nufar wurin Beelal ya miƙe kwalyar layin a guje, samarin suka mara masa baya.Durƙushewa Beelal ya yi a wurin yana maida numfashi har lokacin tsoro ne fal a cikin ransa dan ya mugun tsani kare. Yana a hakan ya hango samarin nan sun dawo da karen nan sun kamo shi, suna zuwa za su wuce sai idanunsu ya sauka a kan Beelal wanda ficewarsu ɗazu basu lura da shi ba saboda hankalinsu na a kan karen nan.

  "Kai ji wani yaro kyakkyawa da shi" Ɗayan wanda ke riƙe da sarƙar da ke ɗaure a wuyan karen ya faɗa.

 "Kai wannan yaro kamar ba a Nigeri'a ba" Cewar ɗaya, yana juyawa ya sanya bakinsa a kunnen ɗayan ya masa raɗa.

"Baabaa yaron nan fa mu tafi fa shi ɗakinmu da gani zai yi daɗin harka ka dai gan shi ƙarami babu zancen tonon asiri"

"Kuma fa wallahi ka kawo shawara, da ganinsa bashi da galihu, mu kuma da ma irinsu muke so wanda iyayensu ke wasarere da su" Ɗayan ya faɗa yana ƙyalƙyala dariyar mugunta.

" Eh ai in har iyaye basa kulawa da yaransu to fa gayu ba za su yi ƙasa a gwiwa ba wajen kai musu farmaki wala mace ko namiji, dan mu ba fyaɗen ƙananan yaran ba, ba kuma lalata ƴaƴa mazan ba" Cewar ɗayan lokacin sun ƙaraso wurin Beelal da ke durƙushe, yana ƙara tattakura ganin sun dawo da karen da ya firgitashi ɗazu.

"Ikon Allah Baabaa ai nakasashshe ne" Ɗaya ya faɗa yana ƙwalalo idanu waje.

 "Dalla can kai fa gara ne, to ai ruwan kashe gobara ba sai mai kyau ba"

  Dariya suka yi su duka sai ɗayan ya ce

"Ɗan yaro ya sunanka, kuma mai kake a nan baka san masu gidan nan su suka ɗaurewa jahilci tsantsa ba, basa son masu nakasa su raɓe su ba amma ka zo ka zauna musu a ƙofar gida"

"Zo mu je gidan mu ka zauna mu baka biskit da alewa har da madara" Cewar wanda aka kira da suna Baabaa.

 "Mamana ta faɗa min kar in bi mutumin da ban sani ba, kuma kar wanda ya bani abu na karɓa, kuma ko waye ya ce in buɗe wandona ma kar na buɗe kuma in faɗa mata duk wanda ya yi hakan" Beelal ya faɗa cikin in'innarsa yana kallon su.

" Kai! Ka ga uwa mai tunani ko? Wato duk da ta barka wasarere ashe ta bar maka makaman da za ka yaƙi masu hali irin namu" Cewer ɗayan yana kallon ɗaya.

"Gaskiya na sarawa matar nan ko da ba warin kaifin ba, wato dai tana faɗawa yaronta idan masu satar yara za su yaudaresa da alewa da biskit kar ya karɓa, ka san wasu yaran idan aka ce mu je cikin gidan can in baka alewa tuni za su bika saboda shegen kwaɗai, sannan ta faɗa masa kar ya cire wanda wato saboda irinmu masu lalata yara maza idan mun ce cire wanda mu fitar maka ciji sai su fidda amma ka ji ta koya masa darasi"

"Eh mana gashi kuma ƙarami amma ya iya haddace abubuwa kuma ga nakasa magana ma ba ya iya yin ta" 

  Motocin gidan Alhaji Husaini Ado mai kuɗi da suka hango sun karyo layin a sukwane, hakan ne ya basu damar cikawa rigarsu iska ba tare da sun samu damar cewa yaron nan ya bar wajen ba ga motocin gidan nan, saboda sanin halinsa na ƙin nakasashshe.

   Beelal kuwa ganin sun juya da sauri sun bar wurin sai hankalinsa ya kwanta dan shi ba maganarsu ba ma yake tsoro karen da ke hannunsu yana wani dalalo harshensa yawu na zuba shi ne abin da ke bashi tsoro.Hango wasu rantsattsun motoci guda uku sun shigo layin su ne suka matuƙar ɗaukewa Beelal hankali saboda kyawunsu da kuma yanayin yadda suke fafara gudu tamkar tamkar motar ƴan kwana-kwana za ta kashe gobara.Baki sake yake kallon motocin.

  Alhaji Husaini Ado mai kuɗi ne kishingiɗe a cikin motar da ke tsakiya yana ɗan bin layin anguwar da kallo yana ɗan sakin tsaki jefi-jefi.Hango wani yaro durƙushe a ƙofar  gidansa abin ya bala'in ɗaga masa hankali, cikin sauri ya miƙe zaune tare da daidaita zamansa kan mazaunansa dan da a ringishe yake.Idanunsa ne suk sauka a kan hannun Beelal marar lafiyar da ke lanƙwashe, kafin idanunsa su gama tantance abin da ya gani suka ƙarasa kan lanƙwashashshiyar ƙafar Beelal.Wani uban ashar ya yi tare da yiwa direban motar wata uwar tsawar da ta sanya ya ja wani uban birki da ƙarfi...

*This book from the beginning to the end is a dedication to BEELAL YUSUF MUHAMMAD May God bless us and bless our lives with all Muslim children.I love you my child so much* 😍😍😍

      Page 1️⃣1️⃣➡️1️⃣2️⃣

    Waigawa Nasira ta yi hagu da dama ta ga babu kowa, shi ma mai tsaron ƙofar waige-waigen yake kamar yadda ita ma take yi.Sai da ta tabbatar ba kowa sannan ta ce.

"Mai tsaron ƙofa Hajiya Laɗifa ce ta...

"Yanzu ta kirani ta faɗa min komai" Ya katse ta daga maganar da take son faɗa masa.

"Yawwa to ina baƙuwar take?" Ta tambayeshi cikin raɗa-raɗa dan shi kaɗai ta gan shi kuma ma duk fa babu  kowa dole ta yi takatsan tsan saboda tsaro amma akwai tsoron ma.

   "Ki shiga cikin ɗakina ga ta nan zuwa" Ya faɗa yana kallon Nasira, cikin sauri ta yi wuf ta faɗa ɗakin mai tsaron ƙofa da ke kusa da get ɗin ba tare da kowa ya gan ta ba.

  Ƙofar ya kama da hannunsa ya ɗan buɗe ƙofar da yake mayar da ƙofar ya yi ya kara dan kar wani ya zo bazata ya gan su.Yana buɗewa ya leƙa kan sa sai da ya tabbatar babu kowa a wajen sannan ya ce

"Fatima shigo ta zo" Ya faɗa a hankalin.

"To" Cewar Fatima dan gabaɗaya ma bata da nutsuwa a tsorace take.

  Ledar su ta ɗakko tare da kama hannun Beelal ta ce mu je ko?"

"Fatima ban da shi fa, ke kaɗai za ki shigo" Cewar mai tsaron ƙofa.

 Idanu Fatima ta zaro jin furucin mai tsaron ƙofa ta ce

"Kamar ya ban da shi?"

"Haba Fatima ya kike ɓata lokaci akwai gagarumar matsala fa, tun da aka ce ki shigo shi ma ai za a shigo da shi"

"A'a ba zan taɓa tafiya ina bar shi a nan ba, idan wani abun ya faru da shi fa?"

"Mai tsaron ƙofa wai ya na ji shiru, ka san fa haɗarin da ke tattare da wannan kasadar da zan yi" Nasira ta faɗa lokacin da ta leƙo daga ɗakin jin shiru baƙuwar ba ta shiga ɗakin ba.

" Tana zuwa " Cewar mai tsaron ƙofa, lokacin da ya juya yana kallon Nasira kafin daga bisani ya maida hankalinsa kan Fatima da ta ƙi shigowa.

"Babu abin da zai faru da shi ki taho kawai zan kula fa s...

 Ƙaran kiran da ya shigo wayar Mai tsaron ƙofa ne ya katse masa maganar.Ganin sunan Hajiya Laɗifa ya gani da sauri ya ɗaga ya kara a kunnensa.

"Mai tsaron ƙofa sun taho ne?"Cewar Hajiya Laɗifa.

"Yanzu za su taho Hajiya sai dai wai ba za ta iya tafiya ta barshi ba"

"Sa wayar a handsfree na mata magana"

  Da sauri ya sanya wayar a handsfree

"Fatima ki yi haƙuri ki taho shi ma za a san yadda za a yi a shigo da shi" Muryar Hajiya Laɗifa ta doki kunnen Fatima.

"To Yaya" Cewar Fatima ba dan ta so ba.

  "Mama ki je ni ina nan, ni ma an ce za a shigo da ni" Beelal ya faɗa cikin in,innarsa yana mai yin murmushi dan shi daɗi yake ji an ce za su shiga gidan.

"To Beelal" Fatima ta faɗa tana shafa kan sa, ƙwalla na cikowa da hawaye.Haka ta barshi tana ta wai wayensa har dai Mai tsaron ƙofa ya nuna mata ɗakin da za ta shiga.

  Tana shiga Nasira ta miƙa mata kayan dan har ta fitar da su daga leda gudun ɓata 

lokaci.Da mamaki Fatima take kallon kayan dan bata fahimta ba

"Waɗannan kayan su za ki saka domin yin ɓadda kama" Cewar Nasira tana juya mata baya dan ta sanya kayan.Haka Fatima ta yi sauri ta sanya kayan, tsaf kayan suka zauna a jikinta dan dama ba ƙiba gareta ba dan wani ma sai ya yi zaton ba ta da aure.

  Tana gama saka wa suka fito daga cikin ɗakin, haka suka baro bakin get ɗin suka kama hanya kowacce na addu'ar isar su lafiya.

Fatima sai ƙarewa gidan kallo take kamar ba shi ba, ga tarin motoci nan masu kyan gaske wasu kuma a lulluɓe suke.Mamaki take a rant a cewa duk tarin dukiyar gidan nan amma babu kwanciyar hankali a cikinsa, tabbas arziƙi ba shi ne ban kwana da damuwa ko tashin hankali ba sau tari dai ka ga wanda bashi da cin yau bare na gobe ya fi wanda ke da tarin dukiya saɓun kwanciyar hankali amma wasu sai suke ganin babu wanda ya kai mai kuɗin samun waɗannan abubuwan.Tun da yana da dukiya ai babu wani abu da zai rasa.

   Sun ɗan yi nisa da bakin get kaɗan sai kuwa suka ga shugaban masu ban ruwan flowers a gabansu kamar wanda aka jefo shi.

"Nancy manyan ƙasa fa gari baki ɗaya" Ya faɗa yana washe baki.

"Akwai magana ne sauri nake, kai sai ka tare mutum kuma ni ina da abin yi ba yanzu muka gaisa ba"Ta faɗa gabanta na faɗuwa.

"Kinsan ba na gajiya da kallonki, dama ina can zaune ina jiran dawowarki sai kuma na hango kin ruɓanya, ma'ana kun zama ku biyu ke da kika tafi ke kaɗai" Ya ce yana ta ƙoƙarin ganin fuskar Fatima da ta janyo hijabin ya rufe fuskarta.

  "Wayyo Allah ɗazu na kuɓuta yanzu kuma yana son kawo min cikas"Nasira ta faɗa a zuciyar ta a fili kuma ta ce

  "Eh a wajen get muka haɗu da ita Hassana ce fa kamar baka gane ta ba"Ta ce tana wulwulga ido, tare da fatan Allah sa kar ya hango jirginta.

  "Hassana fa kika ce? Hassanar kuma ciwon baki take ne da ta kasa min magana kin san ta fa da shegen surutu, amma ko zolata bata yi ba"Ya faɗa yana washe baki.

"Ciwon haƙori take kuma idanunta ma ciwo suke shi ya sa ra rufe fuskar"Ta ce tan ɗan zungurin Fatima alamar su tafi tun kafin ya gano su.

"Ikon Allah sai na ga ta ƙara tsawo sannan ji ƙafafunta jajir da su kamar wacce fa zo faga indiya"

"Cin man gyaɗa ne ya mata yawa shi ne ɗanya ta kama ta" Nasira ta faɗa tana ƙara zungurin Fatima wacce ta jiƙe jagaf da gumi  saboda ruɗewa sai addu'a take a zuciyar ta.

  Haka suka tafi suka bar shi  wajen yana ta mamakin yadda aka yi aka haihu a ragaya.

"Fatima ki rage sauri, mu tafi sannu -sannu dan kar a gan mu a zargemu kin san su gidan nan zargi bashi da wahala a wurinsu saboda tsabar rashin yarda" Cewar Nasira su ka ci gaba da tafiya.

Sun kusa kai wa part ɗin Hajiya Laɗifa kawai sai suka hango Hajiya Mariya mahaifiyar mai gidan kuma sirika a wurin su Hajiya Laɗifa, sanye take da doguwar riga mai adon duwatsu, kai da ganin rigar ka san ba ƙaramin kuɗi aka sanya wajen siya ba,ta ɗaura ɗan kwalin rigar sai kuma ta yafa mayafi wanda ya shiga da rigar.Sai tabarau a fuskartaƴan aikinta guda biyu suna take mata baya sai wata tafiyar taƙama take tana hura hanci.

"Hasbunallahu wa ni'imal wakil idan matar nan ta gano mu yau ƙaryarmu ta ƙare"Cewar Nasira tana zare idanu.

"Ki kwantar da hankalinki in sha Allahu ma ba za ta gan mu ba" Fatima ta faɗa cikin raɗa.

"Baki san matar nan ba wallahi, kawai mu bi jikin flowers mu ɓuya idan sun wuce sai mu fito tun da ba hanyar get suka nufa ba ɓangaren sauran matan gidan za ta je" Nasira ta faɗa tana ɗan waiwaya inda za su ɓuya gabanta na lugude.

Cikin flowers suka shiga suka laɓe, gabaɗayan su a tsorace suke dan kar asirinsu ya tonu, gashi dole dai sai su Hajiya Mariyar sun wuce ta gaban flower da suka ratse suka ɓoye a ciki dan hanyar part ɗin Hajiya Nuratu suka nufa ita ce wacce ke da tsohon ciki a yanzu kuma ita ce ake ji da ita tamkar nama ɗaya a miya ake kuma tarairayarta kamar ƙwai.Har Hajiya Mariya ta kusa gota flower kamar wanda aka dakatar da ita sai kawai ta tsaya a setin inda su Nasira suka laɓe, aikuwa nan da nan zukatansu suka shiga lugude tamakar ana daka hatsi a turmi.Dan hatta numfashinsu sai da suka dakata da shaƙa saboda suna ganin kamar idan ta jiyo za ta san da zaman su a cikin flowers ɗin.

  Hajiya Mariya kwa fuska a haɗe ta sanya hannu ta gyara zaman gilashin fuskarta, kafin cikin izza ta buɗe baki ta ce.

"Nasira! Fito daga maɓoyarki" 

  Ƙirjin Nasira ne ya bada wani sautin dimm har wani fitsari ta ji yana ƙoƙarin ƙwace mata, su kuma sauran ƴan matan da ke yiwa Hajiyar aiki mamaki suke a ina Hajiya ta ga Nasira da har take mata magana amma ba su yi mamaki ba saboda sun san Hajiyar da idanu kamar na ƙwanƙwalati shegen gani ne da ita.Nasira kwa jin Hajiyar ta ce ta fito duk da hankalinta a tashe yake sai ta sanya hannu da danne cinyar Fatima alamar kar ta tashi, tare da mata alama da hannu a kan bakinta alamar ta yi shiru.Dan ta san da ace Hajiya ta gan su dukansu cewa za ta yi su fito amma jin ita kaɗai ta ambata sai ta ɗan ji sanyi-sanyi a ranta.

   Cikin sanyi jiki ta fito daga cikin maɓoyar ta bar Fatima a ciki wacce ke tsugunne gabaɗaya abin duniya ya isheta, ga tunanin ta bar Beelal a bakin get ga kuma tunanin wannan tsaka mai wuya da suke ciki dan ta fara hasashen da wuya su tsallake siraɗi babban tashin hankalinta kuwa bai wuce halin da ƴar uwarta Laɗifa za ta shiga idan har asirin nasu ya tonu.Nasira bake -bake ta yi a saitin wurin da ta fito, ta babbake dan kar a hango Fatima dan har rigar Fatima ta ɗan leƙo sai dai fatan kar Hajiya ko ƴan rakiyarta ta su gani.Wurwurga ido ta shiga yi kana ganinta ka san bata da gaskiya da ma ƴan magana sun ce marar gaskiya ko a ruwa gumi yake.

"Keee Nasira! Shin wai dodanniya kika ɗaukeni da duk lokacin da za mu haɗa hanya da ke sai kin ɓuya ko kuma kike sinne kai, kai wani lokacin ma ina tahowa kike sauya hanya ko kin ɗauka ba na sane da ke yanzu ma na hango shigarki maɓoyarki wato ga aljana kin gani"

  Wata bayyananiyar ajiyar zuciya Nasira ta sauke, wacce da Hajiya ta lura sai ta yi zaton alƙawarin yanka Nasira aka yi aka fasa saboda irin ajiyar zuciyar da ta sauke mai ƙarfi.

  Idanu Nasira ta rufe tare da ware su cikin sauri tana ta ƙoƙari harhaɗa kalmomin da za ta yiwa Hajiyar bayani, dan ba ƙaramin daɗi ta ji ba jin Hajiya lokacin shigarta cikin flower ta ganta, bata hangosu suna tahowa ba, Allah ne ya rufi idanunta ba ta hango Fatima ba.

 "Ba da ke nake magana ba" Cewar Hajiyar cikin ɓacin rai.

"A'a ba haka bane Hajiya dan Allah ki yi haƙuri, kawai dai ina ratse miki hanya ne dan baki girma da kuma matsayi, saboda rumfa sha shirgi kike, sannan kuma sawun giwa ya taka na raƙumi ba na so mu ke haɗa hanya da ke dan ba girma da matsayinki bane haɗa hanya da mu ɗiyan talakawa wanda muke samun mafaka daga arziƙi da ɗaukakar da Allah ya muku" Cewar Nasira cikin girmamawa.

  Wani murmushi ne ya bi ta kan ɓacin ran da ke kwance a kan fuskar Hajiyar har haƙoran makarta guda biyu da ke jikin manyan haƙoranta na gabasuka bayyana, wani daɗi ne ya ziyarci ran Nasira dan ta lura haƙarta ta cimma ruwa da ma babu abin da Hajiya Mariya ke so sama da a koɗa ta a wasa ta tamkar wuƙa a wurin washi.

"Allah sarki ƴar nan ai ban san haka bane, jeki abinki ai da ma bin na gaba bin Allah"Ta faɗa tare da juya wa ta kalli ƴan aikin nan nata guda biyu ta ce

"To iyayen gulma da tsigudidi da baku san girmama na gaba ba saboda tarbiya bata isheku ba kuka tsatstsareni da ido" 

Saurin sadda kan su ƙasa suka yi dan sun san yanzun nan ran su in ya yi dubu zai ɓaci in ma ba a raba su da aikin su ba saboda korar ma'aikaci a gidan ba abu bane mai wahala.

"Godiya nake Hajiya Allah ƙara girma" Nasira ta faɗa tana juyawa ta ɗan fara tafiya domin barin wurin dan bin umarnin Hajiya Mariya, ganin idanunt basa wurin da Fatima ke ɓoye bare ta ankara da rigar Fatima da ta ɗan fito.

  Gaba ta yi cikin izza da taƙama suka nufi ɓangaren Hajiya Nuratu.Nasira ganin sun sha kwana ta dawo ta ce Fatima ta fito su tafi.Sai da suka  shige get ɗin ɓangaren Hajiya Laɗifa sannan suka tsaya suna maida numfashi tamkar wanda suka yi tseran gudu.

 "Mu yi sauri mu tafi cikin gidan Hajiya kar wata daga cikin ƴan aikin ɓangarenta su gan mu kin san kowa yana iya yin komai a kan kuɗi, bar ganin ƴan aikin ɓangaren Hajiya Laɗifa ne a ciki wallahi muddin suka gan mu sai sun faɗa saboda irin tarin alherin da aka yi alƙawari za a baowa wanda ya kawo cewa wani baƙo ya shigo gidan nan.Dan duk wanda kika gani a cikin gdn nan to mutanen gidan ne ko kuma masu yiwa mutanen gidan hidima amma bayan su ba a so kowane bare ya shigo cikin gidan nan"

"Saboda me??? Kuma menene dalilin su na yin hakan?" Fatima ta jefawa Nasira tambayar dan bata so t nunawa Nasira cewar ta san dalilin yin hakan duk da ba komai t sani ba dan ta lura abin yanzu ya zarce wanda ta sani.

"Ba mu da wani lokaci mu tafi kawai, za ki ji dukkan komai daga bakin ƴar uwarki" Nasira ta faɗa tana kama hannun Fatima suka nufi cikin sashen Hajiya Laɗifa.

Beelal tun da aka rufe get ɗin nan yaron ya tsaya abin tausayi, sai waige-waige yake dan Mai tsaron ƙofa ko ta kan sa bai bi ba saboda yana tsoro sannan yana jiran kiran Hajiya Laɗifa ta bada umarnin yadda za a yi da yaron. A gefe ɗaya ma dai babbar rashin nutsuwar da ke tattare da shi rashin sanin su Nasira sun tsallake rijiya da baya ko kuma shin afka ciki. Tagumi Beelal ɗin ya zabga da hannunsa mai lafiyar yana ta tunanin halin da Mamarsa take ciki duk da yaro ne amma ya san dai Mamarsa na cikin wani hali dan yana jin irin wayar da ake bugowa Mai tsaron ƙofa da yadda ya ga duk hankalin kowa a tashe amma Mamarsa an tafi da ita. Yana nan tsaye sai ya hango wani kare ya fito daga cikin wani get da ke gaba da gidan da suka zo.Ganin karen baƙiƙƙirin da jajayen idanu hakan ya sanya Beelal jin wani mugun tsoron karen gashi unguwar ta masu hannu da shuni ce babu kowa a layin kowa yana cikin gida, idanun Beelal ne suka kawo ruwa ganin karen kamar ma wurinsa ya nufo ga wata sarƙa a ƙafar karen da gani a ɗaure yake ya cire ɗaurin ya kamo gabansa.Kafin karen ya ƙaraso Beelal ya fara waiwayen wurin da zai shiga ya ɓoye saboda kar karen ya cutar da shi dan babu ƙafar da zai ceci kan sa wajen gudu saboda yadda ƙafar guda ɗaya take kamar a shanye sannan kuma a lanƙwashe.

    Ganin babu wurin da zai fake hakan ya sanya ya matsa jikin get ɗin gidan da suka zo ya shiga bubbugawa dan ko Mai tsaron ƙofa zai kawo masa ɗauki ya taimaka masa, bugun yake da hannun hagun ɗinsa mai lafiyar dan ɗayan na daman shi ma a lanƙwashen yake. Mai tsaron ƙofa kwa yana jin bugun ƙofar kuma ya san Beelal ne ke bugawa, amma bai yi wani yinƙurin buɗewa ba, saboda bai san ya mai zai cewa yaron ba kuma yana gudun tonuwar asiri kar wani ya ga yaro a zargeshi da wani abu dan shi wallahi bai shirya rasa aikinsa ba wanda yake taimakonsa wurin taimakon iyaye da iyalansa.Dan haka mirsisi ya yi tusar ango amma a ransa tausayin yaron ne fal. 

"A...a...bu...ɗe...min...ga ...ga... ka...ka...re nannnn" Ya faɗa da fashewa da wani kukan mai ban tausayi.

  Jin kalamansa ya sanya Mai tsaro ƙofa nufo ƙofar da niyyar taimaka masa amma kuma sai ya hango ɗaya daga cikin ma'aikatan gidan ya nufo wurinsa hakan ya sanya ya dakata, amma a ransa ji yake kamar ya buɗe ya ɗakko yaron ko ma mai zai faru ya faru.

   Beelal kwa da ke ta bugun ƙofa jin ba a buɗe ba ya ce

  "Wayyo Allah na" Cikin in'innarsa.

  Cikin ikon Allah sai ya hango wasu samari guda biyu sun fito daga gidan da karen ya fito sun taho a guje, karen kuwa hangosu da ya yi sai ya fasa nufar wurin Beelal ya miƙe kwalyar layin a guje, samarin suka mara masa baya.Durƙushewa Beelal ya yi a wurin yana maida numfashi har lokacin tsoro ne fal a cikin ransa dan ya mugun tsani kare. Yana a hakan ya hango samarin nan sun dawo da karen nan sun kamo shi, suna zuwa za su wuce sai idanunsu ya sauka a kan Beelal wanda ficewarsu ɗazu basu lura da shi ba saboda hankalinsu na a kan karen nan.

  "Kai ji wani yaro kyakkyawa da shi" Ɗayan wanda ke riƙe da sarƙar da ke ɗaure a wuyan karen ya faɗa.

 "Kai wannan yaro kamar ba a Nigeri'a ba" Cewar ɗaya, yana juyawa ya sanya bakinsa a kunnen ɗayan ya masa raɗa.

"Baabaa yaron nan fa mu tafi fa shi ɗakinmu da gani zai yi daɗin harka ka dai gan shi ƙarami babu zancen tonon asiri"

"Kuma fa wallahi ka kawo shawara, da ganinsa bashi da galihu, mu kuma da ma irinsu muke so wanda iyayensu ke wasarere da su" Ɗayan ya faɗa yana ƙyalƙyala dariyar mugunta.

" Eh ai in har iyaye basa kulawa da yaransu to fa gayu ba za su yi ƙasa a gwiwa ba wajen kai musu farmaki wala mace ko namiji, dan mu ba fyaɗen ƙananan yaran ba, ba kuma lalata ƴaƴa mazan ba" Cewar ɗayan lokacin sun ƙaraso wurin Beelal da ke durƙushe, yana ƙara tattakura ganin sun dawo da karen da ya firgitashi ɗazu.

"Ikon Allah Baabaa ai nakasashshe ne" Ɗaya ya faɗa yana ƙwalalo idanu waje.

 "Dalla can kai fa gara ne, to ai ruwan kashe gobara ba sai mai kyau ba"

  Dariya suka yi su duka sai ɗayan ya ce

"Ɗan yaro ya sunanka, kuma mai kake a nan baka san masu gidan nan su suka ɗaurewa jahilci tsantsa ba, basa son masu nakasa su raɓe su ba amma ka zo ka zauna musu a ƙofar gida"

"Zo mu je gidan mu ka zauna mu baka biskit da alewa har da madara" Cewar wanda aka kira da suna Baabaa.

 "Mamana ta faɗa min kar in bi mutumin da ban sani ba, kuma kar wanda ya bani abu na karɓa, kuma ko waye ya ce in buɗe wandona ma kar na buɗe kuma in faɗa mata duk wanda ya yi hakan" Beelal ya faɗa cikin in'innarsa yana kallon su.

" Kai! Ka ga uwa mai tunani ko? Wato duk da ta barka wasarere ashe ta bar maka makaman da za ka yaƙi masu hali irin namu" Cewer ɗayan yana kallon ɗaya.

"Gaskiya na sarawa matar nan ko da ba warin kaifin ba, wato dai tana faɗawa yaronta idan masu satar yara za su yaudaresa da alewa da biskit kar ya karɓa, ka san wasu yaran idan aka ce mu je cikin gidan can in baka alewa tuni za su bika saboda shegen kwaɗai, sannan ta faɗa masa kar ya cire wanda wato saboda irinmu masu lalata yara maza idan mun ce cire wanda mu fitar maka ciji sai su fidda amma ka ji ta koya masa darasi"

"Eh mana gashi kuma ƙarami amma ya iya haddace abubuwa kuma ga nakasa magana ma ba ya iya yin ta" 

  Motocin gidan Alhaji Husaini Ado mai kuɗi da suka hango sun karyo layin a sukwane, hakan ne ya basu damar cikawa rigarsu iska ba tare da sun samu damar cewa yaron nan ya bar wajen ba ga motocin gidan nan, saboda sanin halinsa na ƙin nakasashshe.

   Beelal kuwa ganin sun juya da sauri sun bar wurin sai hankalinsa ya kwanta dan shi ba maganarsu ba ma yake tsoro karen da ke hannunsu yana wani dalalo harshensa yawu na zuba shi ne abin da ke bashi tsoro.Hango wasu rantsattsun motoci guda uku sun shigo layin su ne suka matuƙar ɗaukewa Beelal hankali saboda kyawunsu da kuma yanayin yadda suke fafara gudu tamkar tamkar motar ƴan kwana-kwana za ta kashe gobara.Baki sake yake kallon motocin.

  Alhaji Husaini Ado mai kuɗi ne kishingiɗe a cikin motar da ke tsakiya yana ɗan bin layin anguwar da kallo yana ɗan sakin tsaki jefi-jefi.Hango wani yaro durƙushe a ƙofar  gidansa abin ya bala'in ɗaga masa hankali, cikin sauri ya miƙe zaune tare da daidaita zamansa kan mazaunansa dan da a ringishe yake.Idanunsa ne suk sauka a kan hannun Beelal marar lafiyar da ke lanƙwashe, kafin idanunsa su gama tantance abin da ya gani suka ƙarasa kan lanƙwashashshiyar ƙafar Beelal.Wani uban ashar ya yi tare da yiwa direban motar wata uwar tsawar da ta sanya ya ja wani uban birki da ƙarfi...

   MMN AFRAH😍🥰😘
❤️❤️❤️❤️❤️❤️

       *BEELAL*

      💦💦💦💦💦💦💦

                NA

    *MAMAN AFRAH* 

   FCW

    Da sunan Allah mai rahma mai jin ƙai.Godiya da yabo sun tabbata ga Allah maɗaukaki da ya bani ikon fara wannan littafi Allah bani ikon kammalawa cikin aminci amin.

   Cikin matuƙar razana direban ya juyo ya kalli Alhaji Husaini lokacin da ya  kashe motar ma gabaɗaya, ya kasa gane laifin da ya yi dan haka sai ya ɗauka Alhajin na son a tsayar da motar ne duk da birkin da ya taka ya kusa haifar da mummunar haɗari tsakanin motar da Alhajin ke ciki da wacce ke bin bayansu dan da ma motocin guda uku ne.

   "Tuba nake Alhaji Allah huci zuciyarki" Direban ya faɗa muryarsa har rawa take.

  Ba tare da Alhajin ya ko da kallonsa bane, dan har lokacin idanunsa ma na kafe a kan Beelal da bai ma san me yake faruwa ba.Daga cikin motar  da ke bayan ne ƙofar ta buɗe mutane guda biyu suka fito sanye da baƙaƙen kaya da alama bodyguard ɗin Alhajin ne, cikin sauri suka ƙaraso wajen motar Alhajin su duka biyun suka kama ƙofar bayan d Alhajin ke ciki suka buɗe duka ƙofofin dan sai an buɗe duka ƙofofin biyu sai ya zaɓi ta wacce ƙofa zai fita. Kamar jira yake ya watso ƙafafunsa waje wani kakkaura mutum ne baƙi amma ba sosai ba yana da tsayi sosai, sanye yake da farar shadda mai babbar riga kan babu hula dan ya cireta ya ajiye a cikin motar, hannunsa ɗaure da wani tsadadden agogo. 

    Yadda ya fito a fusace ya fito tamkar kumurcin maciji , sai ka ɗauka a filin dambe yake ko na yaƙi, inda Beelal yake ya nufa da sauri kamar zai tuntsura, sai a lokacin gabaɗaya wanda ke motocin da kuma bodyguard ɗin nasa da suka buɗe masa ƙofar suka lura da yaron da ke durƙushe a bakin ƙofar da yake sun zo wurin kawai horn za su yi a buɗe musu get ɗin, gabaɗayan su idanu suka zaro dan kowa ya lura d nakasar da ke tare da yaron Beelal kuwa ganin mutumin nan ya tunkaro shi, da kuma yadda ya ga fuskarsa babu alamar rahma cikin tsoro da firgici ya miƙe tsaye ya tsaya a kan kafarsa duk da irin nakasa da kuma ƙanƙantar yaron hakan bai s Alhajin ya ji cewar zai fasa abin da ya yi niyya ba. Zuwansa ke da wuya ya ɗaga hannu ya wanke fuskar Beelal da tagwayen maruka hagu da dama, wanda hakan ya sanya yaron gigicewa dan sai ya kasa gane laifin da ya yiwa mutumin dan ko kaɗan ma bai san cewa mai gidan da yake tsaye a ƙofar gidan bane bare ya san laifin da ya masa, bare ma gigicewar da ya yi ta sanya ya kasa tuna komai bare har ya tuna masu gidan basa buƙatar mai irin halittarsa ko makamancinta ya raɓi ko da inda suke.

  Beelal dajikinsa gabaɗaya ya ɗauki rawa lokaci guda ya fashe da kuka, idanunsa ya sauke a fuskar mutumin da ke ɗauke da shekaru kimanin talatin da huɗu zuwa da biyar, da ke kallonsa da wata irin fuska mai bayyanar da tsantsar tsana da kuma ƙyamar wanda ake yiwa wannan kallon.

  "Uban wa ya kawo ka bara unguwar nan? Wane shege ne ma ya baka damar tsayawa a ƙofar gidana, ko da ubanka muka haɗa muka siya?

  Jikin Beelal na karkarwa ya shiga jijjiga masa kai hawaye na zubo masa.

  "Wato bebe ne kai baka ma magana, nakasar taka ma ta yi yawa ba ƙafa ɗaya ba hannu ɗaya bakin ka ya sha kwana, sannan bebe ne kai?"  Alhajin ya faɗa yana zazzare masa idanu.

  "I...i...ina...magana...mma...n 

 "Dalla rufewa mutane baki kai yanzu nan har wata magana kake ai da man ma bebe ne dan wannan maganar taka da ita da babu duk ɗaya" Ya katse Beelal ɗin cikin ɗaga murya.

  Wannan tsawar da Alhajin ya yi ita ta ankarar da Mai tsaron ƙofa zuwan Alhajin da kuma ɗaya daga cikin masu aikin gidan da ke zaune a bakin get ɗin daga ciki. A kiɗime Mai tsaron ƙofa ya miƙe tsaye yana rarraba idanu, ɗayan ma tsayen ya miƙe ya ce

  "Wallahi Alhaji ne wannan taɓ amma na tausayawa ko ma waye ya samu haka mai rabasu sai Allah"

  Mai tsaron ƙofa kwa da tunaninsa ya bashi cewa Alhaji ya ga Beelal kuma ya tabbata da shi yake wannan maganar sai ya tsinci kan sa cikin tashin hankali dan ya tabbatar yana cikin gagarumar matsala ba ma shi ba har Hajiya Laɗifa da ƙanwarta da kuma Nasira duk suna ruwa matsawar yaron ya shaida masa mamarsa na cikin gidan.

  "Ni dai na yi nan kar a rutsa da ni, kai kuma da yake aikin ka ne sai ka rungumi ƙaddara dan ka san cewa zai yi laifinka ne dan yau ma fitarka sai Allah" Ya faɗa yana juyawa ya bar wajen har da haɗawa da ɗan gudu-gudu.

 "Innalillahi wa inna ilaihir raji'un! Yau mun kaɗe har ganyemu" Cewar Mai tsaron ƙofa yana saurin sanya hannunsa a cikin aljihu ya rarumo wayarsa.Waige -waige ya fara ganin ba kowa cikin azama ya zari buta ya nufi banɗakinsa da ke kusa da ɗakinsa, yana shiga ya kamo sunan Hajiya Laɗifa ya danna mata kira.

Hajiya Laɗifa da ganin su Fatima ya sanya ta jin wani mugun daɗi ganin sun tsallake rijiya da baya, cikin sauri da murnar ganin junansu da ba za ta misaltu ba suka nufi junansu suka rungume junansu cikin farinciki. Nasira sosai ta cika da farinciki ganinsu suna murna tamkar yau suka fara ganin junansu.Ana cikin haka ne sai wayar Hajiya Laɗifa ta shiga neman agaji, amma sun kasa sakin juna bare har ta ɗauki wayar da ake mata har dai kiran ya katse ba tare da ta ɗauka ba.

  "Haba Hajiya muna cikin matsala fa ki ɗauka mana" Mai tsaron ƙofa ya faɗa kamar zai kurma ihu tare da sake danna mata wani kiran.

  Hajiya kwa jin kiran ya sake shigowa ta zame Fatima daga jikinta suka ƙarasa kan center table inda wayar ke ajiye amma har lokacin hannayensu sarƙe da na juna, tana ɗaukan wayar idanunta suka sauka a kan sunan Mai tsaron ƙofa. Sai lokacin ma ta tuna cewar sun bar Beelal a bakin ƙofa dan duk murna ta so matar da ita hakan. Da sauka ta danna ok tare da kai wayar kunneta.

  "Hajiya akwai matsala fa" Mai tsaron ƙofa ya faɗa hankali tashe.

"Matsala kuma mai tsaron ƙofa, matsalar me?" Cewar Hajiya Laɗifa cikin rawar murya dan yadda ta ji muryar Mai tsaron ƙofa ta tabbata gagarumar matsala ce, Fatima kwa Nasira idanu suka zaro suka zubawa Hajiya cikin son jin abin da ke faruwa.

"Hajiya Alhaji ne ya dawo kuma ya ga Beelal a ƙofar gidan"

"Alhaji ya dawo ya ga Beelal fa ka ce" Ta tambaya hankali tashe.

  Cikin sauri Fatima ta warce hannunta daga hannun Hajiya Laɗifa ta juya da gudu za ta fice, cikin zafin nama Nasira ta riƙota.

"Ina za ki je?" Nasira ta faɗa tana ƙanƙameta ganin sai ƙoƙarin ƙwace kan ta take.

"Ki barni in tafi dan Allah, ko ma me zai faru ya faru dan wallahi ba zan jure ganin ɗana a wani hali ba kuma ba zan lamunci a wulaƙanta min shi ba, domin ni ina son shi a haka kuma har ƙarshen numfashina ba zan gaji da godewa ubangijina ba da ya bani kyautarsa, dan miliyoyin mutane neman haihuwar suke basu samu ba amma ni ya zaɓeni kin ga kuwa ba zan butulce masa ba" Ta faɗa hawaye na ɓallewa daga idanunta tamkar an kunna famfo.

 "Wallahi ruwan da za ki ɓallo ya fi wanda ya ɓalle yanzu sannan za ki sanyamu a cikin wata matsala ki bari mu shawo kan komai a sannu" Cewar Nasira cikin kwantar da murya.

  Hajiya kuwa, Mai tsaron ƙofa ne ya cigaba da rattaba mata bayani,  suna cikin magana ya ji an saki wani uban horn a jere- a jere kafin Hajiya ta ƙarasa maganar da ta ɗakko har ya yanke kiran. Sakin wayar ta yi ta nufo wurin su Nasira suka shiga lallashin Fatima, suna kuma addu'ar Allah ya rufi asirinsu.

  Mai tsaron ƙofa kwa yana kashe wayar sai ya yi saurin mayar da ita aljihu, jin gumi na kwaranyo masa daga fuska sai ya godewa Allah domin hakan ma cikin abin da ya ke tunanin shiryawa domin shirin ko ta kwana tsakaninsa da abin da ya tunkaroshi, addu'a d fatan da yake shi ne kar Beelal ya jiƙa masa aiki. Sai da ya ji ya an finciki ƙaramar ƙofar get ɗin da wani uban ƙarfi tamkar za a ɓalleta alamar wani zai shigo kenan dan a tabbatar da dalilinsa na rashin buɗe get a kan kari.

  A hankali ya ɗauki butarsa da ya shigo da ita ya tsiyayar da ruwan ciki tas, riƙota ya yi da hannun dama hannun hagun ɗin ya riƙe bango ya fara tafi a duƙe dan ko miƙewa bai yi ba. A hakan ya fito daga bayin yana bin bango ga wani uban gumi da ya jiƙashi jargaf, idanunsa ne suka sauka a kan wasu ƙafafu wanda hutu ya zauna a jikin fatarsu, suna sanye cikin takalmi mai matsiyacin kyau. Yana daga duƙen ya ɗago iya idanunsa yake bin jikin mutumin da kallo dan tabbatar da zargin da zuciyarsa ta faɗa masa, tun daga kafaɗar mutumin ƙwalƙwakwarsa ta gaskata masa wanda yake gani a gabansa ba saƙo ba. Cikin dauriya ya ƙarasa da idanunsa fuskar mutumin zuciyarsa ce ta yi wani irin hautsinawa d mugun ƙarfi ganin fuskar da ya yi ya ƙara ruɗashi, domin kuwa ba a kan fuskar kowa ya sauke idanunsa ba sai a kan   Alhaji Husaini idanunsa ne suka firfito a take kuma jikinsa ya fara karkarwa hakan ya sanya butar hannunsa faɗuwa...

   MMN AFRAH...

❤️❤️❤️❤️❤️❤️

    MAMAN AFRAH

    Da sunan Allah mai rahma mai jin ƙai.Godiya da yabo sun tabbata ga Allah maɗaukaki da ya bani ikon fara wannan littafi Allah bani ikon kammalawa cikin aminci amin.

      Alhaji Husaini ne ka kafe shi da idanunsa da suka kaɗa suka masa wani irin ja saboda tsabar ɓacin rai.

 "Wallahi tallahi Alhaji ban ji zuwanku ba ina bayi cikina ne ya ɓaci to dai dai na tsugunna sai na ji wani ƙaran horn tamkar saukar aradu hakan ya tabbatar min ƙofa na min kiran gaggawa na zo na buɗe, to wallahi gudawar da ta taho min ma riƙeta na yi na taso ko yanzu ji nake kamar na sakeshi a wando" Cewar Mai tsaron ƙofa yana mammatse ƙafa shi ala dole gudawa yake matsewa a ransa kuma yana ta faman jan istigfarin rantsuwar da ya yi.

  Shiru Alhajin ya yi yana ƙare masa kallo yana son tabbatar da gaskiyarsa, ganin uban gumin da ke keto masa kamar yana sheƙa masa ruwa sai ya ji ya karɓi uzurinsa.

  "Ba ta zancen ƙofa nake ba, wannan na maka uzuri ka sna da zancen buɗe ƙofa ne sai ko wani daga cikin bodyguard su shigo su dubo ka. Tun da ka ganni ka san ka yi babban lefi.

 "Tuba nake yallaɓai"

"Ba zancen tuba ake ba, dan za ka san ba yanzu ne za ka nemi yafiya ba sai na sanar da kai cewa daga yau ka bar aiki, idan har na tabbatar da abin da nake zargi" Cewar Alhaji cikin ɓacin rai da ɗaga murya.

  Idanu Mai tsaron ƙofa ya shiga ciccirawa tare da haɗiye wani yawu, dan ya san dai ƙarshen maganar dan zancen gizo bai wuce na ƙoƙi. Dan ya san a kan Beelal zai masa tambaya, shi kuma wannan dalilin ne ya sanya ya yi ƙaryar shiga bayi gudawa. Yanzu idan yaron nan ya ce ya san da zamansa a ƙofar nan shi kenan kashinsa ya bushe, kuma asirin Hajiya ma zai tono dan dole yaron zai faɗi Mamarsa a gidan, kai ya san ma har abin da ba a tambayeshi ba sai ya faɗa ya san halin yara da faɗi ba a tambayeka ba.

  "Me yasa ka bar min nakasashshen yaro a ƙofar gidana?" Muryar Alhajin ya katse masa tunani.

"Uhm, na'am, yaro me nakasa kuma Alhaji ban san ba ma da zuwansa ko da unguwar nan bare kuma ƙofar gidan nan, ina can bayi ina fama" Ya faɗa yana ɗan ciccije leɓe tare da ɗan ƙara duƙawa kamar wani tsoho mai ƙusumbi, kana ganinsa ka san akwai alamar tambaya a kan sa saboda gabaɗaya alamomin rashin gaskiya sun bayyana a tare da shi.

  Idanu Alhajin ya tsayar a kan sa yana mazarinsa, hakan ya sanya Mai tsaron ƙofa ya sunkuyar da kan sa ƙasa dan matsawar yana kallon fuskar Alhajin zai iya yin komai da zai gano shi, saboda gabaɗaya ba a nutse yake ba dan ya san matsawar gaskiya ta yi halinsa ba wai aikinsa zai rasa ba har lafiyarsa sai ya rasa, dan sai Alhajin ya sanya an masa dukan mutuwa na ƙetara dokarsa kafin ya koreshi. Dan ya sha jin labarin abin da ke sanya a kori Masu gadin kenan bai wuce a bar baƙo ya shiga ba ko kuma nakasashshe ya shiga gidan ko ya tsaya a ƙofar gidan matsawar aka bincika aka gano gaskiya to kai kuwa ka kaɗe har ganyenka. Dan ko mai gadin da aka kora aka kawo wannan mai tsaron ƙofar an ce wani gurgune ya zo barw w keke bara, wannan ne dalilin da ya sanya aka masa dukam da aka sauya masa kamanni tare da masa korar kare.

Wannan jahilci da rashin imani har ina.

"Mu je wajen in tabbatar da abin da kake faɗa, dan ba na buƙatar ya shigo min gida" Ya ƙara katsewa  Mai tsaro ƙofa tunani.

  "to, to, Alhaji" Ya faɗa tare da ajiye butar hannunsa ya bi bayan Alhajin. Tafiyar dai ya cigaba da yi a duƙe, yana raya wa a ransa da zai samu dama yana fita da na kare zai ara dai ya san dai babu yadda za a yi ya kuɓuta daga wannan GWARAMAR "Littafin ummu sadiq" Gwara dai ya tsira da rai da lafiyarsa a kan ya rasa aiki kuma ya rasa lafiya.

  Da hannu biyu ya dafa ƙofar lokacin da zai fito, yana fitowa idanunsa suka fara sauka a kan tiƙa-tiƙan bodyguards ɗin Alhaji suna tsaye fuskar nan kamar an aiko musu mutuwa, ga wani uban baƙaƙen gilashi tamkar wasu makafii, duk sun ƙame umarni kawai suke jira a basu su aiwatar, cikin Mai tsaron ƙofa ne ya bada wani ƙululu sai ya ji yana jin gudawar ma da gaske, dan ya san aka haɗa shi da waɗannan kaɗai ya san sai dai Allah kiyaye, yo da ma ya lafiyar kura bare ta yi hauka. Kuma dai na shiga ban ɗauka ba bata fidda ɓarawo, bare kuma shi ya ɗaukan ma.

  Fitowa ya ƙarsa yi, yana kallon Beelal da ke durƙushe a ƙasa yana ta kuka abin tausayi, ga jakar kayansu da damƙe a hannunsa. Wani tausayin yaro ya tsarga masa domin tozali ya yi da sawun yatsun Alhaji a kumatun yaro da yake Beelal ɗin fari ne sai sawun yatsun ya yi ja. Shi ma yana ƙarasowa sai ya je kusa da Beelal ɗin ya durƙushe ya tsaya a kan gwiwoyinsa.

"Kai tun yaushe ka zo wurin nan bara?" Cewar Alhajin cikin ɗaga murya.

  Kuka Beelal ɗin ya sake fashewa da shi, cikin sheshshekar kuka ya ce

"Ni...ni...ba...ba Almajiri ba...ne" Ya ce cikin in'inna.

"Uban me kake min to a nan"

"Mama ta nake jira" Ya ce cikin in'inna

  Cikin Mai tsaron ƙofa ne ya bada wani ƙululuuuu jin abinda Beelal ɗin ya ce, dan ya san yanzu yaron zai faɗi komai.

  Ina Mamar taka?" Cewar Alhajin dan so yake ya samo bakin zaren dan so yake sai ya san dalilin zaman yaron a ƙofar gidansa duk gidajen layin bai tsaya a ko ina ba sai a ƙofar gidansa idan ma ture aka masa sai ya gono da sanya hannun wa aka yi hakan.

 "Ta...ta..ta...na " Sai kuma ƙwalƙwalwarsa ta shiga tuno masa da maganar Mamarsa lokacin da za ta tafi cikin gidan.

"Beelal duk wanda ya ce maka ina Mamarka kar ka ce ima cikin gidan nan, ka ce na tafi na nemo maka abinci"

"Mama kin ce ƙarya babu kyau"

"Eh Beelal ƙarya babu kyau, amma yanzu muna cikin damuwa, kuma Allah zai mana afuwar yin hakan saboda a dalilin wani hali da muka tsinci kan mu za mu yi, kamar dai tilas ce ta sanya yin, ka ga ko azumi idan aka tilastawa mutum ya karya to yana in za a masa wani abu da babu yadda zai yi ya ƙwaci kan sa, to yana  karyawa amma kuma bai karye ba"

"To Mama"

 Ƙirjin Mai tsaron ƙofa sai difdifdif yake jin Beelal ya ɗakko hanyar bayar da asalin amsar da za ta fallasa asirin su.

  "Ana tambayarka tana ina" Cewer Alhajin a fusace ganin yaron na ɓata masa lokaci dan shi ba ya so ne ma a munfurceshi ne shi ya sa harka indai irin wannan ce ya fi so ya yi da kan sa saboda ƙin yarda, amma da gida zai shige ya bar yaransa su zartar da hukunci dan ba gane maganar yaron ma yake ba dan ya lura yaron har wani rintse ido yake yana ƙyaƙƙyafitawa in zai yi maganar saboda yadda in'innar ke riƙe shi.

"Ta tafi ta samo mini abinci" Ya faɗa cikin in'innar.

  Ahhhh, Mai tsaron ƙofa ya sauke wata lukutar bayyananniyar ajiyar zuciya tare da komawa ya zauna daɓas jin kwanyar yaron na aiki tuƙuru.

"A ina za ta samo maka abincin?" Ni ma ban sani ba, amma ta tafi.

  Juyawa Alhajin ya yi ya kalli bodyguards ɗinsa, ya ce

"Ku ɗauke shi daga ƙofar gidan nan ku tabbatar kun yi nisa d umguwar nan sosai sai ku jefar da shi, Mamarsa ma da yake magana ba dawo wa za ta yi ba guduwa ta yi saboda ta gaji da wahala da shi ga kuma talauci" Ya faɗa yana nufar motar da ya fito,

 haka suka buɗewa Alhajin ƙofar motarsa amma kafin ya shiga, sai da ya yiwa Mai tsaron ƙofa kashedi a kan ya sake sanya idanu sosai saboda ya gane babu saninsa Beelal ɗin ke zaune a ƙofar gidansa dan ya gane cewa Mamarsa ya tafi nemo abinci ne shi ne ta barshi a wurin. Godiya sosai Mai tsaron ƙofa ya yi, duk da ya ji ba daɗi a kan abin da aka ce za a yiwa Beelal ɗin da kuma tunanin halin da mahaifiyar yaron za ta shiga, idan ta ji wannan mummunan labari, gashi kuma tun ɗazu yana jin wayarsa tana ta amsa kuwwa a aljihunsa kuma baya raba ɗayan biyu Hajiya Laɗifa ce ki kiransa.

  Alhajin na shiga mota suka rufe masa , Mai tsaron ƙofa ya shiga ya buɗe musu get motocin biyu suka shiga cikin gida, ɗayar kwa a ciki suka sanya Beelal yana kuka suka tafi da shi, sai da suka yi tafiya mai nisa sannan suka tsaya suka fitar da shi daga motar suka tafi suka barshi a wajen yana ta kuka.Lokacin har an fara kiran sallar la'asar ma haka ya samu jikin wata bishiyar maina ya jingina yana ta kuka amma babu wanda ya kulashi kowa sha'anin gabansa yake.

  Haka suka koma suka sanar da Alhajin cewa sun cika umarninsa, da yake har ƙofar part ɗinsa motar ta kai shi amma kuma da ya fito sai ya tsaya har sai da aka sanar da shi cewa an nisanta Beelal da gidansa sannan hankalinsa ya ɗan kwanta.

    _Hajiya Laɗifa_

   Tun bayan da Mai tsaron ƙofa ya sanar musu ganin da  Alhaji Husaini ya yiwa Beelal suka shiga matuƙar tashin hankali, gabaɗaya sun kasa zaune sun kasa tsaya suna ta jiran su ji daga Mai tsaron ƙofa game da yadda abun ya kasance dan sun tabbatar da asiri zai tono. Fatima da ita tafi kowa shiga tashin hankali sai kuka take tuƙuru tana da na sanin zuwansa gidan dama Kanon baki ɗaya dan ko kaɗan bata son abin da zai taɓa Beelal ji take da wani abu ya sameshi gwara ita abun ya same ta. Nasira sai faman lallashinta take yi duk da tana jin tausayinta tare da Allah wadai da wannan mummunar aƙida ta gidan wannan da babu komai a cikinta sai jahilci. Hajiya Laɗifa ta kira Mai tsaron ƙofa ya fi a ƙirga amma no answer hakan ne y mugun ƙara ɗaga musu hankali.

  Fatima da ke zaune a kasan capet ta mimmiƙe ƙafa tana ta kuka ne ta ce

"Dan Allah Yaya ko barni in fita in je wurin Beelal hankalina ba zai taɓa kwanciya b idan har ban ganshi ba"

"Ki yi haƙuri Fatima zuwanki ba zai haifar da a mai ido ba, amma muke addu'a Allah ya zubawa abin ruwan sanyi yasa kar Alhajin ya fahimci komai dangane da shi"

"Amin" Nasira da jikinta ya gama yin sanyi ta faɗa tana bin su da kallo cikin tausayawa.

  Ƙaran kiran da ya shigo wayar Hajiya Laɗifa ne ya katse maganar da suke, da sauri ta duba wayar da dama a hannunta take ganin sunan Mai tsaron ƙofa ta ɗaga wayar cikin faɗuwar gaba.

"Mai tsaron ƙofa ya ake ciki ne?"  Ta tambaya cikin sanyin murya dan tsoron jin abin da zai fito daga bakin Mai tsaron ƙofa take.

  Nan ya shiga bata labarin gabaɗaya yadda abun ya kasance, da yadda ya yi ƙaryar cikinsa ya ɓaci da kuma yadda Beelal ɗin ya kawar da tunanin Alhaji daga zargin da yake, sai dai maganar da ya faɗa ce ta katsewa Hajiya Laɗifa murmushin da ya shimfiɗu a kan fuskarta, na labarin nasarar da aka samu, Fatima da ta miƙe tsaye tun lokacin da Hajiya Laɗifa ta ɗaga wayar ganin Yayarta ta na murmushin sai ta ji wani sanyi a ranta, amma ganin yanayin fuskarta ya sauya sai ta ji hankalinta ya tashi.

  "Suka tafi da Beelal ɗin ina?" Ta tambaya hankali tashe.

  Wannan tambayar ita ce ta yi mugun ɗagawa Fatima hankali jin wai an tafi da Beelal ɗin?"

  "Ina suka tafi mini da ɗana, ina suka kai shi?" Cewar Fatima cikin muryar kuka dan jin Hajiya Laɗifa na cewa an tafi da Beelal sai ta warce wayar daga hannun Yayarta ta.

"Dan Allah ki yi haƙuri, ni kaina ban san inda suka kai shi ba, kawai dai Alhajin ya ce musu su fitar da shi daga unguwar to yanzu sun ma daɗe da dawowa daga kai shin" Ya faɗa cikin sanyin murya jin yadda Fatimar ke kuka da kuma yadda rauninta ya bayyana a muryarta za ka fahimci hakan. Sakin wayar Fatima ta yi ta cigaba da cewa

 "Innalillahi wa inna ilaihir raji'un Allahuɓma ajirni fi musibati waklifni kairan minha"

  Cikin sauri Hajiya Laɗifa ta ɗauki wayar,  Nasira kuma sai ta yi ka Fatima da ta ga ta yi tangal-tangal za ta faɗi, tana ƙarasawa kuwa kamar jira Fatima take ta tafi za ta faɗi Nasirar ta tare ta sai kuwa ta faɗa jikin Nasirar yif a sume.

   Hajiya Laɗifa gabaɗaya abu ya taru ya mata yawa hakan ya sanya ta yi ta maza ta danne kukan da ya taho mata dan ganin ƙanwarta tilo babu numfashi Nasira ta jijjigata da kiran sunanta hakan ya bala'in ɗaga mata hankali. Tana tsoron ta rasa ƴar uwarta da ta shaƙu da ita, a gefe ɗaya kuma ga tunanin yadda za a tafi neman  Beelal yaron da ba cikakkiyar lafiya ba gareshi ta san ko da a ce za a taimakashi ne to fa ba kowa ne zai taimakeshi ba saboda nakasar da ke tare da shi, dan wani gudun wahala da ɗawainiya ma ba zai bari ya taimaka masa ba, bare yanzu ma a wannan zamanin da kowa ke ta kansa saboda hali da matsi na rayuwa iyalin mutum ma da yaya bare kuma ya ɗauki ɗawainiyar bare, ba ma wannan ba shin wane loko da saƙo za a tafi neman Beelal? Waye ma zai tafi neman nasa? Ta ina ma za a fara nemansa? Tabbas neman mutum a gari mai girma kamar gari Kano ba abu bane mai sauƙi, cikin wannan saƙe-saƙen da zuciyarta ke mata ta tsinkayo maganar Mai tsaron ƙofa ta cikin wayar yana cewa "Hajiya bakya ji na ne?"

  Hannu ta fara kaiwa ta share hawayen nata kafin ta ce "Mai tsaron ƙofa ina suka kai mana Beelal? Shin ka san ya Beelal yake a wurinmu?" Ta sake jefa masa wata tambayar ba tare da ta jira ya bata amsar tambayarta ta farko ba.

  "Hajiya babu yadda zan yi ne, Allah ne ma fa ya taimaka da yaron nan bai bayyana cewa mahaifiyarsa na cikin gidan nan ba" 

 "To ai wallahi gwara ya faɗi cewa mahaifiyarsa na cikin gidan nan, in ya so a mana duk abin da za a mana a ƙarshe dai na san bai wuce aurena ya mutu ba, a kan a ce an jefar da Beelal babu ta inda muke da tabbas ɗin samun yaron nan" Ta faɗa hawaye na zubo mata.

  Ajiyar zuciya Mai tsaron ƙofa ya sauke, jin muryar Hajiya Laɗifa ya san kuka ita ma take sannan ya ji lokacin da Nasira ke kiran sunan Fatima tana kuka tana ambaton ba ta numfashi, tabbas ya kamata ya yi wani abu a kai a matsayinsa na namiji dan su duk mata ne mata kuma akwai su da rauni ga zuciyarsa ta kasa barshi ya yi sukuni da tunanin Beelal saboda tana tariyo masa kukansa a lokacin da za a ɗaukeshi yana jin lokacin da yake cewa

"Jakar kayanmu, ku barni na ɗauki jarkarmu" Amma ko sauraron yaron basu yi ba suka sanyashi a mota.

Sannan shi kan sa ya san irin karamcin Hajiya Laɗifa a garesu tabbas ba zai manta ba cewa wata rana lokacin ba a hana su fita unguwa ba za ta fita siyayya tana cikin mota direban yake horn, horn ɗin ne ya katsewa Mai tsaron ƙofa tagumin da ya yi, da kuma dogon tunanin da ya lula, hakan ya sa ya tashi da sauri ya buɗe get ɗin, Hajiya Laɗifa ta dakatar da direban ta buɗe glass ɗin mota ta yiwa Mai tsaron ƙofa alamar ya zo da hannu, da sauri ya zo cikin girmamawa, sai ta tmbayeshi damuwarsa a nan yake faɗa mata cewa mahaifinsa ne ba lafiya kuma wata ya yi nisa bashi da kuɗin da zai kai shi asibiti, hakan ta buɗe jakarta ta ɗakko kuɗaɗe masu yawa ta bashi.

  Tabbas ba zai taɓa manta alkairanta gareshi ba, amma wannan shi ne wanda yake kasa manta irin fitar da shi da mahaifiyarsa, wacce ita ma ke cikin damuwar rashin lafiyar mijinta daga matsananciyar damuwa, da kuma ceton rai da ta yi na mahaifinsa.

  "Hajiya in sha Allah idan duhun magariba ya shiga zan fita neman Beelal, zan bi sawun hanyar da suka bi, da yardar Allah zan gano in da yaron yake"

"Haba Mai tsaron ƙofa yanzu har a bari zuwa magriba duka -duka fa ba a daɗe da yin la'asar ba kar yaron nan ya yi wano wajen" Hajiya ta faɗa tana jiran amsar sa.

 "Hajiya hakan shi kaɗai ne mafits saboda matuƙar na fita yanzu za a gane, kuma ni ba na so ku shiga cikin matsala idan kuka fito amma zuwa magriba idanu ya ɗan ɗauke sai na saci jiki na tafi nemansa ba tare da sanin kowa ba"

"To nagode ƙwarai Mai tsaron ƙofa"

"Ba godiya tsakaninmu Hajiya, kin cancanci fiye fa hakan ma"

  Kashe wayar Hajiya Laɗifa ta yi tare da nufar wajen ƴar uwarta da Nasira ta kwantar ta tafi ɗakko ruwa a frige, Nasirw na kawo ruwan aka zuba mata, sai da aka zuba mata sau uku sannan ta ɗan motsa hannunta, kaɗan sai kuma ta saki numfashi, cikin fatinciki Nasira da Hajiya suka shiga kiran sunanta.

  Fatima kuwa bata san abin da suke ba, dan ba a hayyacinta take ba, kawai dai numfashinta ya dawo ne. Idanunta na a rufe take kiran sunan Beelal hakan ne ya sanya Hajiya jin wani tausayin ƴar uwarta ta, kama-kama suka mata suka hau da ita sama saboda gudun kar wani ya shigo, a ɗaya daga cikin ɗakunan suka kwantar da ita a kan gado har lokacin tana kiran sunan Beelal.Tana a hakan sai bacci ya yi awon gaba da ita hakan ya sanya Nasira da Hajiya suka fito suka rufo mata ɗakin, dan sosai Hajiya ta ji daɗi da bacci ya ɗauke Fatima dan ta san matsawar idanunta biyu ba ƙaramin tashin hankali za ta shiga ba da rashin Beelal, hakan ya sanya Hajiya addu'ar Allah ya sa lokacin da za ta falka an samo Beelal.

    Ƙasa suka dawo suna ɗan jajanta abin da ya faru sai dai Hajiya ta danganta hakan da ƙaddara rubutacciya, in ba ƙaddara ba mai zai sanya duk waɗan nan abubuwan faruwa, haka dai Nasira ta yiwa Hajiya sallama tare da fatan ganin Beelal domin tana so ta je ɓangarensu ta yi sallah tare dan ba ta jin ma za ta iya cin abinci dan sosai take jin damuwar abubuwan a ranta.

    _HAJIYA MARIYA_

    Tun da suka bar Nasira ɓangaren Hajiya Nuratu ta nufa saboda zuwa ta ga halin da take ciki, saboda tana ɗauke da tsohon ciki haihuwa yau ko gobe domin kuwa EDD ɗinta ya daɗe da cika haihuwar kawai ake jira. Sosai Hajiya Mariya ke ji da cikin jikin Nuratu dan an tabbatar da cewa namiji za ta haifa, ta hanyar takardar scanning da aka mata ta kawo, ko takardar da ta kawo sai da Alhaji Husaini ya mata gagarumar kyauta bare Hajiya Mariya uwa uba ta mata kyaututtuka na manyan sarƙoƙin gwalgwalai har biyu, ta kuma bata tabbacin akwai gagarumar kyauta idan har ɗan da za ta haifa ya zo da rai. Domin haihuwar ɗa namiji ita ce cikar burin Hajiya Mariya da Alhaji Husaini da ma sauran matan gidan kowacce burinta haihuwar ɗa namiji saboda irin yadda kowacce ɗaya daga cikinsu take so ta zama tauraruwa a gidan ita da ɗan da za ta haifa ban da Hajiya Laɗifa da ita burinta bai wuce ta samu duk abin da Allah ya bata ba duk da yanzu haihiwar ta tsaya mata kuma duka yaran biyu da ta haifa babu rayayye.

Alhaji Husaini yana da mata huɗu Hajiya Laɗifa ita ce uwargida, Hajiya Zainabu ita ke binta, sai Hajiya Hafsatu ɓai ɗakin tsaka, sai kuma amarya Hajiya Nuratu.Hajiya Laɗifa yaranta biyu sun mutu, Hajiya Zainabu yaranta biyu mata Amina da Aisha, Hajiya Hafsatu Nuriyya da fiddausi, Hajiya Nuratu Hasiya, Hasina.Gabaɗaya yaran nasu ƙanana ne duka babu mai shekara huɗu a ciki dukan su tafi in bika ne kowacce kwenika suke saboda kowacce burinta ta haifi ɗa namiji dan haka gasar haihuwar suke dan yanzu ma so Hajiya Mariya take idan dai har bata haifi namiji ba to tabbas za a saki mata biyu a maye gurbinsu da wasu matan saboda aƙidarta ta son a haifawa ɗan nata, ɗa namiji.

  Suna shiga ɓangaren Hajiya Nuratu ƴan aiki ne birjik suna ta hidima dan Hajiya Mariya ta hanata ko da cin abinci ne da kan ta sai dai a bata a baki. Sun same ta a falon ƙasa tana zaune ta mimmiƙe ƙafa gabanta cike da kayan ciye-ciye ƴanmata biyu daga cikin ma'aikatan suna zaune a gabanta suna mammatsa mata ƙafa, sai wani hura hanci take ita ala dole mai cikin ɗa namiji.

Ƴan aikin da suka rako Hajiya Mariya ne suka durƙusa har ƙasa suka gaisheta daƙer ta iya gyaɗa kai saboda tsabar iko, Hajiya Mariya kwa sai washe baki take ita ala dole ta ga mai cikin da za ta haifa mata magajin ɗa dan ita da ɗanta a wajensu ɗiya mace ba wani galihu ne da ita ba kuma dan kin haifi mace ba wani birgewa kika yi ba dan sun ce namiji shi ne magaji!

  "Ɗiyar nan sannu kin ji, ya jikin naki" Hajiya Mariya ta faɗa tana washe baki tana kallon Hajiya Nuratu da ke wani yatsina fuska kamar tana cin maɗaci.

  Shiru ta ɗan yi sai kuma ta ce

"Da sauƙi Hajiya" Dan yanzu ji take matsayi ɗaya suke da Hajiya tun da tana ganin idan ta haifi namiji ita ce gidan domin su za su gaji ɗimbin dukiya.

   "Babu inda yake miki ciwo" Ta tambaya dai har lokacin idanunta na kafe a kan fuskar Hajiya Nuratu.

"Babu sai dai marata da ke ta murɗa mini lokaci zuwa lokaci.

"Kai ki ce abin ya zo"

"Ba fa naƙuda bace Hajiya kawai dai tana min ciwo ne"

"Haba ɗiyar nan ke da kike a hanya ai kowane lokaci ma za ki iya haihuwa"

"Hakane Hajiya amma ai ba haihuwar fari ba ce na san ba ciwon naƙuda bane"

"Hakane to ita ma haihuwar Allah kawo ta"

"Amin"

  Haka dai Hajiya Mariya ta ƙaraci abinta ta yiwa Hajiya Nuratu sallama suka baro ɓangaren ranta fari ƙal, dan idan ta kalli Nuratu ba ƙaramin daɗi take ji ganin tana ɗauke da cikin ɗa namiji abin da suka daɗe suna da buri ita da ɗan  nata, amma sai yanzu Allah ya kawo dan har sun cire rai da za a samu namiji a gidan duk da cewar matan ba wasu manya bane, dan su duka babu wata wacce ta kai shekaru talatin duk yaran mata ne, bare a cire musu ran haihuwa kuma ba wani hayayyafa suka yi ba da yawa bare a ce sun gama haihuwa. Haka dai ta koma ɓangarenta tana fatan Allah ya sauki Nuratun lafiya ko ta ga ɗa namiji daga tsatson ɗan nata.

   ```Beelal```

   Tun yana kukan da iya ƙarfinsa har ya gaji ya yi shiru, sai ajiyar zuciya yake sauke wa a kai-a kai, ga yunwa da yake ji dan tun abincin da suka ci da safe kafin su taho bai ci komai ba gashi har la'asar ta wuce. Yana nan zaune a jikin bishiyar sai ya jingina bayansa yana hango wasu yara suna ta wasan guje-guje yana ta kalllon su  har dai bacci ya fara kaiwa idanunsa ziyara. Gyangyaɗi ya fara, yana yi yana ɗan zabura ya buɗe idanun har dai baccin ya ci ƙarfinsa ba tare da ya kwanta ba a zaunen yake kayansa. Wata tsohuwa ce da bishiyar da Beelal ke jikinya a ƙofar gidanta take, fitowarta kenan tana ƙoƙarin kulle gidan sai idnunta suka yi arba da Beelal da farko tsoro ya bata ganin tsananin kyan yaro amma da ta ƙarewa ƙafafunsa kallo ta ga ba kofaton aljannu sai ta ji tausayin yaron ya wani irin daki loko da saƙuna na zuciyarta, cikin sanɗa-sanɗa ta ƙarasa wurin da yake ta tsaya ta ƙare masa kallo tsaf a ranta ta ce.

"Iko sai Allah, haƙiƙa ubangiji ba ya haɗa maka komai kuma ɗan adam tara yake bai cika goma  ba. Duk irin kyau da yaron yake da shi amma kuma cikin iko da ƙudura ta lilllahi sai yaron ya zamana nakasashshe. Ba komai ya ƙara mata tausayinsa ba sai ganin yana bacci a zaune kuma fuskarsa da jurwayen hawaye gashin idanunsa a jiƙe da alama dai kuka ya gama kafin baccin ya ɗaukeshi.

Da Bismillah ɗauke a bakinta ta sanya hannu ta dafa kafaɗarsa tare da ɗan jijjigawa, firgigit Beelal ɗin ya yi amma sai bai buɗe idon ba da yake baccin ya ci ƙarfinsa  ne, ɗan ƙara jijjigashi ta yi aikuwa yana buɗe idonsa ya sauke su a kan tsohuwar nan kallonta kawai yake irin na rashin sani, kana ganinsa kuma ka san a tsorace yake da ita dan gani yake cutar da shi za ta yi tun da bai san ta ba.

 "Yaro ya sunanka? Kuma ina ne gidanku?" Cewar tsohuwar har lokacin tana duƙe a kan sa.

  Shiru ya yi yana ta kallonta.

"Za ka iya gane gidanku? Dan na ga ban san ka a nan unguwar ba dan duk yawanci yaran wajen nan duk na san su. Beelal dai bai ce mata uffan ba har lokacin.

  "Ko dai yaron nan kurma ne" Ta faɗi hakan a zuciyarta.

  "Akwai karnuka a wajen nan kuma ka ga an fara kiran magriba duhu zai shiga ka tashi ka tafi gidanku ka ji sabo...

  Ai jin ta ambaci kare Beelal ya zabura da sauri ya tashi tsaye har yana neman faɗuwa, dariya ce ta so ƙwacewa tsohuwar ashe yana gani shegantaka ce kawai.

  "Ni, ni, ni suna na Beelal" Ya faɗa cikin in'innarsa, tausayin sa ne ya kama tsohuwar jin in'innar da yake a magana to ko hakane ya sa ba ya son yin magana saboda wahala wajen furtawa.

  "Beelal sunanka?"

 Kai kawai ya gyaɗa mata, yana ta waige-waige da alamar tsoro a fuskarsa, ta san hakan bai rasa nasaba d karnukan da ta ambata.

"Ina ne gidanku" 

  Sai da ya zuba mata idanu sosai, sannan ya ce.

"Gidan Ammi muka zo ni da Mamana kuma ni ban shiga gidan ba"

 "Ikon Allah ka ji sakayyar uwa, wato unguwa suka zo ta manta yaron ta tafi ta barshi ko gidan ma bai shiga ba bare a ce fitowa ya yi daga gidan basu sani ba" Ta faɗi hakan a zuciyarta a fili kuma ta ce

"Za ka gane gidan Ammi?"

 Saurin jijjiga kai ya yi tsoro na bayyana a fuskarsa sai ya ce

 "Ni ba zan je ba, bana so in shiga gidan" Ya faɗa hawaye na cikowa a idanunsa.

 "Me yasa?" Ta tambaya cike da mamaki.

  "Ƴan gidan ne basa so wanda ƙafarsa da hannunsa irin nawa su shiga gidansu"

  Shiru tsohuwar ta ɗan yi tana nazari  a ranta tana raya cewa kar dai yaron gidan Alhaji Husaini Ado suka zo da mahaifiyarsa, dan ta san gidansa ne kaɗai ba a bari masu nakasa su shiga, dan tun da take a rayuwarta bata taɓa jin mutane masu ƙa'ida itin tasu ba. Amma kuma abu ɗaya ne ya tsaya mata a rai shin me yasa mahaifiyar yaron ta shiga gidan ta bar ɗanta a waje har ya samu ya baro unguwar ba tare da ta sani ba?  Amma idan aka yi la'akari da yadda ake cikin yunwa da kuma babu da ta yiwa mutane katutu to komai zai iya faruwa. Sai dai kuma in ba bara ba ina za su samu damar shiga wannan hamshaƙin gidan, kuma ma da aka ce ba a shiga gidan ayi bara to ita mai ya kai ta shiga.

"Wasu ne suka kawo ni a mota suka ajiye ni suka tafi" Cewar Beelal cikin in'innarsa

"Zo mu je gidana" Ta faɗa tana kama shi da farko ƙi ya yi sai da ta lallashe sa sannan ya yarda gidan ta buɗe suka shiga gidan ƙasa ne da ɗaki ɗaya sai tsakar gida da bayi. Tabarma ta shimfiɗa ta zaunar da shi, tana ta mamakin yadda aka yi wasu suka ɗakko shi a mota, dan duk tunaninta wasu ne suka so sace shi kuma sai suka ga asirinsu zai tonu suka kawo shi nan suka ajiye. Abinci ta zuba masa ya karɓa ya shiga ci dan dama sosai yake jin yunwa,  alwalar magriba ta yi ta shimfiɗa sallaya ta shiga gabatar da sallah, dan dama batir ɗin fitila za ta siyo sai kuma yanzu ma sun kawo nepa.

    ```Mai tsaron ƙofa```

   Tun da aka idar da sallar magariba a masallacin Alhaji Husaini da ke ƙusa da gidan, yake so ya zame jikinsa ya tafi neman Beelal amma hakan bai samu ba saboda Alhajin yana cikin masallacin kuma dole sai ya koma zai tafi dan ba ya so kowa ya lura da ba ya nan. Alhajin kuma sai washe baki yake kamar gonar auduga jin matarsa Nuratu na naƙuda kuma yana saka ran a haifa masa namiji kamar yadda takardar asibiti ta nuna cewar namiji za ta haifa. Kuɗaɗe ne ya fito da su daga aljihu rafar ƴan dubu-dubu guda biyar ya baiwa limamin masallacin a kan a rabawa mutane sadaka su tayashi da addu'a Allah cika masa burinsa a haifa masa ɗa namiji. Mutane sai binsa suke da kallon mamaki jin ma ba wainya bada sadakar bane dan a masa addu'a Allah ya sauki matar lafiya sai dai ya bayar ne dan ta samu ɗa namiji, sanin halinsa na ya yi nisa ba ya jin kira ya sanya limamin cewa

"Allah raba lfy haka aka yi addu'a kowa ya watse da rabon da ya samu na kuɗin sadakar. Bayan kowa ya dawo daga masallacin sun shige cikin gidan sai Mai tsron ƙofa ya fara shirin tafiya neman Beelal ɗin dan kiran da Hajiya Laɗifa ke masa kaɗai ya sanya shi ya kasa sukuni dan gabaɗaya hankalinta a tashe yake. Sai da ya tabbatar babu kowa sannan ya saci jiki ya fita yana fatan rufuwar asirinsa har ya dawo ba a gane ya fita ba sannan yana addu'ar samo Beelal, dan ɗazu Hajiya Laɗifa cewa ta yi za ta fito su tafi tare amma ya dakatar da ita akan cewa in sha Allahu kafin sallar isha'i zai dawo kuma da yardar Allah da yaron zao dawo dan ya san Alhaji ba zai fito yanzu ba sai dai sallar isha'i sannan gidan ma da yake cike da murnar haihuwar da za a yi kowa hankalinsa ba zai kai bakin get ba.

   Yana fitowa ua samu napep ya hau tafiya suke yana ta addu'ar Allah ya kai shi a kan daidai, sai da ya ga sun fita daga cikin G.R.A ɗin sannan ya shiga dube-dube saboda ya san an sai sun fitar da shi daga unguwar ma baki ɗaya. A wata mararraba ya sauka ya biya mai napep ɗin kuɗinsa sannan ya tsaya yana nazarin hanyar yana ta addu'a Allah ya kai shi a kan inda zai samu Beelal.

    Hanya ɗaya ya zaɓa wacce ta shigar da shi wani layi na ya ku bayi, yana tafiya yana ta dube-dube duk inda ya ga yara sai ya tsaya ya duba ko zai ga Beelal amma shiru kake ji babu Beelal wai malam ya ci shirwa. A dai dai wani wuri ya tsaya yana ta karanta Hasbunallahu wa ni'imal wakil a zuciyarsa, dan ji yake kamar ya rinƙa ihu yana kiran Beelal ɗin ko Allah zai sa yaron ya ji kiran ya amsa, yana nan tsaye sai yana ɗan ƙara tafiya wasu yara guda biyu maza ya gani suna ta wasa guje-guje yana ƙoƙarin tafiya dan ji yake a ransa gwara ya koma wani layin dan kar lokaci ya ƙure masa kamar wanda aka ce ya dakata kar ya tafi sai ji ya yi yaro ɗaya ya cewa ɗan uwansa.

"Mu yi wani wasan na gaji da wasan gudu"

"Wane wasa za mu yi?" Ɗayan ya tambaye shi.

  Mai tsaro ƙofa har ya juya ya fara tafiya sai ya ji ɗayan ya bada amsa.

"Mu ke gwada tafiyar wannan yaro na ɗazu mai ƙafa a lanƙwashe, wanda ya yi tafiyar dai dai shi za a yiwa goyo"

  Idanu Mai tsaron ƙofa ya buɗe yana kallonsu, dan yaron da ya ce ayi wasan har ya fara gwada tafiyar, cikin sauri ya nufe su, yana zuwa ya dafa kafaɗarsu su duka ya ce

"Kai a ina kuka ga yaron mai tafiyar irin wannan yana ina?"

  Ƙoƙarin kuka suka fara dan sun ɗauka gwada tafiyar laifi ne.

  "Ba abin da zan muku so nake ku nuna min inda ya yi ɗana ne" Ya faɗa kwantar musu da hankali dan duk sun tsorata.

"Yana cikin gidan can nan suka shiga da matar gidan"

"Kun tabbata?"

"Wallahi, ba shi bane idan zai yi magana sai ya faɗa sau biyu ko uku" Nan Mai tsaron ƙofa ya gane suna nufin in'inna.

"Shi ne mana" Ya faɗa cikin murna yana sa hannu a aljihu ya gido naira ɗari ya basu suka karɓa suna tsalle suka tafi da gudu shi kuma ya tasamma gidan.

  Sallama yake rafkawa a bakin ƙofar gidan, kallon Beelal ta yi da yake cin awara da ta bashi bayan ya gama cin abincin. Sai kuma ta amsa sallamar ta tashi ta fito daga gidan ta zo, gaisawa suka yi da Mai tsaron ƙofa tana masa kallon rashin sani.

  "Da ma wani yaro Beelal nake nema shi ne aka sanar min yana gidan nan" Ya faɗa yana kallonta ganin ta wani haɗe rai dan ita duk tunaninta mutanen da suka kawo shi suka yar ne suka sake biyo sawu.

"Ni ba wani yaro a nan, wa ma ya ce wani yaro ya shigo gidan nan ni da nake zaune ni kaɗai a gidan kamar mayya?"

.

"Dan Allah iya ki taimaka min idan yana nan ki bani shi, wallahi mahaifiyar yaron tana cikin wani hali, hatta ni kaina ina cikin matsala babba dan idan har aka lura ba na bakin aikina na shiga matsalar da ba zan iya fita ba zan iya rasa aikina wanda da shi na dogara duk da na san Allah zai  iya musanya min da wani amma dan Allah ki taimaka min, yaron nan ba a garin nan suje ba zuwa suka yi da Mamarsa. Nan dai ya kwashe komai ya faɗa mata dan ya lura yaron yana gidan a yadda take magana tana ta waiwaye da alama bata so ya fito a ganshi.

  Jin kalamansa sai ta ji jikinta ya yi sanyi, dan ita sai ta ji yaron ya shiga ranta ma bata son rabuwa da shi sai dai tun da wanda suka fita buƙatarsa suna nemansa ya zama dole ta bayar da shi dan bata da hujjar riƙe shi.

"Ina zuwa " Shi ne abin da ta faɗa ta juya ta koma cikin gidan, Beelal ta samu ta faɗawa mai gadin gidan da suka je ya zo zai tafi da shi saboda Mamarsa tana nemansa, ta tambayeshi zai bishi. Beelal an ambaci Mamarsa ya miƙe tsaye.Dan ya san indai Mai tsaron ƙofa ne to zai kai shi wurin Mamarsa.Hannunsa ta wanke masa ta kamo shi suka taho, amma suna zuwa wajen zauren sai ta ga ya laɓe yana leƙawa dan ya ga in Mai tsaron ƙofar ne dan ba ya so ya ga wanda suka kawo shi a mota. Yana ganin Mai tsaron ƙofa sai ya fito suka je wurinsa sosai Mai tsaron ƙofa ya ji daɗin ganin Beelal godiya ya yiwa matar ya ɗakko dubu ɗaya ya bata amma ta ƙi karɓa.

Haka suka tafi tana ɗagawa Beelal ɗin hannu shi ma yana ɗaga mata,dan Mai tsaron ƙofa ɗaukansa ya yi a kafaɗa sosai ta ji yaron ya shiga ranta dan ba dan ta tabbayar Beelal ya san mutumin ba da babu yadda za a yi ta bari ya tafi da shi. Tafiya kaɗan suka yi suka samu napep suka shiga, jin wayarsa na ta neman agaji duk da bai duba ba ya san bai wuce Hajiya Laɗifa yana dubawa kuwa ya ga ita ɗin ce, take sanar masa gata nan ta fito ta taho za ta kusa zuwa bakin get za ta tafi neman Beelal sai dai ko me zai faru ya faru, nan ya sanar mata ta koma ya Beelal ɗin nan ya samo shi, haka ta lallaɓa ta koma dan dama Nasira ta bari ko Fatima za ta tashi dan har lokacin baccin take ta kasa tantancewa shin baccin Fatimar ke yi ko kuwa har lokacin a sume take dan dai tana lumfashi hakan ke nuna musu bacci take amma da alama dai ba baccin lafiya bane dan ko baccin ne to ba a hayyacinta take yi ba. Tun kafin su ƙaraso ƙofar gidan ya sanya Mai tsaron ƙofa dakatar da ɗan sahun suka sauka da ƙafa suka ƙarasa ƙofar gidan lokacin har an fara kiran sallar isha'i  a masallacin unguwar. Cikin faɗuwar gaba Mai tsaron ƙofa ya tura ƙofar ya shiga bakinsa ɗauke da bismillah sai da ya tabbatar babu kowa ya kamo hannun Beelal ɗin dan dakyar ma Beelal ɗin ya yarda ya shiga dan gabaɗaya a tsorace yake. Cikin sauri ya yi wuf ya sanya Beelal ɗin a ɗakinsa, a can Beelal ya ga jakar kayansu da Mai tsaron ƙofa ya ɗakko daga waje.

   Sai sannan Mai tsaron ƙofa ya sauke wata ajiyar zuciya tare da yiwa Allah godiya.

❤️❤️❤️❤️❤️❤️

     *BEELAL*

💦💦💦💦💦💦

                NA

    MAMAN AFRAH

   FCW

Da sunan Allah mai rahma mai jin ƙai.Godiya da yabo sun tabbata ga Allah  maɗaukaki da ya bani ikon fara wannan littafi Allah bani ikon kammalawa cikin aminci amin.

*This book from the beginning to the end is a dedication to BEELAL YUSUF MUHAMMAD May God bless us and bless our lives with all Muslim children.I love you my child so much* 😍😍😍

       _HAMEEDA_ 

     Tun da su Beelal suka tafi take ta faman kuka Ummarta tana ta lallashinta amma ta kasa yin shiru saboda  so take su tafi da ita kuma bata son rabuwa da Beelal kwata-kwata. Tun Umma na bata baki a kan ta yi shiru har dai ta gaji ta barta, haka Babanta ya dawo ya sameta tana ta kukan duk idanunta sun kumbura sai ajiyar zuciya take.

"Haba Hafisa ya zaki bar yarinya ta yi kuka har haka ji yadda fuskarta duk ta sauya" Baban Hameeda ya faɗa lokacin da ya ɗauke ta ya ɗora ta a kan cinyarsa yana sate mata hawaye.

  "Wallahi Baban Hameeda na yi iya yina amma yarinyar nan ta ƙi yun shiru, kuma duk a kan su Beelal sun tafi Kano shi ne take ta faman kuka ka dai san yadda shaƙuwarsu take dakyar ma yau in ta yarda ta ci abinci, ka gan ta nan wancan takalmin da Mamar Fatima ta shigo da shi a hannunta lokacin da za su tafi na Beelal ne da ya cire shi ne aka bashi  aron na Hameedar ya sanya, suka bar wannan ɗin a nan amma wai takalmin ta ɗauka ko ajiyewa bata yi wai saboda shiririta takalmin ma take yiwa kuka tana kiransa da suna Beelal" Ta faɗa tana kallon Hameeda da ta kwantar da kanta a kafaɗar Baban nata sai faman ajiyar zuciya take yi.

"Allah sarki Hameedan Baba da ace ina nan suka tafi da sai sun tafi da ke saboda ba na son abinda zai saka ki a damuwa ba" Ya faɗa yana shafa kanta.

"Ikon Allah to ai ka san dai da ace da dama babu yadda za a yi Fatima ta tafi ta barta saboda ita ma ko kaɗan bata son raba Beelal da Hameeda yanzun ma dole ce ta sanya ta yi haka, kuma kwana biyu kaɗai za su yi su dawo"

"Tun da kin ce haja shikenan amma kin san ko da ace wuni ɗaya za su yi dole ta shiga damuwa" Ya faɗa yana kallon Mamar Hameeda da ke linke kayan wanki.

 "Yaushe suka taf...

  Sallamar da aka yi ne ya katse masa maganar da yake ƙoƙarin yi, a tare suka amsa mai sallamar ne ya shigo cikin gidan yana wani ɗaga kai tare da hura hanci.

"Sannu da zuwa Yaya" Ummar Hameeda ta fala cikin girmamawa.

  Maimakon ya amsa sai ya maida kallonsa kan ɗan uwansa ya ce

  "Shin baka samu saƙona ba Hamisu na ji ka shiru kokwa wannan ce ta hanaka zuwa " Ya faɗa yana kallon Umma da ta sunkuyar da kai.

"Ka yi haƙuri Yaya wallahi shigowarsa gidan kenan tun da ya tafi gona da sanyin safiya sai yanzu ya dawo kuma ban kai ga faɗa masa saƙon ba ka shigo, amma ka san da ace na faɗa masa da tuni ya zo" Ta ce har lokacin kanta a ƙasa saboda girmama wan mijin nata da take.

"Sannu ishashshiya da mai wato baki ma faɗa masa ba saboda kin raina ni, kuma kina son rabani da ɗan uwana"

"Haba Yaya ya za ka ce haka, baka ga yadda jikina ma yake ba ko kayan jikina ban kai ga canjawa ba, wallahi shigowata kenan" Cewar Baban Hameeda yana ta ƙoƙarin nunawa Yayan nasa gaskiyar matarsa.

"Ni kwa na ga ko kayanka baka kai ga canjawa ba amma ka iya ɗaukan ƴar gwal ka ɗorata a cinya kana wani shafa kanta kamar wanda ka samu jikin zomo" Ya faɗa yana sanya hannu a babbar rigarsa yana kuma aikawa  Hameeda wani mugun kallo dan ya tsani yarinyar a rayuwarsa, yana ji a ransa duk duniya babu wanda ya tsana sama da ita saboda tsallan baɗaken da ta yi na dirowa duniya ta shiga tsakaninsa da gadon da yake so ya yi na ɗan uwansa saboda jahilci irin nasa  ba ma ya tunanin bai san gawar fari ba.

 "Dama da ace ke namiji ce da tuni na daɗe da aika ki lahira, to saboda ke mace ce kuma na san dai mace ba za ta samu gado ba kamar yadsa namiji zai yi babakere da gado ba amma duk da hakan kema ina jin tamkar in shaƙeki in aika da ke inda ba a dawo wa" Ya faɗi hakan a zuciyarsa har lokacin bai daina hararar yarinyar ba duk da a kan idanun mahaifanta duk da an ce wai mutuwa ma na tsoron idon mahaifi.

Shiru Baban Hameeda ya yi tare da sunkuyar da kansa ƙasa ganin irin kallon tsanar da ɗan uwan nasa ke jifan ƴar tasa ɗaya tilo wannan abu na bashi mamaki da ɗaure masa kai maimakon a ce ya samu irin wannan ƙiyayyar daga wajen wasu amma sai gasho daga wajen ɗan uwansa da yake da shi tilo a duniya yake samun ƙin jininsa kuma masoyiyarsa ƴarsa Hameeda wacce ita kaɗai ya haifa ita kaɗai kuma yake gani ya ji daɗi, amma bai san mai ya sa Yayansa yake nuna mata ƙiyayya haka ba duk da shi ɗin ma ba wai ya tsira bane yana nuna masa ƙiyayyar daga shi har matarsa Hafisa amma yana jurewa sai yanzu kuma da Allah ya azurtashi da haihuwa bayan irin shekaru da ya ɗauka yana neman haihuwa bai samu ba amma maimakon Yayansa yaƙaunace ta ko dan shi ma bashi da ɗa ko ɗaya amma sai ya ɗauki karan tsana ya ɗora mata "Wallahi Yaya na dawo ne na samu tana buƙatar kulawar saboda tana ta kuka a kan Beelal  yaron nan na wajen Idrisu sun tafi Kano, ka san ta shaƙu da yaron sosai shi ne nake lallashinta"

"Eh lallai fa a lallasheta, yaron wajen Idrisu ko yaron Fatima, Idrisun da ya ce ya bar mata yaron ta riƙe ita kaɗai saboda nakasar da ke jikin yaron, ko ma ba haka ba yanzu ina Idrisun yake da kake danganta yaron da shi, mutumin da ya yi watsi da su kowa ya san yafi shekara ba ɓi zo garin nan ba kai sai dai ma an danganta da sama da shekara ba ya yi shekara biyu baya garin nan ka ga kuwa sai dai ka kira shi ɗan Fatima ban da ma rashin hankali ku bar yarinya tana kusantar yaron da babu mai ƙaunarsa duk garin nan daga uwarsa sai ku, yaro da ƙafa kamar ta ƙadangare duk a lanƙwashe hannu...

"Haka Allah ya halicceshi" Cewar Hameeda da ta ɗago kan ta daga kafaɗar mahaifinta.

  Da sauri mahifin nata ya sanya hannu ya rufe mata baki.

"Barta ta faɗa koya mata aka yi tarbiyar da uwarta ta bata kenan raina na gaba da yiwa na gaba rashin kunya, idan ka ga dama ka aika min buhun gero da na wake zan siyar in yi amfani da kuɗin dama shi ne kiran da nake maka" Yana kai ƙarshen maganar ya juya fuuu ya fice daga gidan ba tare da ya jira cewar kowa ba.

Gabaɗaya sai aka rasa mai cewa komai a cikinsu, Umma da ke ƙoƙarin yiwa Hameeda faɗa a kan abin da ta yi duk da yarintar ta amma akwai buƙatar a nusar da ita faɗawa babba magana haka duk da cewa dai dai ta faɗa kuma Fatima ce ke kowa musu cewa idan ana tsokanar Beelal ɗin su faɗi hakan. Baban Hameeda kwa mutuwar zaune ya yi jin buƙatar da Yayan nasa ya zo masa da ita, saboda sauransa gero da wake kowanne buhu ɗaiɗai kuma shi ma niyya yake ya kai su kasuwa saboda yana so ya siyi taki saboda aikin gona da zai yi, amma babu yadda zai yi haka zai ɗauka ya bashi saboda gudun magana da kuma son zama lafiya, in ya so ko rance ya yi ya kashe wutar gabansa.

_HAJIYA LAƊIFA_

      Tana ta faman gudu -gudu sauri-sauri ta iso ɓangarenta cikin ikon Allah bata haɗu da kowa ba, dan tsoronta ɗaya kar a ga fitarta ace wani mugun abu ta fita yi saboda hana haihuwar Hajiya Nuratu lafiya dan wannan yana cikin dalilin da ya sanya aka hana su fita daga gidan saboda kar wata ta je ta yi wani mugun ƙulli a kan cikin da Hajiya Nuratun ke ɗauke da shi. Tana shigowa falon ta samu Nasira na ta kaiwa da komowa alamar tana cikin damuwar fitar da Hajiya Laɗifa  ta yi saboda matsala sannan tana tsoron tonuwar asirin nasu ma saboda wani dalili.

  Ganin Hajiya Laɗifa ya sanya ta taho wajenta tana son ƙarin bayani.

"Hajiya ya na ganki haka? Ya kika dawo? Ko an ga Beelal ɗin" Ta jefa mata tambayar da son zaƙuwar jin amsar.

   Gyaɗa mata kai ta yi   tana ƙoƙarin bata amsa sai suka hango Fatima a mugun kiɗime tana sakkowa daga saman benen tana haɗa matakala bibbiyu. Da sauri Hajiyar ta nufeta ta kamata ganin duk ta rikice

"Yaya ki sakani na tafi neman Beelal, shin ya aka yi har aka barni nake bacci shin ina na samu dama da kwanciyar hankalin da bacci ya samu nasarar ɗaukana?" Ta faɗa tana sakin kuka tare da ƙoƙarin ƙwace kan ta daga riƙon da ƴar uwar tata ta mata.

"Ki kwantar da hankalinki Fatima b...

"Haba Yaya ta ya zan kwantar da hankalina bansan inda Beelal yake ba wallahi sai na fita koma me zai faru ya faru, in yaso daga can ma idan na samu Beelal ɗin mu koma inda muka fito hakan zai fi mana kwanciyar hankali" Ta katse Yayar tata cikin kuka da ƙaraji.

  "Fatima ni kaina yanxu daga wajen nake har na fita domin tafiya nemansa Mai tsaron ƙofa ya sanar da ni ya samo shi, shi ne dalilin da na dawo domin ya sanar da ni yana tare da Beelal ɗin kuma baccin da ya ɗaukeki suma kika yi da kika farfaɗo numfashinki ya dawo gangar jikinki shi ne kuma baccin ya ɗauke ki muka kai ki ɗaki"

"Dan Allah da gaske an ga Beelal?" Ta faɗa tana kallon Nasira dan ta tabbatar mata dan kar Yayar tata ta ɓoye mata dan hankalinta ya kwanta.

"Wallahian ganshi ni ma yanzu ta shigo nake tambayarta" Cewar Nasira har da murmushin farinciki.

  Rungume Yayar tata ta yi, sannan ta sake ta ta je ta rungume Nasira saboda farinciki, dan yanzu ganin Nasira take kamar ƴar uwarsu saboda yadda ta rufa musu asiri kuma ta damu da damuwarsu.

    _Mai tsaron ƙofa_

   Yana bakin get da butarsa yana ta alwala da ba dan ya yi sallah yake yi ba dan dai kawai yana so kowa ya fice ya barsa aikuwa daga ya hango wani sai ya fara wankin fuska wani sa'in idan wani ya zo sai ya fara shafar kai, kowa zai fice daga cikin mazan masu aiki sai ya masa magana, sai da ya tabbatar kowa ya fice sannan ya dangwarar da butar. Ɗakinsa ya shiga ya ɗakko wata babbar riga da yake shimfiɗa da ita jakar kayan su Beelal ɗin ya sanya a ciki, Beelal dai kallonsa yake kawai dan har abincinya bashi amma ya ce masa ya ci abinci a gidan tsohuwar wannan. Sai danya sanya takalman Beelal ɗin da ke ajiye a inda ya sille, sai kuma ya ce

  "Taso ka kwanta a kan rigar nan" Kallon rashin fahimta Beelal ɗin yake masa sai ya ce cikin in'innarsa.

"A ka zan yi bacci?"

"A'a a ciki zan kai ka wajen Mamarka"

"Mama?"

"Eh ƙulleka zan yi dan kar a ganka, ko da an ganmu za a ɗauka ko kayan wanki ne, sauri zan yi kafin a fito daga sallah in kai ka"

  Jin haka Beelal ya tashi ya kwanta a kan rigar haka Mai tsaron ƙofa ya ƙulle rigar da sauri ya leƙo sai da ya tabbatar babu komai sannan ya sungumo  Beelal haba wa ƙafa me na ci bam baki ba, haka ya ringa zabga sauri gabaɗaya a kiɗime yake, yana tafiya addu'a tana ta kai kawo a bakinsa kamar zai ari baki.

  Yana shiga part ɗin Hajiya Laɗifa ya zuba a guje har sai da ya ga ya danganta da ƙofar falon.

  "Assalamu alaiku" Ya faɗa yana ta waiwayen bayansa, da hanzari suka taho su duka ukun Hajiya Laɗifa kawai ya miƙawa ƙullin hannunsa bai jira komai ba ya kuya cikin sauri, su ma da suka karɓa sai suka shige ciki ba ma su tsaya a falo ba sama suka haye da shi suna ta murna.

Da sauri har ana rige -rigen buɗe rigar da Hajiya ta kunce ƙullin. Zabura Beelal ya yi yana kilkila dariya, su ma dariya suka shiga yi Fatima har da ƙwallar farinciki.

"Mama kin ga an kawo ni a ƙulle?" Ya faɗa cikin in'innarsa yana riƙe hannunta.

"Kamar kayan wanki ba" Ta faɗa tana dariya. Rungumeta ya yi yana ta farinciki, sannan ya sake ta, ya rungume Hajiya Laɗifa ya ce.

"Ammi na daɗe ban ganki ba" Ya faɗa yana rungumarta.

      MAMAN AFRAH😍😘🥰

  "Ni ma na daɗe ban ganka ba my son" 

"To me yasa bakya zuwa?" Ya faɗa cikin In'innarsa

  "Bamu labarin inda Mai tsaron ƙofa ya kai ka" Cewar Fatima dan kawar da tambayar da ya yiwa Hajiya Laɗifa.

    Nan ya shiga basu labari tun daga zuwan da Alhaji Husaini ya yi, har dawowarsa da Mai tsaron ƙofa ya dawo fa shi. Sosai suka ji tausayin yaron, har da ƙwallarsu jin irin marin da Alhajin ya masa ko tausayinsa bai ji ba bai kuma dubi ƙanƙantarsa  ba kawai dan baya son ganin masu nakasa a ƙofar gidansa. Sannan sun jinjina tare da yabawa tsohuwar da ta taimaki Beelal ba tare da ƙyara ko hantara ba kuma tare da ta ƙyamaci nakasar da ke tare da shi ba, sun sanya mata albarka tare da fatan alkairi a gareta da kuma mata fatan yin kyakkyawan ƙarshe da makoma mai kyau wannan shi ne addu'ar da suka mata kuma kowane ɗan adam zai yi fatan dace da waɗannan abubuwa.

Sun ci abinci suna aka kunnawa Beelal kallo a tv yake yi, yans kallon ƙwallon ƙafa domin Beelal akwai son ƙwallo, duk da kasancewar ƙafarsa ɗaya a lanƙwashe amma kuma wani lokacin ko ƙwallon ledar sai ya sanya Mamarsa ta haɗa masa yana bugawa da ƙafar mai lafiya saboda kasancewarsa mutum mai ƙaunar ƙwallon ƙafa (Ball) Dan har irin ƙaramar nan ta roba garesa burinsa kullum a siya masa kayan ƴan ball yake sawa a jikinsa.

"Ammi ina so a siya min kayan ƴan ball" Ya faɗa cikin in'innarsa ya katse musu hirar da suke yi.

"Aikuwa dole in sayi kayan ball ba ma kala ɗaya ba"  Cewar Ammi tana murmushi, duk a lokacin suna kokawa junansu damuwarsu da halin da suke ciki dan Nasira ta daɗe da komawa ɓangarensu, ita Fatima rashin miji a kusa tsawon fin shekara ma ita kuma matsalar uwar mijinsu a kan rashin haihuwarta da bata sake ba sai tai ta kiranta juya.

  "Allah saki a aljanna Ammi" Ya faɗa cikin in'innarsa yana nuna farincikinsa a fili.

"Amin ya rabbi yarona"

"Wato ni ba a min addu'ar ba" Mama ta faɗa tana kallonsa.

  "Harda ke Mama" Ya faɗa yana sanya hannun hagun ɗinsa mao lafiyar ya rufe fuska irin yana jin kunyar nan.

  "Buɗe idon" Cewar Mama tana dariya.

  "Ammi ba fa balla kaeai nake so ba har da waƙa inaso" Ya faɗa yana kallon Ammi.

  "Inyeee lallai yaron nawa ka ce abu biyu kake so kenan?"

"Eh mana amma ai ni tun da ban iya magana ba, kuma ƙafata ɗaya ce mai lafiya ba zan iya yin waƙar ba ma in ana yi, kuma ba zan iya rawa ba in ana yi, balla ma da ƙafa ɗaya nake gwadawa wataran sai ki ga na faɗi, kuma ko a makaranta idan yara na wasa basa yi dani ko ball na ce zan shiga hana ni suke sai dai in yi ni kaɗai ko mu yi da Hameeda" Ya faɗa idanunsa na cikowa da ƙwalla. Tasowa Ammi ta yi ta dawo kujerar da yake zaune ta zauna a kuss da shi ta sanya hannu ta dafa kafaɗarsa ta ce.

"Haba Beelal shi fa Allahn da ya halicceka ya fi kowa sonka yana sonka a haka a duk yadda ya halicci bawansa yana son sa da kuma ƙaunarsa, dan mutane suna nuna maka kyama kar ka damu domin babu wano wanda zai iya canja maka halitta, kake dagewa da karatu na islamiya da boko kamar yadda na sanka"

  Kai ya gyaɗa mata alamar gamsuwa da bayaninta sai kuma ya ce.

  "A islamiyarmu ma ranar nan Malamin mu zai karɓi harda wai dan ya ce in karato shi ne kowa ƴan ajin suke min dariya wai in'ina zan yi ta yi, haka ya ce sai ma karanta, wai dan na ce Am...am...amma yatasa'alun" Shi ne ya ƙwala min bulala a kaina su kuma suke min dariya wai yelelo mai baki a lanƙwashe ban iya karatu ba, malamin namu ma gida ya korani sai Mama ce ta ce in yi haƙuri.

" Ya faɗa cikin in'innarsa.

"Allah sarki ka ƙara haƙuri ka ji duk mai nema yana tare da samu anko ina yake a duniya, kuma komai zai wuce wata rana sai labari" Ta faɗa tana jin wani mugun tausayin irin halin da yaron ya tsinci kansa a ciki, mutane basu da hankali da tunani wasu, ace Allah ya yi halittarsa shin kai wanene da zaka kusheta?

"Assalamu Alaikum" Nasira ta shigo falon Hajiya bakinta ɗauke da sallama, da yake da ɗan ƙarfi ta yi kuma wurin na ɗan amsa kuwwa sai sallamar tata ta katse musu maganar, jin Nasira na magana sai Hajiya ta sakko ƙasa.

"Nasira lafiya dai, na ga yanzu tara ma ta wuce?"

"Eh Alhaji ne ya sanar a faɗawa kowa yana taro a ɓangaren Hajiya Nuratu kin san ta sauka"

"Kai ma sha Allah, Allah ya raya"

"Amin"

  "Ki jira ni in shiryo mu tafi" Ta faɗa tana juyawa ta hau uptairs ɗin amma zuciyarta babu daɗi ba kuma dan haihuwar da aka yi ba sai dai ta san tabbas za a ɓata mata rai a wajen taron.

  Haka ta shiga ta sanar da Fatima ta kuma gargaɗeta a kan kar su kuskura su fito daga saman ma bare kuma a yi batun fitowa daga ɓangaren ma baki ɗaya. Cikin sauri suka nufi ɓangaren Hajiya Nuratu gabaɗaya gidan shiru babu kowa kamar an yi shara, da yake gabaɗaya ƴan aikin gidan da masu gidan duk suna wajen taron, haka suka ƙarasa tafkeken falon da kowa ke can ƴan aiki maza gefensu da ban matan  ma haka amma a ƙasa suke zaune. Sai kuma matan gidan kowace ta harɗe ƙafa sai kuzurai suke kowa rai ɓace Hajiya Mariya kuwa tana zaune kusa da kujerar da Hajiya Nuratu ke zaune sai washe baki take kamar gonar auduga, Alhaji mai gayya mai aiki shi ma yana zaune kan wata ƙawatacciyar kujera murmushi ya mamaye gabaɓaya fuskarsa. Nasira gefen ƴan aiki ta zauna ita kuma Hajiya ta zauna a inda aka tanada dan matana gidan.

Gyaran murya Alhajin ya yi tare da yiwa Allah godiya sannan ya fara magana 

"Kowa ya san burina tun asali bani da wano buri da ya wuce na samu a haifa min ɗa namiji, to tsawon lokaci ba a samu wacce ta haifa min ba sai a yau Matata amaryata Hajiya Nuratu ta haifa min, ina matuƙar godiya ga Allah kuma ina godiya a gareta da ta haifa min magaji wanda na daɗe ina neman wanda zai gajeni amma sai yanzu na samu shi yasa na taraku domin sanar da ku cewa an samu mai maye gurbina a gidana domin dai an ce babban ɗa abin barwa gado amma kuma ni sai ya zamana sau ɗaya aka taɓa haifa min namiji, Babban ɗana ya mutu, kuma ko da ace ya rayu ma ba zai sa ya zama mai maye gurbina saboda wasu dalilai, sai kuma kowacce ta yi ta haihuwar mata, na sha tarawa ina ɗebewa wato in ƙara aure kuma in saka duk dan na samu mai haifar min namiji to sai yau dai Allah ya fito min da shi ta tsatson Nuratuna" 

  Gabaɗaya kowa ya yi shiru yana saurarensa ban da Hajiya Laɗifa da wasu furuci daga cikin furucinsa suka sanyata hawaye.

❤️❤️❤️❤️❤️❤️

Da sunan Allah mai rahma mai jin ƙai.Godiya da yabo sun tabbata ga Allah  maɗaukaki da ya bani ikon fara wannan littafi Allah bani ikon kammalawa cikin aminci amin.

            ```ASALIN LABARI```

     Harɗo Ado babban attajiri ne a rugar miga mutum ne shi mai tarin dukiya da tarin gonaki shanaye raƙuma da kuma ƙananan dabbobi. Gabaɗaya yankin babu wanda ya kaishi yawan dukiya yana da matan aure uku sai dai kuma Allah ya rage shi da kyauta wacce yake baiwa wanda ya so cikin bayinsa ya hanz wanda ya so cikin bayin nasa, kyautar da wasu daga cikin mutane idan Allah ya basu da yawa  har sukan dakatar da hanyar samunta wato HAIHUWA. Wasu daga cikin mutane sukan yi tsarin iyali dan dakatar da ita dan suna wahaltuwa a wurin naƙuda wasu kuma dan su huta kawai irin hutun jin daɗi. 

   Wasu kuma sukan tsayar da ita dan ra'ayin kan su saboda sun gaji da tara ƴaƴan suna ganin ba za su iya ɗaukan ɗawainiyarsu ba, bayan Allah da kansa a ciki qur'ani mai girma ya bayyana mana cewa shi ne yake azurtamu da mu da ƴaƴan namu.Amma wasu sai su dakatar da haihuwar ma gabaɗaya dan gudun wahalar ɗawainiya. Wasu kuma idan Allah ya azurtasu da haihuwar ƴaƴa mata sai su ɗauki karan tsana su ɗora musu, duk da hakan ya samo asali tin zamanin jahiliyya wanda suke haƙa rami su binne ƴaƴan nasu mata da ransu, har qur'ani ma ya sanar mana irin yadda suke nuna ɓacin rai a fili a kan fuskarsu idan aka je musu da labarin matansu sun haifa musu mace. To har a yanzu ma akwai burbuɗin irin mutanen jahiliyyar duk da ilimi ya zo ya kuma yawaita tare da tunbatsa amma wasu har yanzu suna cikin duhun jahilcin nan na kwaɗayin haihuwar ƴaƴa maza da kuma ƙiyayyar haihuwar ƴaƴa mata.

Mutane basa ganewa kuma suna manyawa basu sujke baiwa kan su haihuwar ba Allah ke basu kuma wani amfanin fa ƴa macen ma za ta maka wani namijin ba zai maka ba a haƙiƙa ma ana ganin ƴaƴa mata sun fi jin ƙai saboda suna da rauni da kuma tausayi duk da a mazan ma ana samun masu tausayi da jin ƙan, amma dai yawanci mata sun fi. Ko bahaushe ma yana cewa da ka haifi gwabna gwara ka haifa masa mata. Harɗo Ado yana cikin mutanen da basu taɓa haihuwa ba ga dukiya kamar ta yi magana amma yana ya tunanin wanda zai gaje ta dan kuɗin nasa ya wuce tunanin inda mai karatu zai ƙiyasta shi kan sa bai san yawan dukiyar da Allah ya bashi ba dan hatta dabbobi kowanne nau'i na dabba yana da garken sa, ba ɗaya ba  ba biyu na gonaki kwa ba ma a maganarsu, abin duniya ya riga ya damesa haihuwa yake nema ido rufe ana haka sai ya yanke shawarar ƙara aure, ya auri wata mai suna Mariya ƴar wani mai gari ne da ke kusa da rugarsa wacce ita ma mahaifinta ke da tarin dukiya kuma ita kaɗai Allah ya azurta mahifin nata da ita.

Auren gata aka mata sai da aka yi bikin da kaf yankin ba a taɓa yinsa ba saboda irin dukiyar da aka zubar daga ɓangaren amarya da ma na ango baki ɗaya.Bayan bikinsu ba daɗewa iyayenta suka rasu sai ya zamana gabaɗaya dukiyar mahaifinta ota ta gaje ta. Tana da wata huɗu ta samu ciki ta fara laulayi murna wurin harɗo Ado ba a magana gatan duniyar nan ya nuna mata lokacin goyon cikin har dai ta haihu ta haifa masa ƴaƴa biyu mace da namiji sai dai macen bata  zo da rai ba, ranar ya rabawa mutane kyaiutukan da bai san adadinsu ba, ranar suna yaro ya ci sunan Husaini. 

  Tun daga lokacin ya shiga nuna banbanci tsakanin Mariya da sauran matansa dan yana ganin ita ce ta haifar masa ɗa, su kuma suka shiga neman haihuwa ko ta wane hali amma shiru kake ji maye ya ci shirwa.Husaini na da shekara goma Harɗo ado ya ce ga garinku nan,  lokacin da aka zo rabon gado sai kowacce mace ta samu rabonta sai dai gabaɗaya sauran tarin dukiyar sai aka mallakawa ɗansa Husaini hakan ya sanya suka zama dukiyar ma sun rasa yadda za su yi da ita shi da mahaifiyarsa ga wacce ta gada ga wacce ya gada.

  Lokacin da Husainin ya isa aure sai mahaifiyarsa ta zaɓa masa wata yarinya mai suna Laɗifa, Laɗifa yarinya ce kyakkyawa kuma tana da tarbiya, sai dai marainiya ce tana zaune ne a hannun kakarta ita da ƙanwarta Fatima duk da ba a gari ɗaya suke ba amma basu da nisa tsakanij garin masu da na su Laɗifa.  Soyayya ce ta ƙullu mai ƙarfi tsakanin Husaini da Laɗifa hakan ya sanya ba a wani ɗau lokaci ba aka yi auren dan dama burin Kakar tasu kenan ta aurar da su dan ita girma ya kamata kuma yaran basu da kowa sai ita bata so ta mutu ta barsu a wani hali gwara suna gidan miji. An yi bikinsu su duka Laɗifa da Husaini Fatima da masoyinta Idrisu wanda suke soyayya kamar a haɗiye juna.

Ita Fatima a cikin ƙauyensu aka ajiyeta Laɗifa kuma aka kai ta rigar Miga.  Laɗifa tana samun soyayya daga sirikarta da kuma mijinta domin gida ɗaya suke zaune, sai dai ta fara fuskantar matsala ne daga lokacin da bata samu ciki ba sai sirikarta ta ɗauki karan tsana ta ɗora mata, tun tana jurewa har dai take faɗawa Kakarta fa ƙanwarta Fatima duk da Fatimar ma bata samu cikin ba sai dai ita ma nata matsalalolim sun kunno kai domin kuwa mijinta Idrisu bashi da hali ko ƙwaya ɗaya na ɗauka, mugun miji ne wanda halayansa marar kyau suka bayyan bayan aurensu.Ana cikin wannan hali Kakarsu Allah ya karɓi ranta wacce ita ce uwarsu ita ce ubansu, sai ya zamana sun dawi su biyu suke sharewa junansu hawaye idan aka kwana biyu Laɗifa ta ziyarci Fatima ita ma Fatima idan aka ɗauki lokaci sai ta ziyarci Laɗifa. Laɗifa ga dukiya amma babu kwanciyar hankali Fatima ba dukiya ba kwanciyar hankali abinci ma gagararta yake sai dai idan Laɗifa ta bata kuɗi take amfani da shi dan idan Idrisu ya tafi Lagos bata sake ganin ƙeyarsa wai sunan ya tafi neman kuɗi. A haka Allah ya azurta Laɗifa da ciki murna wajen Husaini da mahifiyarsa ba a magana dan dama shi sai abin da uwarsa ta ce yake aiwatarwa. Tun da ta samu ciki ta yi bankwana da tsangwama har sai da ta haifi ƴarta mace, ai kuwa bala'in da ta shiga sai fa ta gwammace bata haihu ba saboda kyara da tsangwama wai namiji suke so ta haifa musu haka ta cigaba da rainon yarinyarta mai suna shafa, kafin ta yayeta ma sai ta rasu sanadin ciwo ƙyanda. Daga nan kuma sai abokin Harɗo Ado dake zaune a garin Kano ya baiwa Mariya shawarar ta koma Kano da zama tun da tana da tarin dukiya zaman ƙauye bai dace da ita na ƙauyenma rigage, haka ta ɗauki maƙudan kuɗi ta bashi ya siya musu tamfatsetsan gida suka koma da zama gidan da ya amsa suna gida a unguwar masu hannu da shuni.

Bayan komawarsu Kano da zama suka je aikin hajji su duka, bayan sun dawo sai Mahaifiyar Husaini ta sanya ya shiga auri saki dan ya samu wacce za ta haifa masa ɗa namiji dan baya fatan ma a ƙara haifa masa mace dan  cewarsu shi da mahifiyarsa namiji shi ne magaji wanda ya dace ya gaji ubansa dan wannan dukiya da suke fa ita bata kamaci mace ta gaje ta ba ta manta cewa ita ma mace ce kuma ta gaji mahaifinta da ya mutu. Duk wacce ya aura sai ta haifi mace ita kuwa Laɗifa bata sake haihuwar ba ma.Ana haka wata rana ta ziyarci ƙanwarta Fatima ta kai mata kayan abinci sai ta samu tana ɗauke da ciki, na wata biyu tana ta laulayi Fatimar ce ma ta gano canji da ta gani a jikin ƴar uwarta ashe ita ɗin ma ciki gareta, haka Laɗifa ta koma Kano babu wanda ta faɗawa tana da ciki dan sai da suja gano cikin ma ta fahimci watan ta biyu rabonta da al'ada. A haka cikinta ya tsufa, kishiyoyinta sun yi baƙinciki jin an yi scanning an ce namiji za ta haifa, Hajiya Mariya ta yi farinciki sosai da jin ɗanta zai samu magaji namiji dan duk tubar da ta ɗorashi a ka ita yake bi dan duk wannan aƙidar ita ke sanyashi ya yi kamar bai da ilimi.

   A ranar da take naƙuda za ta haihu dan ƙa'idar gidan ce ba a zuwa haihuwa asibiti, sai dai a ɗakko nurse ta karɓi haihuwar a gida, dan haka a gida ta haihu ana cewa ta haihu ɗa namiji gida ya karaɗe mai murna na yi mai baƙinciki na yi...

  A min hƙr dan Allah gobe zaku samu mai yawa in sha Allah

          MMN AFRAH

09030283375

    MMN AFRAH 09030283375

😍😘🥰

Alhaji da Hajiya Mariya na zuwa sai murnarsu ta koma ciki ganin abin da ta haifa, yaro ne namiji sai dai yana da nakasa a ƙafarsa da hannunsa. Dan haka kamar yadda take sa ran za su yi farinciko sai aka samu saɓanin haka. Faɗa sosai Alhaji da Hajiya Mariya suka shiga mata tamkar ita ce ta baiwa kanta ɗa mai nakasa, dan dama kowa ya san Hajiya Laɗifa da son yin kyauta da kuma sadaka hakan ya sanya suka shiga mata faɗa da masifa a kan cewar ita ce ta jawa kan ta haihuwa nakasashshen ɗa, wai a shegen yin sadaka da tausayin nakasassu ta sanya wani nakasashshen ya washe ta ta haifi mai kama da shi.

    Hajiya Mariya har da cewa akwai wata tsohuwa da ta taɓa zuwa bara Hajiya Laɗifa na da tsohon ciki ta bata abinci da kuɗi wai sak yaron ke kama da tsohuwar haka dai suka ƙunsa mata takaici da baƙinciki, sauran matan gidan murna sosai kamar su zuba ruwa a ƙasa su sha dan jin daɗin abin da aka yiwa ɗan da aka haifa dan ita Hajiya Mariya ko ɗaukan jaririn bata yi ba Alhajin ne ma ya ɗaukeshi ya jujjuya ƙafafun yaron da hannayensa ya dangwarar mata da ɗan.

Haka suka fita suka barta cikin tsananin damuwa dan babu abin da ya fi tashin hankali a ce ka haifi ɗa amma danginsa basu yi murna ba a hakan Hajiya Laɗifa ta ɗauki haƙuri ta zauna da ɗan ta dan kaf matan gidan da gayya suke zuwa mata barka su yayyada mata maganganu mararsa daɗi da habaice -habaice, haka ta rungumi ɗanta dan ta san haka Allah ya so ya ganshi, a ranar da yaron ya cika kwana biyu a duniya ya ce ga garinku nan, tsabar jahilci da hauka irin na su Hajiya Mariya sai cewa ta yi wai direba ya kai Hajiya Laɗifa ƙauyensu wajen ƴar uwarta Fatima su je a yi suturar yaron, haka ta ɗauki ɗanta tana kuka kamar ranta zai fita haka ta ɗauki gawar yaron ta shiga mota direba ya tafi kaita garinsu, dan su duk laifinta suke gani na yin ma,amala da nakasassu har ta haifi kamar su. Haka ta je ƙauyensu aka yiwa yaron sutura sai bayan sadakar bakwai ta dawo gidan ba dan ranta ya so ba sai dan nasihar Ummar Hameeda da ta ƴar uwarta Fatima. 

  Tun da ta dawo Alhaji da Hajiya suka tara gabaɗaya mutanen gidan aka sanya dokar kar wani nakasashshe ya ƙara shigowa gidan, hatta baƙi hana su shiga aka yi wai duk dan kar a samu wata cikin matan gidan ta sake haihuwar nakasasshen ɗa. Baƙi kuma saboda kar a samu wani ya washi mai ciki a gidan.

Wannan shi ne mafarin abin da ya sanya aka hana duk wani nakasasshe gidan, abin sa kuma ya sanya aka hana fita zuwa ko ina saboda Hajiya Nuratu na ɗauke da tsohon ciki gudun kar a fita a mata asiri wani abu ya samu cikin dan shn ƙwallafa rai a kan haihuwar ɗa namijin da aka yi scanninga aka ce za ta haifa.

*DAWO WA DAGA LABARI*

   Sosai Hajiya Laɗifa ke zubar da wahaye jin irin furucin da Alhajin ya yi, hakan ya sanya ta tuna da ɗan nata wanda ya rasa kulawar mahaifinsa da ta kakarsa tamkar shi ya halicci kansa a hakan. Kowa sai washe baki yake sauran matan kuma sai wani shan ƙamshi suke ana wani taɓe baki kowacce tana jin haushi da kishin tana jin ina ma a ce ita ce ta haifi wanda zai gaji wannan ɗinbin dukiya ina ma ace ita ce tauraruwa wacce za ta zama uwa ga magajin Alhaji Husaini Ado da kuwa kakarta ta yanke saƙa daga ita har iyayenta ba ma iyayenta kaɗai ba har ma da danginta baki ɗaya.

  Hajiya Nuratu kuwa sai wani jin kamta take na neman fashewa.

"Wannan haka ne Nuratu ta zama tauraruwar da ta haske hidan nan bakiɗaya ta zama mahaifiyar magajin gidan nan, gashi dai a yanzu ita ce amarya kuma ita ce ƙarama amma  gashi ta zama tauraruwa sha kallo" Cewar Hajiya Mariya tana wani jijjiga kai.

  Haka dai aka rinƙa baiwa kowa dama yana tofa albarkacin bakinsa.

  Fatima, tun bayan fitar Hajiya Laɗifa da Nasira ta shiga fata da addu'ar Allan sa bacci ya ɗauke Beelal dan kuwa tana son ta baiwa idanunta abinci dan babu wami abu da zai hana ta fito zuwa sashen Hajiya Nuratu a ɓoye domin gano wainar da ake toyawa dan kawai a ranta take jin cewar za a ci zarafin ƴar uwarta ita kuma ta yi alƙawarin idan ta je ta tarar ana wulaƙanta, ƴar uwarta to kuwa tabbas sai ta fito daga maɓoyarta ta ramawa yayarta sai dai komai ta fanjama fanjam.

   Cikin ikom Allah sai Beelal ya yi bacci, yana kallon ƴan ball da sauri ta ɗaukesa ta kai kan gado ta tofa masa addu'a ta fito ta kulle ƙofar aikuwa kai tsaye ta tasarwa ɓangaren Hajiya Nuratu, ta baya ta bi dan gabaɗaya gidan ma tsit hakan ya tabbatar mata kowa yana can kenan.  Saboda ƙoƙari irin na Fatima sai da ta je har window ɗin falon da ake taron, tana nan tsaye tana kallon kowa da kuma abubuwan da ke faruwa da kuma abubuwan da ake tattaunawa, ganin ba a cin zatafin ƴar uwarta hakan ya sa bata fito daga maɓoya ba, cikin rashin sa'a sai ta goce daga kan wani burket da ta taka take leƙawa aikuwa hakan ya ɗauki hankalin gabaɗaya waɗanda suke falon dan kuwa kowa ya san dai gabaɗaya mutanen gidan suna hallare a falon amma waye zai zo gidan nan ya laɓe ya ji sirrin gidan saboda kasada.

 "Ku bishi ko waye ku kawo min shi nan yanzun nan kar ku sake ku dawo min babu shi duk inda zai shiga ku kamo shi" Cewar Alhaji cikin zafin rai da bada umarni ya faɗa yana yiwa gabaɗaya ma'aikatan gidan umarni, aikuwa cikin hanzari da son cika umarnin uban gidan masu suka amsa tare da marawa wanda aka jiyo ƙaransa baya...

Da sunan Allah mai rahma mai jin ƙai.Godiya da yabo sun tabbata ga Allah  maɗaukaki da ya bani ikon fara wannan littafi Allah bani ikon kammalawa cikin aminci amin.

   Gabaɗaya haka suka fito suka barbazu a bayan gidan ko ta ina sun kewaye, sai dubawa suke lungu da saƙuna na ɓangaren Hajiya Nuratu. Fatima da tun lokacin da abin da ta taka saboda tsawon windown da yake daga ƙasa akwai zurfi sosai take leƙawa ya zame ya yi ƙara, hakan ba ƙaramin sanyawa ya yi  hankalinta ya tashi ba, hakan ya sanya cikin zafin nama ta fara neman inda za ta ɓuya waige-waige ta shiga yi hankali tashe dan maganar Alhaji ta sanya ta ji dama bata ma fito ba kamar yadda yayarta ta faɗa mata amma ta tsallake maganar tata ta fito. Ganin in bat samu mafaka ba za su cim mata hakan ya sa ta hango wani tsohon tanki na ruwa da ke can bayan gidan wandaba a amfani da shi cikin hanzari ta ɗauke murfin da yake yana da babbar ƙofa haka ta ajiye murfinta ta  shige cikin tankin.

gabanta na mugun faɗuwa tana ta jin wucewar masu nemanta suna ta zuwa da dawo wa tatw da duba ko wane lugu da saƙo na wurin amma cikin iko da hikima ta ubangiji babu wanda ya lura cewa wani zai shiga cikin tankin ya ɓuya, dan su duk zatonsu ma ɓarawo ne.  Sai da ta ji sawu ya ɗauke bata jin ko motsin mutum ɗaya sannan ne fa ta lallaɓa ta fito gabanta na dukan uku-uku tana addu'a da fatan Allah sa dai kar asirinta ya tonu ko dan yayarra ma da bata ji ba bata gani ba. Wani uban zagaye ta yi kafin ta samu zuwa part ɗin Yayar tata tana shiga kuwa ta haye sama ta je ta kwanta a kusa da Beelal tana sauke numfashi har lokacin gabanta faɗuaa yake dan abu ne ya faru wanda bata taɓa zaton faruwarsa ba.

 *Ɓangaren Hajiya Nuratu* 

   Gabaɗaya ma'aikatan gidan sun karaɗe gidan amma babu alamar wani ya shigo ma dan get ɗin ma kamarbyadda mai tsaron ƙofa ya sanya ƙatoton kwaɗo ya garƙame a haka aka samu get ɗin babu  da aka yi amfani da shi aka leƙo falo masifa sosai Alhaji ke yi yana basu san aikinsu ba, gabaɗaya sun yi tsit suna sauraronsa kamar su ne suka yi laifin a haka dai aka sallami kowa daga taron aka yi alƙawarin kyaututtuka masu tsoka da za a rabawa ma'aikatan gidan. Sallamar gabaɗaya ma'aikatan aka yi aka bar me gidan da matan gidan nan ma dai ya yi gargaɗi da babban murya a kan kowacce ta kiyaye da dokokin gidansa kar a samu wata ta karya doka, sai ya ce zuwa wani lokaci zai iya barinsu su fita tun da matarsa ta haihu sai kuma zuwa gaba idan wata ta samu cikin ya tsufa dole dokar za ta ɗora daga inda aka tsaya. Haka dai kowacce ta tashi ta koma ɓangarenta aka bar me jego da wacce ta karɓi haihuwa da masu mata hidima na ɓangarenta dan sai zuwa gobe ne ma za a bar iyayenta da wanda shi me gidan ya ga ya kamata ya barshi daga ckn ƴan uwan su zo su ga me jegon da abin da aka haifa.

       HAJIYA LAƊIFA

   Tun da aka ce an ji ƙaran wani a bayan window hankalinta ya yi mugun tashi saboda ta san ƙanwarta da taurin kai ta san duk iya gargaɗin da ta mata kaɗan da aikinta ta fito, hakan ya sanya tun da aka fita duba waye ya leƙo gabaɗaya ta rasa nutsuwarta gabanta ke ta faman lugude tana addu'a a ranta Allah ya sa ba Fatima ba ce duk da zai yi wuya in ba ita ɗin bace.

Haka ta zauna cikin fargaba tana ta addu'a a ranta a kan Allah ya rufi idanunsu kar su ga wanda suke nema in har Fatima ce. Bata samu nutsuwa ba har sai da ta ga sun dawo sun ce basu ga kowa ba, sosai ta yi farinciki duk da ta san zai yi wuya su ga in har Fatima ce zai yi wuya su ganta saboda shegen wayo dole ta san  za ta yi duk iya yinta domin ganin ta ɓuya ko ta gudu ba tare da sun ganta ba.  A hanya ma tana so su yi maganar da Nasira amma hakan ya gagara saboda tare da ma'ailatan ɓangarenta suka taho dan haka babu dama sai haƙura ta yi da yin maganar. Sai da suka zo dai dai ƙofar da za ra sada su da ɓangarenta ta sallamesu gabaki ɗayansu sai kuma ta ce Nasira ta biyo ta za ta sanyata wani aiki haka suka mata sallama kowa ya kama gabansa ita kuma da Nasira suka shiga ɓangarenta, suna shigowa falo cikin tashin hankali ta fara magana.

"Nasira baki zargi wani abu ba game da ƙaran da aka ce an ji na wani? "

"Babu zargin da na yi Hajiya menene ya faru?"

"Na shiga ɗimuwa wallahi dan na san Fatima za ta iya fitowa kin san wallahi da sun ganta sai an mata lilis a gidan nan dan babu abin da zai sa su ƙylaleta sannan ma duk su Hajiya da sauran abokan zamana sun san Fatima ni wallahi damuwar da na shiga ma ba ta tonuwar asirin ganin Fatima a gida nan bace, damuwata kar idan suka ganta kafin su kawo ta ma wurin Alhajin su mata dukan da za ta shiga wani hali"

"Dan Allah Hajiya ki bar wannan maganar ke da muka bar Fatima a nan sannan kuma kin faɗa mata kar wanda ya fito, kuma ita ma ta san matsalar gidan nn ai ba za ta fito ba"

"Baki san halinta bane dole na san za ta iya cewa Beelal ya zauna ta je wani wuri ta dawo, za dai ta masa wayo dan ta je ta ga ko za a ci zarafina kuma da ace ta tarar da abin da take zargi na san sai ta fito daga maɓoyarta ta bi min haƙƙin mutuncina da aka ci sai dai ko me zai faru ya faru"

"Gaskiya ba lallai ita bace kin san fa badaƙalar gidan nan, yanzu haka ɗaya daga cikin matan gidan ce ta shigo da wasu a ɓoye su ma suka je su baiwa idonsu nama su ga ƙwaƙwaf kar a yi ba su"

"Ni dai yanzu mu je mu gani ko ta samu ta dawo ko kuma tana can wani wajen ta ɓoya tana tsoron fitowa a gan ta dole in san abin yi " Hajiya ta faɗa tana hawa saman Nasira ta take mata baya.

   Suna shiga suka a falon saman shiru babu kowa alamar ma basa falon sosai Hajiya Laɗifa ta tsorata dan ta ɗauka ma Fatima da Beelal ne suka fita a tare kuma basu dawo ba, cikin sauri ta nufi ɗakunan ta fara dubawa duk inda ta buɗe sai ta ga wayam, duk ta rikice ita ma Nasirar ta tsorata amma suna buɗe ɗakin da ke can gaba sai suka ga Fatima da Beelal a kwance a kan gado suna ta bacci abinsu.

"Kin gani ko Hajiya dama na faɗa miki cewar suna nan gashi dai kin gani da idonki sai zuciyarki ta yi sanyi" Cewar Nasira tana ƴar dariya.

  Wata nannauyar ajiyar zuciya Hajiya ta sauke tana sakin murmushin farinciki ta ce

"Kai me za a yi da tashin hankali da fargaba duk sai ka rasa nutsuwarka"Ta faɗa tana samun wuri ta zauna.

  "Hakane kam tashin hankali ina ya ga daɗi yanzu zai sa ka ji komai ya kwance maka"

Fatima da duk tana jin abin da suke cewa dama tun da ta jiyo motsinsu ta rufe idonta. Haka dai suka ɗan jajanta Nasira ta yiwa Hajiyar sallama ta tafi ɓangarensu.

Haka Hajiya Laɗifa ta yi shirin kwanciya ta zo ta shimfiɗa katifa a ɗakin ta zauna a ka tana ta kallon ƴar uwarta fa Beelal tana jin irin yadda son su da tausayinsu ke ratsa dukkan jiki da jijiyoyinta, tabbas maraici ba ƙaramin abu bane da a ce iyeyensu suna raye da komai ya zo musu da sauƙi to amma Allah ba ya barin wani dan wani ya ji daɗi gashi mutuwa ta musu yankan ƙauna ta ɗauke iyayensu da kuma Kakarsu wacce ita kaɗaice wacce ta rage musu, yanzu kuma su kaɗai suka ragewa kawunansu, gashi kuma ƙaddara wacce ke riga fata ta shiga tsakaninsu na rashin dace da abokan zama nagari dama haka ne rayuwar ƴa mace gajera ce shi yasa ake so ta inganta ta, ta kuma tattalata ta kare mutuncinta ƙarshe dai abu ɗaya ne zai kasance jin daɗin rayuwarta shi ne dace da samun miji nagari nagartacce wanda zai kiyaye haƙƙoƙinta da na ƴaƴansa wannan shi ne kaɗai zai sanya ta rayu cikin farinciki saɓanin hakan kuma rayuwa ce marar galihu da nagarta haɗe da inganci Allah kiyaye.

Haka ta zauna tana ta kallonsu tana saƙa abubuwa da dama ta so a ce ita da ƴar uwarta sun yi dace da samun abokan zama nagari, sai dai kash hakan bai samu ba. Ita ƙanwar tata miji babu halin kirki babu kulawa kai shi babu nasa da yawanta, ita kuma ga dai komai na more rayuwa amma kuma sai ta haɗu da jahilin miji da kuma jahilar sirika zaman gidan wani irin zama wanda ba a san haƙƙoƙin da za a  kiyye ba na aure na baiwa mace kylawa da soyayya, sai dai a bata ci da sha a bata komai ga kuɗi nan babu shamaki amma kuma abubuwan da aka rasa sun fi kuɗin muhimmanci nesa ba kusa ba.

Kuka take yi ba mai sauti ba amma zafinsa ya fi ma a ce mai sautin take yi saboda yadda ya haɗe mata biyu kukan zuci da kuma na zahiri duka biyu abin ke yiwa zuciyarta ga Fatima ga kuma Beelal da a ce tana da dama da ƴanci a gidan nan da kuwa sun dawo hannunta da zama ko dan su samu kulawa su zama basu rasa komai ba ko dan ta zamewa Fatima bango abin jingina ko dan Fatima take ji a ranta cewa bata yi maraici ba, gwara ta zauna da ita a kan zaman auren da take wanda da shi da babu kusan ɗaya ne dan ba a ce ɗaya b saboda shi aire ginshiƙi ne kuma garkuwa ne ga ƴa mace, aure yana ɗaga darajar mace sama da duk yadda wanda ke da aure zai yi tunani amma wanda bai da aure ya kan gane hakan saboda abubuwan da zai ga ya rasa idan bashi da auren.

   Fatima kuwa daga baccin wasa da ta rufe idonta baccin ya yi awon gaba da ita, saboda gajiya ga kuma wunin fargabar da zuciyoyinsu suka wuni a ciki. Haka Hajiya Laɗifa ta ɓaida kanta ta kwanta a kan katifar amma kuma sai ta ji ba za ta iya kwanciya ba ita kaɗai tana ganin ƴan uwanta haka ta tashi ta koma kam gadon ta gyarawa Beelala kwanciyarsa ta kwanta suka sanyashi a tsakiya haka ta kwanta tana saƙe -saƙe har bacci ya yi awon gaba da ita.

   Haka suka kwana biyu kamar yadda suka zo su yi da yake gidan gabaɗaya a ruɗe yake da haihuwar da aka yi sai ya zamana babu wani wanda zai kawo cewar ma a kwai wasu a cikin gidan haka suka yi kwana biyun cikin soyayya da kulawar junansu Hajiya Laɗifa tana ji a ranta ina ma kar su tafi su barta domin u kaɗai ne sanyin idaniyarta su kaɗai take kalla ta ji daɗi marar misaltuwa a ranta. Amma babu yadda za ta yi haka za ta haƙura su koma gida.

A dai dai lokacin da ake wani taron a lokacin da kowa yana ɓangaren Hajiya Mariya a can take taro ita da Alhaji dan haka kowa na gidan yana can bayan Hajiya Laɗifa sun yi sallama da Fatima har da kukansu na rabuwa da juna, Beelal ma sosai ya ƙanƙameta yana kuka wai ba ya son su tafi su barta, yana ta mata magiya tana zuwa suna ganinta, haka dai ta amsawa yaron cikin jin tausayinsu duk a ta san yanzu komai zai yi sauƙi tun da Hajiya Nuratu ta haihu dole za a rage dokar hana fita. Waya sabuwa Hajiya Laɗifa ta baiwa Fatima da kuma kayan Beelal na ƴan ball da abubuwan wasa da piano na na yara da ta baiwa direbanta saƙo ya siyo mata a ɓoye sai kuɗaɗe masu yawa da za su sayi kayan abinci da kuma abubuwan buƙata. Mukullin get ɗin da ta karɓa a hannun Mai tsaron ƙofa wanda yake datse ƙofa idan za a yi taro shi ya bata a ɓoye domin su samu su fice ba tare da kowa ya sani ba, suna yin sallama ta kama hanyar ɓangaren Hajiya Mariya ta barsu a ɓangarenta za su fita sai Nasira ta samesu a bakin get ɗin dan idan a ka ga Hajiya Laɗifa ta fito za a zargi wani abu idan kuma Nasira ce ba lallai a kawo komai ba, dan haka Fatima Beelal ɗin ta goya a bayanta ta riƙe musu akwatin kayansu da Hajiya Laɗifa ta basu suka saka kayansu a ciki har da turamen atamfofin Fatima haka ta ɗauka suka baro part ɗin cikin sauri dan gudun wani ya gan su duk da dai da wuya dan kowa yana wajen taron a haka ta ƙaraso get ɗin tana ta hucin tafiya da kuma nauyin akwatin hannunta ga kuma goyon Beelal da take ɗauke da shi. Suna zuwa kawai sai ganin Nasira ta yi ta fito daga maɓoyarta dan izinin fitowa fitsari ta nema ta fito wannan kasadar. Buɗe get ɗin ta yi sa mukullin suka fita tana ɗaga musu hannu, da sauri ta mayar ta rufe ta juya abinta, haka ta koma ɓangaren Hajiya Mariya ba tare da kowa ya ganta ba, ta koma mazauninta ta zauna, da aka gama faɗar ƙauli da ba'adin aka sallami kowa ya kama gabansa, a haka ta yi dibara ra baiwa Mai tsaron ƙofa mukullin ba tare da kowa ya gane  hakan ba. Haka suka koma ɓangaren Hajiya Laɗifa ita da Hajiya Laɗifar cike da kewar Beelal da Fatima suna musu fatan sauka lafiya.

       *Fatima*

  Suna fitowa daga gidan ta yi hamdala da wannan tsallaje rijiyar da baya da suka yi, sakko Beelal ta yi daga bayanta, ta kama hnnunsa tana riƙe da akwatin a haka suka ɗan fara tafiya kafin suka samu napep suka hau ya kaisu tasha suka hau mota, motar na cika suka kama hanyar Kazaure.

Suna sauka a Kazaure Fatima ta musu siyayar kayan abinci da duk wani abu da za su buƙata har takalmi na soso ta siyawa Beelal dan dama daga can a kayan da aka siya masa har da takalman kwalliya kala biyu. Dan haka sai da ta siyawa Hameeda ma na kwalliya kala ɗaya da na soso guda ɗaya sannan ta yi tsaraba, dan bata samu damar siyowa a Kano ba saboda gani take kamar wani zai je ya faɗa cewa sun je gidan Hajiya Laɗifa Alhajin ya sa a biyo su. Napep ta samu ya kwaso musu kayansu ya ɗakko su zuwa ƙauyensu, a dai dai ƙofar gidan ya tsaya ya fito yana fiddo musu da kayayyakin daga can bayan napep ɗin da aka sanya su da kuma na kan mazaunin kaya ne da ba kaɗan ba. Beelal da ke sanye da wando da riga masu kyau ga takalmin kwalliya sai washe baki yake ana fito musu da kayan yana murna yana jin farinciki a ransa  su ma sun yi kayan abinci ba za su ke zama da yunwa ba.

Kuɗi ta ɗakko ta sallami mai napep ɗin, a haka yara suka zagayesu amma ganin Beelal ɗin cikin shiga me kyau ya sanya yaran tsayawa suna kallonsu da a

mamaki dan ba Beelal kaɗai ba hatta Fatima kaya ne masu kyau sababbi a jikinta, hakan ya sanya ma basu tsonani Beelal kamar yadda suka saba ba. Fatima juyawa ta yi da niyyar ta je ta buɗe gidan dan ta shiga da kayan amma me kawai sai ta ga ƙofar gidan a buɗe tana shirin faɗawa Beelal sai zuwa Hameeda a guje ya dakatar da ita dan Hameeda ta samu labarin dawowarsu.

  Tana zuwa suka rungume juna Hameeda da Beelal suna ta murna.

"Beelal Babanka ya dawo jiya" Cewar Hameeda da bakinta ya ƙi rufuwa ganin Beelal. Gaban Fatima ne ya bada wani rass, jin abin da Hameeda ta faɗa, tana shirin furta wani abu aikuwa sai ga Idrisu ya fito daga gidan, ganinsu ya sanya ya haɗe rai kamar wanda ya ga maƙiyansa wani kallo yake jifansu da shi wanda ya sanya Beelal sunkuyar da kai dan ba ya son kallon fuskar mahaifin nasa saboda yadda yake masa wani mugun kallo me cike da tsantsar tsana.

"Baban Beelal ashe ka dawo" Fatima ta faɗa cikin ɗari-ɗari muryarta har rawa take.

  "Ya za a yi ki san na dawo kwa tun da kin tafi yawon barbaɗa kina can kina yawon bariki, to aikuwa bariki ta miki kyau tun da gaki da kaya niƙi-niƙi, kuma kar ki sake kirana da Baban Beelal ki bar haɗani da wannan nakasashshen kirani da sunan na Idrisu hakan ya fi min" Ya faɗa cikin kaushin murya yana hararta.

"Haba ka bar faɗar haka nan fa titi ne, ko ma me za ka faɗa ka bari mu shiga gida, kuma Beelal ai bashi da wani mahaifi sama da kai" Ta faɗa tana kallon Beelal da ke zubar da hawaye har lokacin kansa a sunkuye Hameeda ma ta yi shiru ranra a ɓace tana riƙe da hannun Beelal.

"Ke har wata kima ce da ke wacce za ta sanya a miki magana a keɓantaccen wuri? Ai ko a kasuwa a bainar jama'a zan iya faɗa miki abin da raina yake so"

   Ganin abin nashi zai wuce gona da iri sai ta ɗauki kayan Hameeda ma ta taya ta Beeelal kuma ya ɗauki abin da zai iya suka kwashe duka kayan Idrisu kuwa tuni ya kama gabansa ya shiga gari.

Kayan ta fitar ta baiwa Hameeda nata da kuma na Ummarta suka tafi da Beelal su kai mata duk da ta san za a samu yara a hanya su zolayi Beelal amma dole ta aika su gidan su Hameeda dan ta san Idrisu zai dawo ya yi rashin mutuncinsa a gidan. Cikin ƴar murna Beelal ɗin ya bi Hameeda suka tafi duk da tun lokacin da Babansa ya ce a daina ce masa Baban Beelal ta lura duk jikin yaron ya yi sanyi duk da ba yau ya fara ji da ganin hakan ba in ban da yarinta ma in sabo ne ai da ya saba.

Tun da ya dawo gidan yake sababi yana cewa ta tafi yawon karuwanci dan ta ga baya gari, haka ta shiga bashi haƙuri tana nuna masa wajen ƴar uwarta Fatima ta je saboda ta daɗe bata zo ba kuma gashi basu da abin da za su ci.

"Yo ban da ɗaurin tsantsa a ce wai kin tafi wajen ƴar uwarki neman abinci, bayan ga jari nan Allah ya baki, wannan ɗan naki nakashashshe ai shi ne jarinki, dan idan kika ɗaukeshi kuka shiga cikin gari da ma ƙauyukan da ke maƙotaka da mu sosai za ku samo sadaka, dan ɓata lokaci ma kike da kuke turasa wata makaranta amma ai babu abin da Beelal ya dace a yi da shi sama da neman ta annabi (Bara, sadaka).

Tun da ya fara magana idanun Fatima ke tsiyayar hawaye, yana maganar yana cika baki da lomar abincin da ta dafa wanda suka dawo da shi dan shi ko tsinke bai kawo ba kuma babu abin da ya kawo na tsaraba a tsawon shekara kusan biyu da baya nan kuma babu wata alama ta jin daɗi ko samun kuɗin da yake taƙamar cewa nemansu ya tafi.

"Ai ke baki da aiki sai kuka kullum cikin zubar da hawaye kike kuka kamar matar marigayi haka kike,  dan na faɗa miki gaskiya ina nuna miki hanyar samu shi ne ya zama lefi har kike kuka?"

"Haba Baban Beel...

"Kar ki sake kirana da Baban Beelal" Ya katse ta da sauri hakan ya yi dai dai da dawowar  Hameeda da Beelal, maganar ta sauka a kan kunnuwansu, Hameeda da sauri ta juya ta fice daga gidan tana kuka, ganin yadda Beelal ya tsaya daga inda yake yana kuka.

"Wai shin me kake yi haka ne me yake damunka, a kan me za ka haifi ɗa da cikinka amma kake ƙin sa har baka so a kiraka da sunan mahaifinsa to da sunan wa kake so a kira shi? Wai yaushe ne Beelal zai yi farinciki ya yi rayuwa kamar yadda kowane ɗa yake yi babu ƙyara ba tsangwama, kai kenan idan ka tafi Lagos sai ka kwashe sama da shekar baka dawo ba amma ɗan zuwan da zaka yi ba zaka iy baiwa ɗanka kulawa ba ko yaya take, sai dai ya samu musgunawa da ƙuntatawa daga jama'a kuma ya samu daga gareka ko tausayinsa baka ji, babu wata shaƙuwa ko soyayya tsakaninku, ta yaya kake tunanin zai ji ƙan ka a nan gaba bayan kana ƙuntatta masa baka so ya raɓe ka?"

Duk ɗan da ba a jin tausayinsa ba ya jin ƙan wanda ba ya son sa, duk ɗan da baya samun kulawa ba ya koyar yadda zai bada kulawa, ya kan tashi da ƙeƙashashshiyar  zuciya babu yadda za a yi a tanƙwasashi ko a tausasashi, domin an gama sanya masa rashin tausayi a cikin zuciyarsa duk da ba na fatan hakan daga Beelal amma ina faɗa maka ne domin ka kiyaye" Ta faɗa tana fashewa da kuka mai cin rai, dan babu wani abu da yake ɓata mata rai ya sanya zuciyarta tururi da mugun zafi sama da a ɓatawa Beelal ko a ƙyareshi ko ya aibata halittarsa wannna kaɗai shi ne damuwarta, saboda bata son ko kaɗan Beelal yake jin sa kamar ba ɗaya yake da kowa ba.

"Lallai Fatima raini ya shiga tsakaninmu har kina da bakin da zaki faɗa min magana son ranki, to lallai babu shakka wuyanki ya isa yanka, to da kike wasu maganganu waye ya mutu waye ya falko waye zai yi rai, ni ba damuwata bace hakan, kuma waye Beelal baki ga yadda halittarsa ma take ba bahu abin da ta dace a yi da ita sai dai bara maga Allah ma ga annabi ya bashi sai dai ya bi sahun ƴan Allah baku mu samu, ta yaya zai samu abin da har zai kasa jin ƙaina ko an faɗa miki ni ina neman taimakon wanda yake neman taimako wanda shi ma taimaka masa yake so a yi, sannan da kike cewa Beelal ina cewa kar a haɗani da shi ake kirana da sunana Idrisu, ai ban ce ba ni na haifesa ba na dai ce na bar miki shi ne nan gaba idan kin haifi me lafiya sai ki kirani da ubansa"

  Kuka sosai kawai Fatima take tana jun tamkar ta tashi ta shaƙe idrisu ko ta samu sassauci daga abin da yake yiwa Beelal wanda abubuwan da yake masa ke taɓa mata zuciya tana jin ina ma ita kaɗai ake yiwa ba tare da ƙaramin yaron da bai ji ba bai gani ba.

A hankali Beelal ya taka daga inda yake tun lokacin da suka shigo da Hameeda ya ƙarasa wajen Fatima ya dafa kafaɗar mahaifiyarsa da hannunsa na hagu mai lafiyar ya ce.

"Mama ki daina kuka, kike kirana da sunanki, tun da ke ko mutane sun ce miki Maman Beelal bakya cewa kar a faɗa miki, shi Baba ki daina faɗa masa tun da ba ya so" Ya faɗa cikin in'innarsa yana kuka. Hannu biyu ta sa ta rumgumeshi tana kuka tare da bubbuga bayansa, yaro ƙarami me shekara shida a duniya amma ya iya fiskantar matsalolinsa, har ya iya banbance mai son sa da wanda ba ya son sa mai ƙaunarsa da wanda ba ya ƙaunarsa, mai ƙyamatarsa da wanda ba ya ƙyamatarsa.

"Hhhhh ashe dai ka gane yaro hakan ma ya yi wallahi, ka ga wataƙila uwartaka ta ji shawararka ta daina dan ni na yi na yi da ita amma taƙi dainawa" Cewar Idrisu yana ɗaga kofin ruwa yana sha abinsa hankali kwance.

 "Wallahi Idrisu ka ji tsoron Allah kuma ka ji tsoron ranar haɗuwarka da Allah, sannan ka tanadi amsoshin tambayoyin da zai maka a kan dannewa ɗanka haƙƙinsa"

"To malam me wa'azi da taoronki zan ji in ban ji tsoron Allah ba" Ya faɗa yana tashi ya gyara zaman rigarsa ya shiga ɗaki ya auno shinkafa kwano biyu daga cikin shinkafar da suka zo da ita ya fice abinsa zai je ya siyar, Fatima tana kallonsa amma babu yadda ta iya da shi, dan faɗan da ya fi ƙarfinka maidashi wasa, haka ta lallaɓa Beelal ya yi shiru, wayar tata ma Ummar Hameeda ta kaiwa ajiya sai bayan Idrisu ya tafi ta karɓo har kuɗaɗen da ta dawo da su ma duk ta bata ta ajiye mata sai bayan ya tafi ta karɓo in ba haka na tana ji tana gani zai rabata da su.

~BAYAN SHEKARA UKU~

      GIDAN SU HAMEEDA

   Bayan sallar isha'i ne Baban Hameeda ya shigo gidan riƙe da ledarsa, sannu da zuwa Ummar Hameeda ta masa, ta karɓi ledar lokacin Hameeda ta yi bacci dan lokacin tara na dare har ta gota, bayan ya ci abinci dama ya fita tsakanin magriba da isha'i shi ne sai yanzu ya dawo. Hirarsu suke shi da Ummar Hameeda abinsu, ledar da ya shigo da ita ta ɗakko, ɗaurin gyaɗar amaro ne a cikin guda biyar a ƙulle a wata baƙar ledar, sai kuma maganin ɓera da ya siyo shi ma a ƙulle a wata farar leda irin wannan na barbaɗawarne wanda yake cikin ƴar rakarda. Haka ta ɗauki gyadar ƙulli uku ta juyo musu a faranti ta murje musu ta bushe ɓawon gyaɗar, guda biyun kuma ta ajiyewa Hameeda, maganin meran kuma ta ɗauka ta je ta adana dan ya ce sai gobe idan ya siyo kankana ko kifi sai a barbaɗawa ɓerayen a sa musu saboda sun damesu ɓerayen su yi ta musu ɓarna.

  Haka suka ci gyaɗarsu suna hirarau, har suka cinye daga ƙarshe dai suka yi shirin kwanciya. Cikin dare Ummar Hameeda ta falka da wani matsanancin ciwon cikin da ya sanya ko zaune ta kasa tashi, tana ƙoƙarin taɓa Baban Hameeda sai ta jiyo sautinsa ƙasa-ƙasa yana cewa cikinsa, haka suke ta murƙususu babu me taimakon kowa ga shi ba za su iya ko da tashi ba bare su nemi taimako ciwon cikin ciwo ne me tsanani wanda suka kasa gane kansa da ƙafarsa.

```Da safe```

   Hameeda ta farka daga bacci, ta ga iyayen nata sun sauka daga shinfiɗa da yake kwanciyar waje ake, saboda zafi, sai Hameeda su kwanta da Umma shi kuma Baban nata a masa tasa shinfiɗar. Ganinsu a ƙasa kowa ya kama gabansa sai ta shiga kiransu tana ta jijjiga su ganin basu motsa ba ta fita da gudu ta kirawo Mamar Beelal haka suka taho hankalin Fatima a mugun tashe, tana zuwa ta ga kumfa sai fitowa take daga bakinsu babu alamar rai a tare da su, haka dai aka zo aka tabbatar da mutuwarsu dan har sun yi dafara, da aka bincika sai aka samu ashe gyaɗar nan ce ta yi ajalinsu saboda an haɗata da maganin ɓera a leda ɗaya duk da maganin yana cikin takardarsa kuma an ƙulleshi a farar leda, amma saboda guba ne ashe ya bugi ledar gyaɗar haka ne ya yi sanadin mutuwarsu.

*Tsokaci*(Wannan abin na haɗa maganun ɓera da abin da za a ci ya faru da gaske, a cikin janairun wannan shekara da muje ciki ta 2023, .ma gidancin ya siyo abun ci a inda ya sako maganin ɓera a ciki ganin yana ledarsa a ƙulle hakan ya sanya bai yi tunanin komai ba da kuma hakan ne silar mutuwarsu, sun ci abin sun kwanta suka mutu su uku miji mata da kuma ƴar su, jikar ce guda ɗaya da yake da kwananta a gaba sai bata mutu ba, dan Allah jama'a mu kiyaye haɗa abu wuri ɗaya da poison, Allah kiyaye).

   Haka aka sallaci gawar Umma da ta Baba aka kaisu makwancinsu kuka sosai Hameeda da Beelal suka sha, haka aka yi sadakar bakwai aka watse, Yayan Baban Hameeda haka ya ɗauki Hameeda ya mayar da ita gidansa gabaɗaya kayan gadon nata ya hau ka shi da matarsa sun murƙushe yana ganin babu mai masa magana tun da shi kaɗai ubanta gareshi. Haka rayuwar Hameeda ta taso a wannan gida a hannun waɗannan mutane mararsa imani.

rayuwa ce marar gata da galihu, rayuwa ce da kowa ya ganta sai ya tausaya mata, hatta makaranta sun hana yarinyar zuwa bata komai sai yawon tallah, hatta Beelal an raba tsakaninsu da ita, sai dai idan ta fito talla ta je gidan su Beelal ɗin a ɓoye haka Fatima za ta bata abinci ta ci wani lokacin ma tsoro ya hana yarinyar cin abinci idan bata siyar da kayan tallar ba duka ake mata ga ɗaukan ruwa kamar kwaɗuwa kullum tana fama da fanteka, tabbas yarinyar ta ga maraici iya maraici ga ƙanƙantar shekaru ga maraici ga mariƙa mararsa imani. Fatima ko sawu nawa za ta yi domin ta ga Hameeda ba za a barta ta ganta ba sai dai idan ta fito talla su ganta haka rayuwa ta cigaba da kasancewa a tare da yarinyar, sosai Beelal ke tausayinta har sai yake ganin ta fishi abin tausayi a kan tsokanarsa da ake ana ƙyamatarsa.

   A hakan nan cikin ƙananan shekarunta, matar kawun nata ta ce za ta kai ta birni aikatau domin take samun kuɗaɗe saboda ta rigada ta hore yarinyar da aikin wahala babu abin da bata sanya Hameeda saboda rashin imani.

  Wannan kenan.

           *BEELAL*

   A yau ne Idrisu ya zo daga Lagos amma sai ya ce kwana goma zai yi ya koma, Fatima ta yi mamakin irin yadda ya saki fuska wannan karon, amma dai sai ta dangana hakan da ko hankali da imani ne ya sameshi. Ranar da ya cika kwana biyu da zuwa cikin dare tana ta shirgar bacci ya tashi ya ɗauki Beelal da ke bacci ya saɓashi a kafaɗa ya fice daga gidan, dama sun yi da abokinsa yana jiransa a bayan gari a machine haka suka ɗauki hanya suka bar garin, ko da Beelal ma ya falka zazzare masa ido Idrisu ya yi, hakan ya sanya yaron ya kama bakinsa ya yi shiru sai dai yana ta kukan zuci dan ya san ba alkairi bane ganinsa a wurin Babansa dan ko nan da can ba ya yarda ya bishi.

A gidan abokin Idrisu suka kwana da yake garin a bakin hanya yake haka abokin nasa ya raka shi bakin hanga ya hau motar Kano, kafin su yi sallama sai Beelal ya ji Idrisu yana cewa abokin nasa.

"Ai da kake gani, abokina na warke, yanzu kuɗaɗe ba za su ke wahalar shigowa hannuna ba duk inda na shiga gari ya Lagos da yaron nan na sanya ya fara bara wallahi kuɗi dai sai na ture" Cewar Idrisu yana dariya.

"Kana wuta wallahi abokina ai wallahi ka yi babbar dibara da ka ɗakko yaron nan, to idan ba bara ba wannan nakasashshen da me ya dace ai bara ita ce kaɗai zai yi a Lagos ka moreshi"

Haka suka yi sallama Beelal yana ji yana gani suka ɗauki hanyar Kano yana ta tunanin Mamarsa, a haka suka sauka a Kano suka hau motar Lagos...

 Tammat bi hamdulillah🙏🙏🙏      

  A nan na kawo ƙarshen Beelal kashi na ɗaya, dan jin yadda za ta kasance, mu haɗu a littafi na biyu dan sanin yaya rayuwar Hameeda za ta kasance a gidan aikin da za a kaita, wane irin ƙalubale ne marainiyar Allah za ta fuskanta tun daga yarintar ta, duk a sanadin rashin iyaye.

 Ya rayuwar Beelal za ta kasance a Lagos tare da Babansa a matsayin almajiri duk dan saboda nakasar da yake da ita za a kaishi yawon bara ba tare da sanin mahaifiyarsa ba saboda rashin imani irin na Idrisu, ya Fatima za ta ji idan ta tashi ta samu cewar babu Beelal kuma ta samu labarin Babansa ya tafi dashi neman kuɗi ta hanyar bara ba tare da amincewarta ba? Da wasu sabbin taurarin da sai a nan gaba ma sunansu zai bayyana a cikin labarin.

BEELAL BUK 2 zai zo muku bayan sallar azumi idan Allah ya sa muna raye. Nagode ƙwarai da bibiyar labaraina da kuke yi ana tare masoya son so fisabilillah alkairin Allah ya kai muku a dk inda kuke😍

